
4 ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵏ ⵓⵙⴳⴳⴷ 2015-2030

ⵜⴳⴰ ⵜⵉⵏⵎⵍ ⵜⴰⵎⵙⵔⴰⵢⵜ ⵜⴰⵅⴰⵜⴰⵔⵜ ⵏ ⵓⵙⵏⵜⵉ ⴰⵏⴰⵎⵓⵔ ⵏ ⵜⵎⵓⵔⵜ ⵏⵏⵖ, ⵎⵉⵏⵣⵉ ⵖⴰⵔⵙ ⴰⵟⵟⴰⵚ ⵏ ⵜⵍⴰⵍⵉⵏ ⴷⴳ 
ⵓⵙⵎⵓⵜⵜⴳ ⵏ ⵜⵏⵎⵓⵔⴰ ⴷ ⵉⵏⵎⵓⵔⴰ ⵏ ⵢⵉⵎⴰⵍ, ⴷ ⵓⵙⵓⴼⵖ ⵏ ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵏⴼⴳⴰⵏⵜ ⴷ ⵜⵙⵓⵍⴰⵏⵜ, ⴷ ⵜⵏⴼⵔⵓⵜ 
ⵏ ⵢⵉⵣⵔⴼ ⴷⴳ ⵓⵙⴳⵎⵉ ⵉ ⵎⴰⵕⵕⴰ. ⵙ ⵓⵢⵏⵏⵉ ⵜⵜⵉⵣⵡⴰⵔ ⵇⵇⴰⵄ ⵉ ⵜⵎⵙⵔⴰⵢⵉⵏ ⵜⵉⵏⴰⵎⵓⵔⵉⵏ.

ⵜⴳⴰ ⵜⵉⵏⵎⵍ ⵜⴰⵏⵏⴰⵍⵜ ⵜⴰⴷⵙⵍⴰⵏⵜ ⴷⵉ ⵜⵓⵚⴽⴰ ⵏ ⵓⵙⵏⵜⵉ ⴰⵏⴰⵎⵓⵔ ⴰⵎⵖⵔⴰⴱⵉ, ⵜⴳⴰ ⴰⵎⵙⴽⴰⵔ ⴰⴷⵙⵍⴰⵏ ⴷⴳ 
ⵓⵎⵓⵔⵙ ⵏ ⵉⵙⵏⵜⵉⵢⵢⵏ ⵏ ⵜⴳⵎⵉ ⵉ ⴷⵉ ⵜⵓⴷⴼ ⵜⵎⵓⵔⵜ ⵏⵏⵖ ⵣⴳ ⵓⵎⵣⵡⴰⵔⵓ ⵏ ⵜⵏⵉⴼⴹⵜ ⵜⵉⵙⵙ ⴽⵕⴰⴹⵜ, ⵃⵎⴰ 
ⴰⴷ ⵜⵉⵔⴰⵔ ⵜⵉⵍⴰⵍⵉⵏ ⵏⵏⵙ ⵉⵅⵚⵚⴰ ⴰⴷ ⵜⴻⵜⵜⵡⴰⵙⴱⵓⵖⵍⵓ ⵍⴱⴷⴰ, ⴰⴷ ⵜⴻⵜⵜⵡⴰⵙⵖⵔⵜⵏⵜ ⵜⵉⵥⵥⵓⴹⵕⴰ ⵏⵏⵙ 
ⵜⵉⴽⵎⴰⵎⵉⵏ ⴷ ⵜⵏⴼⴳⴰⵏⵉⵏ, ⴷⴳ ⵢⵉⴳⵔ ⵏ ⵜⵎⵢⴰⵖⵜ ⵜⵓⵎⵏⵉⴳⵜ ⴰⴽⴷ ⵓⵡⵏⴰⴹ ⵏⵏⵙ.

ⵜⵙⵙⵓⴼⵖ ⴷ ⵜⵉⵏⵎⵍ ⵜⴰⵎⵖⵔⴰⴱⵉⵜ ⵓⵎⵖⵉⵏⵏ ⵉ ⵉⵜⵜⵅⵚⵚⴰ ⴰⴷ ⵜⵜⵡⴰⵎⵃⴹⵏⵜ ⴰⴷ ⵜⵜⵡⴰⵙⴱⵓⵖⵍⵓⵏⵜ, ⵍⵓⵎⵎⵏ 
ⵣⵣⴰⴳⵙⵏⵜ : ⴰⵙⵜⵔⴰⵔ ⵏ ⵓⵙⴰⵜⵉ ⵓⵍⴳⵉⵏ ⴷ ⵓⵎⵔⵙⴰⵍ;  ⵜⴰⵣⵣⵉⴳⵣⵜ ⵜⴰⵙⵎⴽⵜⴰⵢⵜ ⴷⴳ ⵓⵙⵎⴰⵜⴰ ⵏ ⵓⵙⵖⵓⵔⵉ; 
ⴰⵙⴱⴷⴷⵉ ⵏ ⵜⵓⵚⴽⵉⵡⵉⵏ ⵏ ⵜⵎⵔⵙⵍⵜ ⵏ ⵓⵏⴱⴰⴹ ⵓⵔ ⵉⵏⵏⵓⵎⵙⵏ ⵙ ⵓⵙⴱⵓⵖⵍⵓ ⵏ ⵢⵉⵔⵉⵎ ⵏ ⵜⴽⴰⴷⵉⵎⵉⵜⵉⵏ 
ⵜⵉⵏⵎⵏⴰⴹⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⴷ ⵜⵉⴽⴽⵉ ⵏ ⵉⵎⵉⴽ ⵏ ⵜⵙⵉⵎⴰⵏⵜ ⵉ ⵜⵙⴷⴰⵡⵉⵜⵉⵏ; ⴰⵣⵣⵔⴰⵢ ⵏ ⵉⵖⴰⵡⴰⵙⵏ 
ⵏ ⵜⵖⵓⵔⵉ; ⴰⵙⴱⴷⴷⵉ ⵏ ⵓⵜⵡⴰⵍ ⴰⴱⵉⴷⴰⵖⵓⵊⵉ ⴰⵎⴰⵢⵏⵓ ⴷⴳ ⵓⵙⵍⵎⴷ ⴰⵏⴰⴼⵍⵍⴰ; ⴰⵙⵉⴷⴼ ⵏ ⵜⵖⵓⵔⵉ ⵏ ⵜⵎⴰⵣⵉⵖⵜ 
ⴷ ⵜⴷⵍⵙⴰ ⵏⵏⵙ; ⴰⵍⵍⴰⵙ ⵏ ⵓⵜⵡⴰⵍ ⵏ ⵜⵣⵓⵏⵉⵜⵉⵏ ⵏ ⵓⵙⵎⵓⵜⵜⴳ ⴰⵣⵣⵓⵍⴰⵏ ⴷ ⵜⵥⵍⴰⵢⵉⵏ ⵏⵏⵙ ⴷ ⵓⵙⵙⵉⵔⵓ ⵉⵎⵉⴽ ⵙ 
ⵉⵎⵉⴽ ⵏ ⵜⵉⵥⵥⵓⴹⵕⴰ ⵏ ⵜⴰⵡⵉⵜ, ⴷ ⵓⵙⵏⵜⵉ ⵏ ⵓⵙⵖⵔⵜ ⵏ ⵓⵙⵍⵎⴷ ⴰⵇⴱⵓⵔⵉ.

ⵜⵉⵍⴰⵡⵜ ⵏ ⵜⵉⵏⵎⵍ ⴰⵙⵙ ⴰ, ⵜⵜⵉⵏⵉ ⴰⵇⵇⴰ ⵄⴰⴷ ⴷⴰⴳⵙ ⴰⵏⴷⵍⴼ ⴷ ⵜⵏⵎⴰⵔⵜ, ⵢⵓⵙ ⴷ ⴰⵎⵎⵓ ⴷⵉ ⵜⵏⴰⴹⵜ ⵉ 
ⵉⵙⵙⵡⵊⴷ  ⵓⴳⵔⴰⵡ ⴰⵏⴰⵎⵓⵔ ⵏ ⵓⵙⵓⵜⴳ ⵣⴷⴰ ⵜ  ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ 
ⴰⵎⴰⵙⵙⴰⵏ, ⴰⵙⴳⴳⵯⴰⵙ ⵏ 2014, ⵅⴼ “ⵜⵉⵙⵏⵙⵉ ⵏ ⵜⵏⵜⵜⴰⵎⵜ ⵜⴰⵏⴰⵎⵓⵔⵜ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ 
ⴰⵎⴰⵙⵙⴰⵏ 2000-2013: ⵓⵎⵖⵉⵏⵏ ⴷ ⵉⵄⵟⵟⵉⵕⵏ ⴷ ⵜⵏⵥⵉⵕⵉⵏ”; ⴳⴰⵏ ⴰⵏⴷⵍⴼ  ⵙ ⵜⵎⵏⵜⵉⵍⵜ ⵏ ⵡⴰⵔⵎⵙⴰⵙⴰ 
ⵏ ⵉⴼⵔⴷⵉⵙⵏ ⵏ ⵓⵏⴳⵔⴰⵡ ⴰⵙⴳⵎⴰⵏ ⴷ ⵓⵙⵡⵉⵔ ⵏ ⵜⵕⵡⵉ ⵏⵏⵙ ⴷ ⵜⵔⴰⵔⵓⵜ ⵜⴰⴳⵯⵏⵙⴰⵏⵜ ⴷ ⵜⴱⵕⵕⴰⵏⵉⵜ ⴷ 
ⵜⵓⵎⵙⵉⵙⵜ ⵏ  ⵉⵖⴰⵡⴰⵙⵏ ⴷ ⵉⵙⵎⵓⵜⵜⴳⵏ ⵏⵏⵙ ⴰⴽⴷ ⵜⵓⵜⵜⵔⴰ ⵏ ⵓⵡⵏⴰⴹ. ⵖⴰⵔⵙ ⵄⴰⵡⴷ ⴰⵅⵚⵚⴰ ⵓⵍⴰ ⴷⴳ ⵓⵙⵉⴷⴼ 
ⵏ ⵜⵓⵚⴽⵉⵡⵉⵏ ⵏ ⵓⵎⵓⵏ ⵏ ⵜⵓⵙⵙⵏⴰ ⴷ ⵜⵉⴽⵏⵓⵍⵓⵊⵉⵜ ⵉⵜⵜⵓⵙⵎⴰⵢⵏⵓⵏ ⴷ ⵜⴳⴳⵓⵎⵔⴰ ⴷⴳ ⵡⴰⵍⴰⵢ ⵏ ⵓⵔⵣⵣⵓ ⴰⵎⴰⵙⵙⴰⵏ, 
ⴷ ⵉⴳⵔⵡⴰⵏ ⵏ ⵜⴷⴰⵎⵙⴰ ⴷ ⵜⴳⵎⵉ ⵜⴰⵏⴼⴳⴰⵏⵜ ⴷ ⵜⵡⵏⴰⴹⵜ ⴷ ⵜⴷⵍⵙⴰⵏⵜ.

ⵉⵥⵕⴰ ⵓⵎⵓⵏ ⴰⵎⵖⵔⴰⴱⵉ ⴰⵟⵟⴰⵚ ⵏ ⵉⵙⵏⴼⵍⵏ ⵉⵏⵖⴱⵓⵜⵏ, ⵍⵓⵎⵎⵏ ⴷⴳ ⵓⵎⵣⵡⴰⵔⵓ ⵏ ⵜⵏⵉⴼⴹⵜ ⵜⵉⵙⵙ ⴽⵕⴰⴹⵜ, ⵉ 
ⴷⵉ ⵉ ⴷ ⵉⴼⴼⵖ ⵓⴷⵓⵙⵜⵓⵔ ⵏ 2011 ⵉⵙⴷⵓⵙⵏ ⵉⵙⵜⴰⵢⵏ ⵉⵏⴰⵎⵓⵔⵏ, ⵍⵍⵉⵖ ⴰⴽⴽⵯ ⵜⵉⵏⵏⵉ ⵏ :

ⴰⵙⵎⴰⴷ ⵏ ⵜⵓⵚⴽⴰ ⵏ ⵓⵡⴰⵏⴽ ⴰⴷⵉⵎⵓⵇⵔⴰⵜⵉ ⵖⴰⵔⵙ ⵜⵉⵎⵔⵙⴰⵍ ⵜⵉⵜⵔⴰⵔⵉⵏ, ⵉⵏⴱⴹ ⵅⴼⵙⵏⵜ ⵓⵣⵔⴼ ⴷ 
ⵓⵍⵓⴳⵏ, ⴷ ⵓⵙⵓⵎⵓ ⴷ ⵜⵓⴳⴷⵓⵜ ⴷⴳ ⵔⵣⵎ ⵣ, ⵉⴳⴰ ⵓⵡⵜⵜⴰⵙ ⵏⵏⵙ ⵜⴰⴷⵔⴰⵡⵜ ⴷⵉ ⵜⵓⴷⵔⵜ ⵜⴰⵎⴰⵜⴰⵢⵜ 
ⴷ ⵓⵎⵢⴰⵏⴰⵡ;

ⴰⵙⵓⴼⵖ ⵏ ⵜⴳⵎⵉ ⵜⴰⵙⵓⵍⴰⵏⵜ, ⵙⵍⴰⵡⴰⵏ ⴰⴽⴽⵯ ⵜⵓⴽⵣⴰ ⵏ ⵓⵣⵔⴼ ⴷⴳ ⵓⵙⴳⵎⵉ ⴷ ⵓⵙⵍⵎⴷ ⴰⵜⵔⴰⵔ, ⵉⵀⵡⵏ 
ⵖⴰⵔⵙ ⵡⴰⴷⴰⴼ, ⵉ ⵖⴰ ⵉⵍⵍⴰ ⵜⴰⵖⴰⵔⴰ;

ⵜⵓⴽⵣⴰ ⵙ ⵓⵎⵢⴰⵏⴰⵡ ⴰⵙⵏⵉⵍⵙ ⴷ ⵓⵎⵙⴰⵙⴰ ⴳⵔ ⵜⵙⵔⵜⵉⵜ ⵜⴰⵙⵏⵉⵍⵙⵜ ⴷ ⵜⴷⵍⵙⴰⵏⵜ ⵜⴰⵏⴰⵎⵓⵔⵜ;

ⴰⵙⵓⵖⵏ ⵏ ⵓⵙⵎⴰⵜⴰ ⵏ ⵜⴷⵔⴰⵡⵜ ⵏ ⵜⵖⵖⵓⵔⵎⴰ ⴷⵉ ⵜⴳⵎⵉ ⵜⴰⵏⴰⵎⵓⵔⵜ ⵜⴰⴷⵎⵙⴰⵏⵜ ⴷ ⵜⴷⵍⵙⴰⵏⵜ ⵏ ⵜⵎⵓⵔⵜ; 
ⵉⵜⵜⵕⴰⵃ ⴰⴽⵉⴷⵙ:

ⵉⵅⵚⵚⴰ ⵉⵖⵔⵔⵉⵎⵏ ⴰⴷ ⵙⵙⵏⵏ ⵜⵓⵜⵍⴰⵢⵉⵏ ⴷ ⵜⵓⵙⵙⵏⵉⵡⵉⵏ ⴷ ⵜⵉⵥⵥⵓⴹⵕⴰ ⵉ ⵜⵏ ⵖⴰ ⵢⴰⵡⵙⵏ ⴰⴷ 
ⵓⴳⵓⵔⵏ ⴰⴽⴷ ⵓⵣⵎⵣ, ⴱⵍⴰ ⵎⴰ ⵜⵜⵓⵏ ⴰⵣⴰⵍ ⵏ ⵓⵙⴳⴷ ⴷ ⵜⵎⵓⵔⵉ ⵏ ⵓⵎⵓⵏ ⴰⵎⵖⵔⴰⴱⵉ;

 ⴰⵙⴱⵓⵖⵍⵓ ⵏ ⵜⵉⵥⵥⵓⴹⵕⴰ ⵏⵏⵙⵏ ⴷⴳ ⵓⵡⵏⵏⵉ ⴷ ⵓⵎⵢⴰⵡⴰⴹ ⴷ ⵓⵎⵙⴰⵡⴰⵍ, ⴷ ⵜⴷⵍⵙⴰ ⵏ ⵜⵙⵏⵜⴰⵢⵜ 
ⴷ ⵓⵔⵣⵣⵓ ⴷ ⵓⵙⵏⴼⵍⵓⵍ.

ⵎⴰⵕⵕⴰ ⵉⵙⵜⴰⵢⵏ ⴰ ⴰⵔⵏⵉⵏ ⴷⴳ ⵓⵎⵙⴰⵔⴰⵙ ⴰⵏⴰⵎⵓⵔ ⴷ ⵜⵏⵥⵕⵜ ⵉ ⵉⵅⵚⵚⴰ ⴰⴷ  ⵜⵏ ⵜⴽⴽⵙ ⵜⵉⵏⵎⵍ ⵜⴰⵎⵖⵔⴰⴱⵉⵜ 
ⴷⴳ ⵢⵉⵎⴰⵍ.

ⵙ ⵜⵓⴽⵣⴰ ⵏ ⵜⵓⴳⴳⴰⵣ ⵉⵜⵜⵡⴰⴳⴳⵏ ⵃⵎⴰ ⴰⴷ ⵜⵜⵡⴰⵙⴱⵓⵖⵍⵓ ⵜⵉⵏⵎⵍ, ⵇⵇⵉⵎⵏⵜ ⵜⵓⵙⵓⵔⵉⵏ ⵏⵏⵙ ⵜⵉⵏⴳⴳⵓⵎⵔⵉⵜⵉⵏ ⵉ 
ⵉⵏⵍⵎⴰⴷⵏ ⴷ ⵜⵎⵙⴽⵉⵔⵉⵏ ⵜⵉⴱⵉⴷⴰⴳⵓⵊⵉⵏ ⴷ ⵉⵙⵎⵓⵜⵜⴳⵏ, ⴷ ⵓⵙⵓⵔⵙ ⵏ ⵜⵎⵔⵙⴰⵍ ⵜⵉⵙⴳⵎⴰⵏⵉⵏ.

ⵙ ⵓⴼⵔⴰⴽ ⵏ ⵉⵎⵙⴰⵔⴰⵙⵏ ⴰ, ⵉⴳⴳⴰ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴷⴳ 
ⵢⵉⴳⵔ ⵏ ⵓⵙⵓⵊⴷ ⵏ ⵓⵙⴷⵓⵙ ⵏ ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵜⴰⵎⴰⵢⵏⵓⵜ ⵏ ⵓⵙⴳⴳⴷ ⴰⵙⴳⵎⴰⵏ, ⵉⵎⵛⴰⵡⴰⵕⵏ ⴳⵔ 
ⵉⵎⴳⴳⴰⵢⵏ ⴷⵉ ⵜⵉⵏⵎⵍ ⴷ ⵉⵏⵍⵎⴰⴷⵏ ⴷ ⵉⵎⵙⵜⴳⴳⴰⵔⵏ ⴷ ⵉⵎⵓⵣⴰⵢ ⵃⵎⴰ ⴰⴷ ⴷⵔⵓⵏ ⵉⵎⵖⵔⴰⴱⵢⵢⵏ ⵎⴰⵕⵕⴰ ⴷⵉ 
“ⴰⵙⵇⵙⵉ ⵏ ⵓⵏⵓⴳⴳⴰ”, ⵉ ⵜⵙⵙⵏⵜⴰ ⵜⵏⴱⴰⴹⵜ ⵜⴰⵏⴰⴼⵍⵍⴰⵜ ⴷⵉ ⵜⵎⴰⵣⵉⵔⵜ ⵅⴼ ⵜⵉⵍⴰⵡⵜ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵜ 
ⴷ ⵢⵉⵎⴰⵍ ⵏⵏⵙ.

ⴰⵎⵢⴰ ⵜⴻⵜⵜⵡⴰⴳⴳ ⵜⴰⵏⵏⴰⵢⵜ ⵙ ⵜⵡⵓⵔⵉ ⵜⴰⵏⴰⵎⵓⵏⵜ, ⵇⵇⴰⵄ ⴷⵔⵓⵏ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴷⴰⴳⵙ.

ⴰⴷ ⵜⵉⵍⵉ ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵣⵉ 2015 ⴰⵔ 2030, ⵜⴻⵜⵜⵡⴰⴱⴹⴰ ⵅⴼ ⵡⴰⴽⵓⴷ ⵢⵓⴷⵙⵏ ⴷ ⵓⵏⴰⵎⵎⴰⵙ 
ⴷ ⵡⵏⵏⵉ ⵉⴳⴳⵯⵊⵏ, ⵜⵜⵙⵡⵓⵜⵜⵙ ⵜⵉⵙⵓⵜⵉⵏ ⵏ ⵔⵓⵅ ⴷ ⵜⵉⵏⵏⵉ ⵏ ⵢⵉⵎⴰⵍ. ⵉⴳⴰ ⴰⵣⵎⵣ ⵢⵉⵡⴷⵉ ⵃⵎⴰ ⴰⴷ ⵉⵜⵜⵡⴰⴳⴳ 
ⵉⵊⵊ ⵏ ⵓⵙⵓⵜⴳ ⴰⵖⵣⵓⵔⴰⵏ ⵉ ⵓⵣⵔⵔⵓⵢ ⵏ ⵓⵙⴳⴳⴷ ⴷ ⵜⵢⴰⴼⵓⵜⵉⵏ ⵏⵏⵙ,ⵜⵜⵉⵍⵉⵏ ⴷⴰⴳⵙ ⴽⵕⴰⴹ ⵏ ⵉⵙⵓⵜⴳⵏ ⴰⴽⵓⴷ ⵏ 
ⵓⵙⴳⴳⴷ ⴷ ⵓⵙⵙⵉⴽⵍ  ⴷ ⵓⵙⵖⵓⴷⵓ. (ⴽⵕⴰⴹ ⵏ ⵉⵙⵓⵜⴳⵏ ⵉⵎⵇⵔⴰⵏⵏ).

ⵜⵜⵙⴷⵓⵙ ⵜⴰⵏⵏⴰⵢⵜ ⴰ ⵅⴼ ⵉⵎⵏⵣⴰⵢⵏ ⵏ  ⵜⵉⵙⵉ   ⵏ ⵓⴷⵓⵙⵜⵓⵔ ⵉ ⵜⵎⵜⵜⵉ ⵜⴰⵎⵖⵔⴰⴱⵉⵜ, ⵉⵍⵍⴰⵏ ⴷⴳ ⵓⵙⴳⴳⴷ 
ⵏ ⵍⵉⵙⵍⴰⵎ, ⵜⴰⵎⵓⵏⵜ ⵜⴰⵏⴰⵎⵓⵔⵜ, ⵜⴰⴳⵍⴷⴰ ⵜⴰⴷⵙⵜⴰⵔⵉⵜ, ⴰⵙⵜⴰⵢ ⴰⴷⵉⵎⵓⵇⵔⴰⵜⵉ; ⵜⴰⵎⴰⴳⵉⵜ ⵜⴰⵎⵖⵔⴰⴱⵉⵜ 
ⵉⵎⵓⵏⵏ ⴷⴳ ⵓⵎⵢⴰⵏⴰⵡ ⵏ ⵉⴼⵔⴷⵉⵙⵏ ⵏⵏⵙ, ⵉⵏⵏⵓⵕⵥⵎⵏ ⵅⴼ ⵓⵎⴰⴹⴰⵍ, ⵉⵜⵜⵡⴰⴱⴷⴷⵏ ⵅⴼ ⵓⵍⴷⵓⴷⵉ ⴷ ⵓⵎⵙⵓⵔⵓⴼ, 
ⴷ ⵓⵙⴷⵓⵙ ⵏ ⵜⴳⵯⵎⴰⵏⵉⵜ ⴷ ⵓⵎⵙⴰⵡⴰⵍ ⴳⵔ ⵜⵉⴷⵍⵙⴰⵏⵉⵏ ⴷ ⵜⵖⵔⵎⴰⵏⵉⵏ ⴷ ⵉⵎⵏⵣⴰⵢⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ.

ⵜⵜⵙⴷⵓⵙ ⵜⴰⵏⵏⴰⵢⵜ ⴰ ⵅⴼ ⵓⵎⵖⵉⵏⵏ ⴷ ⵓⵙⴱⵓⵖⵍⵓ ⵏⵏⵙⵏ, ⴷ ⵜⵓⴳⵉ ⵏ ⵓⴱⴱⴰⵢ ⴰⴷⵙⵍⴰⵏ ⴷ ⵉⴼⵙⵙⴰⵢⵏ ⵉⵎⴰⵢⵏⵓⵜⵏ 
ⵙ ⵜⵎⵢⴰⴷⴰⵙⵜ ⵏ ⵓⵙⵏⴼⵍ, ⴷⴳ ⵢⵉⴳⵔ ⵏ ⵓⴼⵙⵙⴰⵢ ⵏ ⵜⵎⵓⴽⵔⵉⵙⵉⵏ ⴷ ⵓⵙⵎⵓⵏⵉ ⴳⵔ ⵜⴽⴰⵢⵍⴰⵍⵜ ⴷ ⵜⵍⴰⵡⵜ, ⴷ 
ⵓⵙⵡⵓⵜⵜⵓ ⵏ ⵎⵉⵏ ⵉⵣⵡⴰⵔⵏ ⴷ ⵓⵣⵣⴳⵉⵔ ⵏⵏⵙⵏ ⵉⵎⵉⴽ ⵙ ⵉⵎⵉⴽ, ⵉⴳⴰ ⵓⵡⵜⵜⴰⵙ ⵏⵏⵙ ⵄⴰⵡⴷ ⴰⵙⴷⵓⵙ ⵏ ⵢⵉⵛⵜ 
ⵏ ⵜⵉⵏⵎⵍ ⵜⴰⵎⴰⵢⵏⵓⵜ ⵜⴱⴷⴷ ⵅⴼ ⵓⵙⵓⵎⵓ ⴷ ⵜⵓⴳⴷⵓⵜ ⵏ ⵉⵣⵎⵣⵏ, ⴷ ⵜⵖⴰⵔⴰ ⵉ ⴽⵓⵍⵍⵓ, ⴷ ⵡⴰⵍⴰⵢ ⵓⴼⵔⵉⴷ 
ⴷ ⵓⵏⴰⵎⵓⵏ, ⵎⵉⵏⵣⵉ ⴳⴰⵏ ⵎⴰⵕⵕⴰ ⵉⵎⵏⵣⴰⵢⵏ ⵏ ⵓⵎⵙⵓⴷⵙ, ⴷ ⵉⵡⵜⵜⴰⵙⵏ ⵉⵅⴰⵜⴰⵔⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ 
ⵓⵔⵣⵣⵓ, ⴷⴳ ⵙⵎⵎⵓⵙ ⴷ ⵎⵔⴰⵡ ⵏ ⵉⵙⴳⴳⵯⴰⵙⵏ ⵉ ⴷ ⵉⴳⴳⵓⵔⵏ.

ⴷⴳ ⵢⵉⴳⵔ ⵏ ⵜⴰⵏⵏⴰⵢⵜ ⴰ, ⵉⴳⴰ ⵓⵡⵜⵜⴰⵙ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵜ:

ⴰⵎⵓⵜⵜⵉ ⵙ ⵓⵙⴳⵎⵉ ⴷ ⵓⵙⵎⵓⵜⵜⴳ ⵣⵉ ⵜⵎⵥⵍⴰ ⵏ ⵓⵙⵍⵎⴷ ⴷ ⵓⵙⵎⵓⵙⵙⵓ ⵖⵔ ⵜⵎⵥⵍⴰ ⵏ ⵓⵍⵎⴰⴷ 
ⴷ ⵜⴳⵎⵉ ⵏ ⵓⵣⵖⴰⵏ, ⴷ ⵜⵓⵚⴽⴰ ⵏ ⴰⵙⵏⵜⵉ ⴰⵏⵉⵎⴰⵏ, ⴷ ⵓⵍⵎⴰⴷ ⵏ ⵜⵓⵜⵍⴰⵢⵉⵏ ⴷ ⵜⵙⵓⴳⵔⵉⵏ ⴷ ⵜⵉⵣⵉ ⴷ 
ⵜⵉⴽⵏⵓⵍⵓⵊⵉⵜ ⵜⴰⵎⵓⵟⵟⵓⵏⵜ;

ⴰⵍⴰⵢ ⴰⵙⵓⵍⴰⵏ ⴷⵉ ⵜⵔⴰⵔⵓⵜ ⵜⴰⴳⵯⵏⵙⴰⵏⵜ ⴷ ⵜⴱⵕⵕⴰⵏⵉⵜ ⵏ ⵜⵉⵏⵎⵍ;

ⴰⵡⴰⵙ ⵏ ⵜⵉⵏⵎⵍ ⵃⵎⴰ ⴰⴷ ⵜⵉⵔⴰⵔ ⵜⵉⵍⴰⵍⵜ ⵏⵏⵙ ⴷⴳ ⵓⵙⴳⵎⵉ ⴰⵏⴰⵎⵓⵏ ⵅⴼ ⵜⵉⵣⵉ ⴷⴳ ⵉⵎⵏⵉⴷⵏ ⵏⵏⵙ ⵏ 
ⵜⵎⴰⵣⵉⵔⵜ ⴷ ⵓⵎⴰⴹⴰⵍ, ⴷ ⵓⵙⵍⵎⴷ ⴷ ⵓⵍⵎⴰⴷ, ⴷ ⵓⵙⵎⵓⵜⵜⴳ ⴷ ⵓⵜⵓⵢ, ⴷ ⵓⵔⵣⵣⵓ ⴷ ⵜⵓⴳⵉ, ⴷ 
ⵓⵥⴹⴰⵕ ⴷ ⵓⵙⵀⵡⵏ ⵏ ⵓⵙⵉⴷⴼ ⴰⵏⴰⵎⵓⵏ ⴷ ⵓⴷⵎⵙⴰⵏ ⴷ ⵓⴷⵍⵙⴰⵏ, ⴷ ⵜⵓⵎⵙⵉⵙⵜ ⵜⴰⵙⵓⵍⴰⵏⵜ ⵏ ⵉⵖⴰⵡⴰⵙⵏ 
ⴷ ⵉⵙⵎⵓⵜⵜⴳⵏ ⴰⴽⴷ ⵓⵙⵙⴰⵔ ⵏ ⵜⵎⴰⵣⵉⵔⵜ, ⴷ ⵜⵣⵣⵓⵍⵉⵏ ⵜⵉⵎⴰⵢⵏⵓⵜⵉⵏ ⴷ ⵜⵉⵏⵏⵉ ⵏ ⵢⵉⵎⴰⵍ ⴷ ⵓⵎⴰⴹⴰⵍ, 
ⴰⴽⴷ ⵉⵙⵙⴰⵔⵏ ⵏ ⵓⵣⵎⵣ.

ⴳⴰⵏ ⵉⵡⵜⵜⴰⵙⵏ ⵉⵙⵜⵔⴰⵜⵉⵊⵢⵢⵏ ⵏ ⵜⵉⵏⵎⵍ ⵜⴰⵏⴰⵎⵓⵔⵜ ⵎⴰⵏⴰ ⴰ:

ⴰⵙⵎⵓⵜⵜⴳ ⵏ ⵓⵏⵎⵓⵔⵉ ⵉⴷⵉ ⵉⵍⵍⴰ ⵓⴱⵖⵓⵔ ⵍⴰ ⵉ ⵢⵉⵅⴼ ⵏⵏⵙ ⵍⴰ ⵉ ⵓⵎⵓⵏ ⵏⵏⵙ;

ⴰⵙⴰⴷⵎⵔ ⵉ ⵉⴳⴰⵏⵉⵢⵢⵏ ⵏ ⵓⵙⵏⵜⵉ ⴰⵏⴰⵎⵓⵏ ⴰⵏⴰⵎⵓⵔ ⴰⴷⵉⵎⵓⵇⵔⴰⵜⵉ ⴷ ⵓⵏⴳⵎⵓ;

ⵜⴰⵎⴷⵔⴰⵡⵜ ⴷⴳ ⵡⴰⴷⴰⴼ ⵏ ⵍⵎⵖⵔⵉⴱ ⴷⵉ ⵜⴷⵎⵙⴰ ⴷ ⵓⵎⵓⵏ ⵏ ⵜⵓⵙⵙⵏⴰ, ⴷ ⵓⵙⴷⵓⵙ ⵏ ⵓⵙⵓⵔⵙ ⵏⵏⵙ 
ⴷⴳ ⵓⵙⵜⵜⵉⴼ ⵏ ⵜⵎⵉⵣⴰⵔ ⵉⵜⵜⵎⵖⴰⵢⵏ;

ⴰⵎⵓⵜⵜⵉ ⵙ ⵍⵎⵖⵔⵉⴱ ⵣⴳ ⵓⵎⵓⵏ ⴰⵏⵙⵎⵓⵔ ⵏ ⵜⵓⵙⵙⵏⴰ ⵡⴰⵀⴰ, ⵖⵔ ⵓⵎⵓⵏ ⵉⵜⵜ ⵖⴰ ⵉⵣⵣⵓⵣⵣⵔⵏ, ⵉⵜⵜ 
ⵖⴰ ⵉⵙⵙⵓⴼⵓⵖⵏ, ⵍⵓⵎⵎⵏ ⵙ  ⵜⵏⴽⵔⴰ ⵙ ⵓⵔⵣⵣⵓ ⴰⵎⴰⵙⵙⴰⵏ ⴷ ⵜⵓⴳⵉ, ⴷ ⵡⵓⴹⵓⴼ ⵙ ⵜⵉⴽⵏⵓⵍⵓⵊⵉⵜ 
ⵜⴰⵎⵓⵟⵟⵓⵏⵜ ⴷ ⵓⵙⵜⴰⵣⵓⵍ ⵏ  ⵜⵎⵓⴼⴰⵢⵜ ⴷ ⵓⵎⵓⵔⵙ. 



 

7ⵜⴰⴳⴹⵡⵉⵜ

 

ⵜⴰⵖⴰⵔⴰ ⵉ ⵎⴰⵕⵕⴰ

ⴰⵙⵖⵔⵜ ⴷ ⵓⵙⵀⵡⵏ ⵏ ⵓⵙⵉⴷⴼ 
ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⴷⵍⵙⴰⵏ

ⴰⵙⵎⵖⵔ ⴰⵏⴰⵎⵓⵏ ⴷ
ⵜⴳⵎⵉ ⵅⴼ ⵜⵉⵣⵉ ⴷⴳ ⵉⵎⵏⵉⴷⵏ ⵏⵏⵙ 

ⴰⵏⴰⵎⵓⵔ ⴷ ⵓⴳⵔⴰⵖⵍⴰⵏ

ⴰⵙⵍⵎⴷ ⴷ ⵓⵍⵎⴰⴷ ⴷ ⵓⵙⴷⵍⵙ

ⵓⵏⵓⴳ 2

ⵓⵏⵓⴳ 1

ⴰⵙⵉⵍⵉ ⵙ ⵓⴼⴳⴰⵏ
ⴷ ⵡⴰⵎⵓⵏ

ⴰⵙⵎⵓⵜⵜⴳ ⴷ
 ⵡⵓⵜⵓⵢ

ⴰⵔⵣⵣⵓ ⴷ ⵜⵓⴳⵉ

ⴰⵙⵓⵎⵓ ⴷ ⵜⵓⴳⴷⵓⵜ ⵏ 
ⵓⵣⵎⵣ

ⴽⵕⴰⴹ ⵏ ⵉⵎⵏⵣⴰⵢⵏ ⵉ
 ⵜⵉⵏⵎⵍ ⵜⴰⵎⴰⵢⵏⵓⵜ

ⵙⵎⵎⵓⵙ ⵏ ⵜⵎⵙⴽⴰⵔ ⵏ ⵜⵉⵏⵎⵍ

1.  ⴰⵎⵣⵡⴰⵔⵓ : ⵉ ⵢⵉⵛⵜ ⵏ ⵜⵉⵏⵎⵍ ⵏ ⵓⵙⵓⵎⵓ  ⴷ ⵜⵓⴳⴷⵓⵜ ⵏ ⵉⵣⵎⵣⵏ 

ⵉⴳⴰ ⵓⵙⵎⴰⵜⴰ ⵏ ⵓⵙⵍⵎⴷ ⵉⵜⵜⵡⴰⴱⴷⴷⵏ ⵅⴼ ⵜⵓⴳⴷⵓⵜ ⴷⴳ ⵢⵉⴳⵔ ⴰⴼⵔⴰⵏ ⵉⵊⵊ ⵏ ⵓⵎⵙⴰⵔⴰⵙ ⴰⵙⵔⵜⴰⵏ ⴷ ⵓⵏⴰⵎⵓⵏ 
ⴷ ⵓⵎⵖⵜⴰⵙ ⵉ ⵓⵙⵓⴼⵖ ⵏ ⵓⵙⵓⵎⵓ, ⴷⴳ ⵓⵙⵡⵉⵔ ⴰⴼⵔⴽⴰⵏ ⴷ ⵓⵏⴰⵎⵓⵏ ⴷ ⵓⵏⴰⵡ, ⴷ ⵜⵓⴽⴽⵙⵜ ⵏ ⵇⵇⴰⵄ ⵜⵉⵎⵢⴰⴳⴰⵔⵉⵏ 
ⵉⵍⵍⴰⵏ, ⴷ ⵜⵓⵚⴽⴰ ⵏ ⵜⵎⵓⵏⵜ ⵉⵎⵙⴰⵙⴰⵏ ⵉ ⴷⵉ ⵜⵍⵍⴰ ⵜⵉⵡⵉⵣⵉ, ⴷ ⵓⵙⴱⵓⵖⵍⵓ ⵏ ⵓⵎⵖⵉⵏⵏ ⵉⵜⵜⵡⴰⴳⴳⵏ, ⴷ ⵓⵙⵙⵉⴽⵍ 
ⵏ ⵉⵏⴷⵍⴼⵏ ⵉⵍⵍⴰⵏ ⴷⴳ ⵢⵉⴳⵔ ⴰ, ⵉⵙⵙⵓⵎⵔ ⵓⵙⵇⵇⵉⵎ ⵜⵉⵎⵙⵙⵉⵍⵉⵜⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵏ ⵓⵙⵏⴼⵍ, ⵏⵣⵎⵎⵔ 
ⴰⴷ ⵏⴳⴹⵓ ⵜⵓⵎⴰⵢⵉⵏ ⵏⵏⵙ ⴷⵉ ⵎⴰⵏ ⴰⵢⴰ:

ⴰⴷ ⵢⵉⵍⵉ ⵓⵙⵍⵎⴷ ⴰⵎⵣⵡⴰⵔⵓ ⵓⵛⵛⵉⵍ ⵉ ⵓⵡⴰⵏⴽ ⴷ ⵜⵡⴰⵛⵓⵏⵉⵏ, ⴷ ⵓⵙⵉⴷⴼ ⵏⵏⵙ ⴷⴳ ⵓⵙⵍⵎⴷ ⴰⵎⵏⵣⵓ 
ⵉⵎⵉⴽ ⵙ ⵉⵎⵉⴽ;

ⴰⵙⵉⵡⴹ ⵏ ⵓⵙⵖⵓⵔⵉ ⴷⴳ ⵡⴰⵎⵎⴰⵙ ⴰⴼⴰⵔⴰⵏ ⴷ ⵓⵣⵏⴰⵖⵔⵎⴰⵏ ⴷ ⵉⴷⵖⴰⵔⵏ ⵉ ⴷⵉ ⵉⵜⵜⵅⵚⵚⴰ ⴷ ⵎⴰⵏⵉ 
ⵉⵍⵍⴰ ⵓⵏⴷⵍⴼ; 

ⵉⵅⵚⵚⴰ ⵉⵎⵖⴹⴰⵕ ⴰⴷ ⵖⴰⵔⵙⵏ ⵢⵉⵍⵉ ⴰⵣⵔⴼ ⴷⴳ ⵡⴰⴷⴰⴼ ⴷⵉ ⵜⴳⵎⵉ ⴷ ⵓⵙⵎⵓⵜⵜⴳ;

ⴰⵙⵍⵎⴷ ⴰⵏⵙⵏⴽⵛⴰⵎ ⵉ ⵇⵇⴰⵄ ⵉⵔⴱⴰⵜⵏ ⵉⵎⵖⵔⴰⴱⵉⵢⵏ ⴱⵍⴰ ⵛⴰ ⵏ ⵓⵙⵏⵓⵃⵢⵓ, ⴷ ⵜⵏⴼⵔⵓⵜ ⵏ ⵓⵙⵖⵉⵎ ⵉ 
ⴽⵓ ⴰⵔⴱⴰ ⵉⵍⵍⴰⵏ ⴷⴳ ⵓⵡⵜⴰⵢ ⵏ ⵓⵙⵖⵓⵔⵉ, ⵍⵓⵎⵎⵏ ⴷⴳ ⵓⵙⵍⵎⴷ ⵓⵛⵛⵉⵍ ⵉ ⵢⵉⵏⵏⵉ ⵉ ⵖⴰ ⵉⵍⵍⴰ ⵣⴳ 4  
ⴰⵔ 15 ⵏ ⵉⵙⴳⴳⵯⴰⵙⵏ.

ⴰⵙⵔⵇⴱ ⵏ ⵓⵙⵖⵓⵔⵉ ⵏ ⵜⵔⴱⴰⵜⵉⵏ, ⴷ ⵓⵙⵎⵓⵙⵙⵓ ⵏ ⵓⵡⵏⴰⴹ ⵏ ⵜⵉⵏⵎⵍ, ⴷ ⵓⵙⴷⵓⵙ ⵏ ⵜⵉⵍⴰⵍⵜ “ⵜⵉⵏⵎⵍ ⵏ 
ⵓⵣⵎⵣ ⵡⵉⵙⵙ ⵙⵉⵏ”;

ⴰⵙⵡⵊⴷ ⵏ ⵉⵙⴰⵜⵉⵢⵏ ⵏ ⵜⴳⵎⵉ ⴷ ⵜⵎⵙⵙⵓⴳⵓⵔⵜ ⵉ ⴷⵉ ⵜⵍⵍⴰ ⵜⵙⵓⴳⵔⵜ;

ⴰⵙⵎⵀⵍ ⵉⵎⵕⵡⵉ  ⵏ ⵜⴷⵔⴰⵡⵜ ⵏ ⵜⴳⵔⴰⵡⵉⵏ ⵜⵉⵏⴰⵎⵓⵔⵉⵏ ⴷⵉ ⵜⵏⴽⵔⴰ ⵙ ⵜⵉⵏⵎⵍ ⴷ ⵓⵙⵓⴼⵖ ⵏ ⵓⵣⵓⵛⵛⵍ 
ⴷ ⵓⵙⵎⴰⵜⴰ;
 
ⵜⵉⴹⴼⵕⵉ ⵏ ⵜⵓⴳⴳⴰⵣ ⵏ ⵓⵙⵙⵓⵖⵓⵍ ⵏ ⵜⵉⵣⵉ ⵏ ⵓⵙⵍⵎⴷ ⴰⵇⴱⵓⵔⵉ;
   
ⴰⵙⵡⵊⴷ ⵏ ⵜⵓⵚⴽⵉⵡⵉⵏ ⵜⵉⵏⵎⵍⴰⵏⵉⵏ, ⴷ ⵓⵙⴰⵜⵉ ⵓⵛⵛⵉⵍ ⴷ ⵓⵎⴰⵜⵜⵉⵡ ⴰⴽⵎⴰⵎ ⴷ ⵓⴷⴰⴷⵉⴽⵜⵉ, ⴷ 
ⵓⵙⴷⵓⵙ ⵏ ⵓⵖⴰⵡⴰⵙ ⵏ ⵓⵙⵏⴰⵍ ⴰⵙⴳⵎⴰⵏ ⴷ ⵓⵏⴰⵎⵓⵔ;
 
ⵜⵉⴳⴰⵡⵜ ⵏ ⵜⵓⴳⴳⴰⵣ ⵉ ⵜⵏⴼⵔⵓⵜ ⵏ ⵜⴽⴰⵢⴰⵢⵜ ⴷ ⵜⵙⵓⵍⴰⵏⵜ ⵏ ⵓⵙⵍⵎⴷ ⴷ ⵓⵙⴱⴷⴷⵉ ⵏ ⵇⵇⴰⵖ ⵉⵏⴰⵡⵏ ⵏ 
ⵢⵉⴼⵉⵍ ⴰⵏⵎⵍⴰⵏ ⴷ ⵓⴱⵓⵢ ⴷ ⵡⴰⵍⴰⵙ ⴰⵏⵎⵍⴰⵏ;

ⴰⵙⵀⵡⵏ ⵏ ⵜⵖⵓⵔⵉ ⴷⴳ ⵓⵎⵏⵉⴷ ⴰⵏⴰⵎⵎⴰⵙ ⵅⴼ ⵉⵄⵔⵔⵉⵎⵏ ⵉ ⵉⴼⴼⵖⵏ ⵏⵉⵖ ⵉ ⵢⵉⵏⵏⵉ ⵓⵔ ⵉⴽⴽⵉⵏ 
ⵄⵎⵎⴰⵕⵚ ⵜⵉⵏⵎⵍ;

ⴰⵙⵏⵎⴰⵍⴰ ⵏ ⵉⵖⴰⵡⴰⵙⵏ ⵏ ⵓⵙⴳⵎⵉ ⴰⵔⵏⴳⵔⴰⵡ ⴷⴳ ⵙⵉⵏ ⵏ ⵉⵣⵎⵣⵏ: ⴰⵣⵎⵣ ⴰⵏⴰⵎⵎⴰⵙ ⵉⵙⵡⵓⵜⵜⵙ ⴰⵙⵖⵓⵔⵉ 
ⵏ ⵇⵇⴰⵄ ⵉⵔⴱⴰⵜⵏ ⵉⵍⵍⴰⵏ ⴱⵕⵕⴰ ⵏ ⵜⵉⵏⵎⵍ, ⴷ ⵓⵣⵎⵣ ⴰⵙⵓⵍⴰⵏ ⵉⵜⵜⵓⵙⴷⵓⵙⵏ, ⵉⵙⵙⴰⴷⴰⴼ ⵉⵖⴰⵡⴰⵙⵏ ⴰ 
ⴷⵉ ⵜⵡⵓⵔⵉ ⵉⵜⵜⵓⵎⵢⵓⵔⵏ ⵏ ⵜⵉⵏⵎⵍ;

 ⴰⵙⴱⴷⴷⵉ ⵏ ⵓⵏⵎⴰⵍⴰ ⵉⵎⵕⵡⵉ ⴷ ⵓⵏⵙⵏⴽⵛⴰⵎ ⵏ ⵜⴹⴼⵕⵉ ⴷ ⵜⵉⵣⵉ ⵏ ⵉⵖⴰⵡⴰⵙⵏ ⵏ ⵜⵇⵓⴱⴱⴰⵏⵉⵜ, ⴷ 
ⵉⵖⴰⵡⴰⵙⵏ ⵏ ⵓⵙⴳⵎⵉ ⴰⵔⵏⴳⵔⴰⵡ, ⵉⵣⵎⵎⵔ ⴰⴷ ⵉⵙⵜⵍ ⵜⵓⵙⵓⵔⵉⵏ ⵏ ⵓⵙⵍⵎⴷ ⵉⵜⵜⵡⴰⵎⵖⵏ ⴷⵉ ⵜⵓⴷⵔⵜ 
ⵜⴰⵏⴰⵎⵓⵔⵜ ⴷ ⵜⵣⵣⵓⵍⴰⵏⵜ;

ⵜⴰⵏⴼⵔⵓⵜ ⵏ ⵜⴼⴰⴷⵉⵡⵉⵏ ⵏ ⵜⵙⵓⵍⴰⵏⵜ ⵏ ⵓⵍⵎⴰⴷ ⴷ ⵓⵙⵎⵓⵜⵜⴳ, ⴷ ⵓⵙⵉⵍⵉ ⴷⴳ ⵓⵙⵡⵉⵔ ⵏ ⵓⵙⵎⵓⵜⵜⴳ ⴷ 
ⵜⵙⵍⴽⵏⵜ, ⵙ :
 

ⵜⵉⵔⵉⵡⵜ ⵏ ⵓⵙⴼⵙⵔ ⵏ ⵓⵙⵎⵓⵜⵜⴳ ⴰⵣⵣⵓⵍⴰⵏ ⵙ ⵓⵙⵉⵍⵉ ⵏ ⵜⵉⵥⵥⵓⴹⵕⴰ ⵏ ⵓⵜⵜⴰⵡⵉ, ⴷ ⵓⵙⴷⵓⵙ ⵏ 
ⵜⵉⵍⵉⵜ ⴷⵉ ⵜⵙⴳⴰ ⴷ ⵓⴼⵔⴰ ⴷ ⵉⴷⵖⴰⵔⵏ ⵉⴳⴳⵯⵊⵏ, ⴷ ⵜⵓⴳⵉ ⵏ ⵜⵖⴰⵔⴰⵙⵉⵏ ⵏ ⵓⵙⵖⵔⵜ ⴰⵣⵣⵓⵍⴰⵏ 
ⵣⴳ ⵓⵙⵡⵉⵔ ⵏ ⵓⵙⵎⵓⵜⵜⴳ ⴰⵔ ⵍⴱⴰⴽⴰⵍⵓⵔⵢⴰ ⵜⴰⵣⵣⵓⵍⴰⵏⵜ, ⴷ ⵓⵙⵎⴰⵢⵏⵓ ⵏ ⵉⵙⵎⵓⵜⵜⴳⵏ ⴷ 
ⵓⵙⵎⴰⵢⴰⵡ ⵏⵏⵙⵏ ⴷ ⵜⵓⴳⴷⵓⵜ ⵏⵏⵙⵏⵜ ⵙ ⵓⵏⵎⴰⵍⴰ ⴰⴽⴷ ⵜⵣⵣⵉⴳⵣⵜ ⵏ ⵜⵣⵣⵓⵍⵉⵏ ⴷ ⵜⵎⴰⵢⵏⵓⵜⵉⵏ ⵏⵏⵙⵏⵜ;

ⵜⴰⵙⵉⵍⴰⵡⵜ ⵏ ⵜⴰⵏⵏⴰⵢⵜ ⵜⴰⵏⴰⴼⴰⵡⵜ ⵅⴼ ⵉⵥⵟⵟⵉⵡⵏ ⵏ ⵜⵙⴷⴰⵡⵉⵏ ⵜⵉⵎⵖⵔⴰⴱⵉⵢⵢⵉⵏ ⵙ ⵢⵉⵊⵊ ⵏ 
ⵓⵖⴰⵡⴰⵙ ⴰⵏⴰⵎⵓⵔ ⵉ ⵓⵙⵍⵎⴷ ⴰⵏⴰⴼⵍⵍⵍⴰ, ⵙ ⵓⵙⵎⵢⴰⵏⴰⵡ ⵏ ⵉⵏⴰⵡⵏ ⵏ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⵉ 
ⵖⴰ ⵉⵍⵍⴰ ⵡⴰⴷⴰⴼ ⵉⵏⵏⵓⵕⵥⵎ, ⴷ ⵓⵙⵢⵉⵡⵏ ⵏ ⵉⵙⴱⴷⴰⴷⵏ ⵏ ⵡⴰⴷⴰⴼ ⵖⴰⵔⵙ, ⵜⵉⴹⴼⵕⵜ ⵏ ⵜⵡⵓⵔⵉ 
ⵉ ⵓⵙⵏⵎⴰⵍⴰ ⴷ ⵓⵙⵉⵔⵉⵡ ⵏ ⵜⵉⵥⵥⵓⴹⵕⴰ ⵏ ⵜⴰⵡⵉⵜ, ⴷ ⵜⵓⴳⵉ ⵏ ⵉⵙⴱⴷⴰⴷⵏ ⵉⵎⴰⵢⵏⵓⵜⵏ ⵏ ⵓⵙⵜⴰⵢ ⵉ 
ⵡⴰⴷⴰⴼ ⵖⵔ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⵉ ⵖⴰ ⵉⵍⵍⴰ ⵡⴰⴷⴰⴼ ⵉⵎⵥⵍⵉ, ⵙ ⵜⵉⴳⵉⵜ ⵙ ⵉⵎⵏⵣⴰⵢ 
ⵏ ⵓⵙⵓⵎⵓ ⴷ ⵜⵎⴰⴼⴰⵡⵜ ⴷ ⵓⵙⵜⴰⵀⵍⵍ, ⴷ ⵓⵙⵖⵓⴷⵓ ⵏ ⵡⴰⴷⴰⴼ ⵏ ⵉⵎⵃⴹⴰⵕⵏ ⵖⵔ ⵜⵓⵙⵙⵏⴰ ⴷ 
ⵓⵔⵣⵣⵓ;

ⵉⴳⴰ ⵢⵉⴳⵔ ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ  ⵉⵊⵊ ⵏ ⵓⴼⵔⴷⵉⵙ ⵣⴳ ⵉⴼⵔⴷⴰⵙ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵜ, 
ⵉⴳⴰ ⵜⴰⴼⵓⵍⵜ ⴷⵉ ⵜⵓⴳⴳⴰⵣ ⵉⵜⵜⵡⴰⴳⴳⵏ ⵃⵎⴰ ⴰⴷ ⵢⵉⵍⵉ ⵓⵙⵍⵎⴷ ⴰⵖⵣⵓⵔⴰⵏ ⵢⵓⴳⴷⴰ, ⴷ ⵓⵙⵢⴰⵏⴰⵡ 
ⵏ ⵓⵙⴼⵙⵔ ⴰⵙⴳⵎⴰⵏ ⴷ ⵓⵙⵖⵓⴷⵓ ⵏⵏⵙ ⴷⴳ ⵢⵉⴳⵔ ⵏ ⵜⵓⴳⴷⵓⵜ ⵏ ⵉⵣⵎⵣⵏ, ⵙ ⵓⵙⵎⴰⴷ ⴰⴽⴷ ⵓⵙⵍⵎⴷ 
ⴰⵎⴰⵜⴰⵢ, ⵉⵜⵜⵅⵚⵚⴰ:
  

ⴰⴷ ⵉⵣⵔⴽ ⵓⵙⵍⵎⴷ ⴷ ⵓⵙⵎⵓⵜⵜⴳ ⵓⵙⵍⵉⴳ ⵉⵎⵏⵣⴰⵢ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⵎⵉⵏⵣⵉ ⵉⴳⴰ 
ⴰⵙⵙⴰⵔⵓ ⴷⵉ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⵜⵜⴰⴷⴼ ⴷⴳ ⵢⵉⴳⵔ ⵏ ⵉⵙⵜⴰⵢⵏ ⴷ ⵉⵡⵜⵜⴰⵙⵏ ⵏ ⵓⵙⵏⵜⵉ 
ⴰⵙⴳⵎⴰⵏ ⵏ ⵓⵙⵍⵎⴷ ⴰⵏⴰⵎⵓⵔ;

ⴰⵣⵣⵔⴰⵢ ⵏ ⵉⵍⵓⴳⴰⵏ ⵏ ⵓⵏⵎⴰⵍⴰ ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ ⵓⵙⵍⵉⴳ, ⴷ ⵓⵎⵙⴰⵙⴰ ⵏⵏⵙⵏ ⵅⴼ ⵓⵙⴱⴷⴷⵉ ⵏ 
ⵓⵣⵓⵣⵣⵔ ⵏ ⵢⵉⴳⵔ ⴰ, ⴷ ⵓⵙⵢⵉⵡⵏ ⵏ ⵉⵙⴱⴷⴰⴷⵏ, ⴷ ⵓⵙⵙⵉⵙⴼⵉⵡ ⵏ ⵜⵎⵙⴽⵉⵔⵉⵏ ⵏ ⵜⵎⴷⵔⴰⵡⵜ, 
ⴷ ⵜⴼⴰⴷⵉⵡⵉⵏ ⵏ ⵓⵙⵎⵓⵜⵜⴳ ⴷ ⵓⵙⵎⵓⵜⵜⴳ ⴰⵙⵓⵍⴰⵏ, ⴷ ⵓⵏⵣⴰⵍ ⵅⴼ ⵜⵎⴰⴳⵍⴰⵢⵜ ⴷ ⵓⵔⵣⵣⵓ ⴷ 
ⵜⵓⴳⵉ;

ⴰⴷ ⵉⵡⵛ ⵓⵡⴰⵏⴽ  ⵉ ⵓⵙⵍⵎⴷ, ⵜⵓⵔⴰⴳⵜ, ⴷ ⵉⵍⵓⴳⴰⵏ ⵉⵎⴰⴷⴷⴰⵙⵏ ⴷ ⵓⵙⵏⴰⵎ, ⴷ ⵜⴹⴰⴼ ⴷ ⵓⵙⵓⵜⴳ, 
ⴷ ⵜⵏⴼⵔⵓⵜ ⵏ ⵉⵙⴱⴷⴰⴷⵏ ⵏ ⵜⵖⴰⵔⴰ, ⴷ ⵜⴳⴷⴰⵣⴰⵍⵜ ⵏ ⵉⵙⵍⴽⵉⵏⵏ ⵙ ⵓⵙⵏⴰⵍ ⴷ ⵓⵍⵓⴳ ⵏ ⵡⴰⴳⴳⵯⴰⵜⵏ.  
ⵉⴱⵖⵔ ⵓⵙⵍⵎⴷ ⵓⵙⵍⵉⴳ ⵙ ⵉⵏⵜⵜⴰⵡⵏ ⵏ ⵓⵡⴰⵏⴽ ⴷ ⵜⴳⵔⴰⵡⵉⵏ ⵏ ⵡⴰⴽⴰⵍ ⵉ  ⵜⵏⴽⵔⴰ ⵙ ⵓⵙⵎⴰⵜⴰ ⵏ 
ⵓⵙⵍⵎⴷ ⵓⵛⵛⵉⵍ, ⵍⵓⵎⵎⵏ ⴷⴳ ⵢⵉⴳⵔ ⴰⴼⴰⵔⴰⵏ;

ⴰⵙⵔⵇⴱ ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ ⵓⵙⵍⵉⴳ ⵅⴼ ⵓⵍⵜⴰⵖ ⴷⴳ ⵓⵙⵓⴼⵖ ⵏ ⵉⵡⵜⵜⴰⵙⵏ ⵏ ⵓⵙⴳⵎⵉ 
ⴰⵔⵏⴳⵔⴰⵡ, ⴷ ⵜⵎⴷⵔⴰⵡⵜ ⴷⴳ ⵉⵖⴰⵡⴰⵙⵏ ⵏ ⵓⵙⴱⴷⴷⵉ ⵏ ⵜⵇⵓⴱⴱⴰⵏⵉⵜ, ⴷ ⵓⵎⵢⴰⵡⴰⵙ ⴰⵏⴰⵎⵓⵔ, 
ⴷ ⵜⵉⴽⴽⵉ ⵏ ⵓⵙⴳⵎⵉ ⴷ ⵓⵙⵍⵎⴷ ⴷ ⵓⵙⵎⵓⵜⵜⴳ ⵉ ⵜⵔⵡⴰ ⵏ ⵜⵡⴰⵛⵓⵏⵉⵏ ⵉⵥⵍⴹⵏ, ⴷ ⵢⵉⵏⵏⵉ ⵉⵄⴹⴰⵕⵏ 
ⴷ ⵢⵉⵏⵏⵉ ⵉⵍⵍⴰⵏ ⴷⴳ ⵉⵙⵓⵔⴰⵙ ⵓⵙⵍⵉⴳⵏ, ⴷ ⵢⵉⵏⵏⵉ ⵉⵍⵍⴰⵏ ⴷⴳ ⵡⴰⵎⵎⴰⵙ ⴰⵎ ⵓⵖⵔⵎⴰⵏ ⴷ ⵓⴼⴰⵔⴰⵏ.

4

3

ⴰⵙⵓⴼⵖ ⴰⵎⵢⴰⴳⴰⵏ ⵏ ⵓⵎⵏⵣⵉ ⵏ 
ⵜⵓⴳⴷⵓⵜ ⴷⴳ ⵡⴰⴷⴰⴼ ⵖⵔ 
ⵓⵙⴳⵎⵉ ⴷ ⵓⵙⵎⵓⵜⵜⴳ ⴱⵍⴰ 

ⴰⵙⵏⵓⵃⵢⵓ

ⴰⵣⵓⵛⵛⵍ ⵏ ⵓⵙⵍⵎⴷ 
ⴰⵎⵣⵡⴰⵔⵓ ⴷ ⵓⵙⵎⴰⵜⴰ 

ⵏⵏⵙ

ⴰⵙⵓⴼⵖ ⵏ ⵜⵉⵏⵎⵍ ⵉ 
ⵖⴰ ⵉⵍⵍⴰ  ⴰⵡⵜⵜⴰⵙ ⴷ 

ⵜⵏⵏⵓⵣⵖⴰ 

ⴰⵙⵍⵎⴷ ⵓⵙⵍⵉⴳ, ⴰⵎⴷⵔⴰⵡ ⵏ 
ⵓⵙⵍⵎⴷ ⴰⴳⴷⵓⴷⴰⵏ ⴷⴳ ⵓⵙⵎⴰⵜⴰ 

ⴷ  ⵓⵙⵓⴼⵖ ⵏ ⵓⵙⵓⵎⵓ

ⴰⵙⵀⵡⵏ  ⵏ ⵓⵙⵎⵓⵜⵜⴳ 
ⴷⴳ ⵓⵙⴰⵜⵉ ⵓⵛⵛⵉⵍ ⴷ 

ⵓⵎⴰⵜⵜⵉⵡ ⴷ ⵜⵓⵚⴽⵉⵡⵉⵏ 
ⴷ ⵓⵙⴷⵓⵙ ⵉ ⵜⵏⴼⵔⵓⵜ 
ⵏ ⵓⵙⵓⵎⵓ ⴷ ⵓⵙⵎⴰⵜⴰ 

ⵉⵙⵎⴷⵏ

ⴰⵙⵡⵓⵜⵜⵙ ⵏ ⵓⵙⵎⴰⵜⴰ ⴷ 
ⵜⴳⵎⵉ ⵏ ⵓⵙⵖⵓⵔⵉ ⴷⴳ 

ⵉⵎⵎⴰⵙⵏ ⵉⴼⴰⵔⴰⵏⵏ ⴷ  ⴰⵎ 
ⵉⵖⵔⵎⴰⵏⵏ  ⴷ ⵉⴷⵖⴰⵔⵏ ⵉ 

ⴷⵉ ⵉⵜⵜⵅⵚⵚⴰ, 
ⵙ ⵜⵉⴽⴽⵉ ⵏ ⵜⵔⴰⵏⴰⵡⵜ 

ⵜⵓⵎⵏⵉⴳⵜ

ⵜⴰⵏⴼⵔⵓⵜ ⵏ ⵡⴰⴷⴰⴼ ⵖⵔ 
ⵓⵙⴳⵎⵉ ⴷ ⵓⵙⵎⵓⵜⵜⴳ ⵏ 
ⵉⵎⵄⴹⴰⵕ ⴷ ⵢⵉⵏⵏⵉ ⵉⵍⵍⴰⵏ 
ⴷⴳ ⵉⵙⵓⵔⴰⵙ ⵉⵥⵍⵉⵏ

ⴰⵙⵀⵡⵏ ⵏ ⵜⵙⵓⵍⴰⵏⵜ ⵏ ⵓⵙⵍⵎⴷ 
ⵅⴼ ⵓⵙⵍⵎⴰⴷ ⴷ ⵜⵙⵍⵎⴰⴷⵜ 

ⴷ ⵜⵓⵚⴽⴰ ⵏ ⵓⵙⵏⵜⵉ ⴰⵙⵉⵎⴰⵏ ⴷ 
ⵡⴰⴷⴰⴼ

ⵜⴰⵎⵜ ⵏ ⵜⵎⵙⵙⵉⵍⴰⵢ ⵉ 
ⵓⵙⵓⴼⵖ ⵏ ⵓⵙⵓⵎⵓ

2. ⵡⵉⵙⵙ ⵙⵉⵏ : ⵉ ⵜⵉⵏⵎⵍ ⵏ ⵜⵖⴰⵔⴰ ⵉ ⵎⴰⵕⵕⴰ

ⵉⴳⴰ ⵓⵙⵉⵍⵉ ⵣⴳ ⵉⵙⴱⴷⴰⴷⵏ ⵏ ⵜⵖⴰⵔⴰ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵜ ⴷ ⵜⵡⵓⵔⵉ ⵏⵏⵙ ⴷ ⵜⵔⴰⵔⵓⵜ, ⴰⵎⵏⵉⴷ ⴰⵎⵖⵜⴰⵙ 
ⵏ ⵓⵙⵎⴰⵢⵏⵓ ⵏⵏⵙ, ⴷ ⵜⵏⴼⵔⵓⵜ ⵏ ⵜⵏⵏⵓⵣⵖⴰ ⵏⵏⵙ ⴷ ⵓⵡⵜⵜⴰⵙ ⵏⵏⵙ. ⵙ ⵓⵢⵏⵏⵉ, ⵉⵜⵜⵅⵚⵚⴰ ⵜⴰⵡⵓⵔⵉ ⵅⴼ ⵜⵓⵚⴽⴰ ⵏ 
ⵓⵎⴷⵢⴰ ⴰⵙⴰⵖⵓⵍ ⴰⵏⴰⵎⵓⵔ ⵏ ⵜⵖⴰⵔⴰ, ⵉⵜⵜⵡⴰⵙⴱⵓⵔⵖ ⵉⵎⵉⴽ ⵙ ⵉⵎⵉⴽ, ⵙ ⵜⵎⴰⵎⴽⵜ ⵜⴰⵙⵓⵍⴰⵏⵜ, ⵙ ⵓⵏⵎⵎⴰⵍ 
ⵉⵛⵛⴰⵔⵏ ⵉⵣⵎⵔⵏ ⴰⴷ ⵜⴻⵜⵜⵡⴰⵥⵕⵏⵜ ⴷ ⴼⴰⵡ ⵉ ⵎⴰⵕⵕⴰ.

ⵣⴳ ⵎⴰⵏⴰ ⴰ, ⵉⵙⵙⵓⵎⵔ ⵓⵙⵇⵇⵉⵎ ⵛⴰ ⵏ ⵓⵣⵓⵛⵛⵍ ⵏ ⵓⵙⵏⴼⵍ ⵜⵜⴰⵡⵉ ⵎⴰⵕⵕⴰ ⵖⵔ ⵓⵙⵓⴼⵖ ⵏ ⵜⵖⴰⵔⴰ ⵜⴰⵣⵣⵓⵍⴰⵏⵜ 
ⵏ ⵉⵎⴳⴳⴰⵢⵏ ⴷ ⵜⵎⴳⴳⴰⵢⵉⵏ ⵉⵙⴳⵎⴰⵏⵏ ⵡⴰⵅⵅⴰ ⵎⵚⴱⴹⴰⵏ, ⴷ ⵓⵙⴱⵓⵖⵍⵓ ⵏ ⵉⵖⴰⵡⴰⵙⵏ ⴷ ⵉⵙⵎⵓⵜⵜⴳⵏ, ⴷ ⵓⵙⴰⵍⵉ 
ⵙ ⵓⵏⴱⴰⴹ ⵏ ⵜⵚⴽⵉⵡⵜ ⵜⴰⵙⴳⵎⴰⵏⵜ, ⴷ ⵓⵙⵉⵍⵉ ⴷⴳ ⵓⵙⵡⵉⵔ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵜⵉⵇⵏⵉ ⴷ ⵜⵓⴳⵉ.

  ⴰⵙⵎⴰⵢⵏⵓ ⵏ ⵜⵣⵣⴰⵍⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵙⵡⵓⴷⴷⵓ ⴰⴷⴰⴼ ⴰⴷⵙⵍⴰⵏ ⵉ ⵜⵖⴰⵔⴰ ⵏ ⵜⵡⵓⵔⵉ   
  ⵏ ⵜⵓⵚⴽⵉⵡⵜ ⵜⴰⵙⴳⵎⴰⵏⵜ:

ⴰⵍⵍⴰⵙ ⵏ ⵓⵥⵍⴰⵢ ⵏ ⵜⵎⵙⴽⵉⵔⵉⵏ ⴷ ⵜⵍⴰⵍⵉⵏ ⴷ ⵉⴼⵔⵉⵙⵏ ⵓⴳⵉⵍⵏ ⵖⵔ ⵜⵣⵣⵓⵍⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ 
ⴷ ⵓⵔⵣⵣⵓ ⴷ ⵓⵙⵡⵓⴷⴷⵓ, ⵙ ⵜⵎⵙⴰⵙⵉⵜ ⴰⴽⴷ ⵉⵙⵓⵜⴰⵔ ⵏ ⵓⵎⵓⵏ ⴷ ⵜⵉⵏⵎⵍ ⴷ ⵉⵙⵎⴰⵢⵏⵓⵜⵏ ⵉ ⵖⴰⵔⵙ 
ⵉⵇⵇⵏⵏ ⴷⴳ ⵢⵉⴳⵔ ⴰⵏⴰⵎⵓⵔ ⴷ ⵓⴳⵔⴰⵖⵍⴰⵏ;

ⴰⴷ ⵢⵉⵍⵉ ⵓⵙⵎⵓⵜⵜⴳ ⴰⴷⵙⵍⴰⵏ ⴷ ⴰⵣⵓⵛⵛⵍ ⵉⵜⵜⴰⵡⵉ ⵖⵔ ⵜⵣⵣⵓⵍⵉⵏ ⵙ  ⵎⵉⵏ ⵉⵜⵜⵅⵚⵚⴰⵏ ⴷⵉ ⴽⵓ 
ⵜⴰⵣⵣⵓⵍⵜ, ⴷ ⵓⵙⴱⵓⵖⵍⵓ ⵏⵏⵙ ⴷⴳ ⵢⵉⴳⵔ ⵏ ⵓⵙⴷⵓⵙ ⵏ ⵜⵥⵍⴰⵢⵜ, ⵍⵓⵎⵎⵏ  ⴷⴳ ⵓⵙⵍⵎⴷ ⴰⵎⵏⵣⵓ;

ⴰⵙⵎⵢⴰⵏⴰⵡ ⵏ ⵜⴰⵡⵉⵍⴰ ⵏ ⵓⵙⵎⵓⵜⵜⴳ ⴰⵙⵓⵍⴰⵏ ⴷ ⵜⴳⵎⵉ ⵜⴰⵣⵣⵓⵍⴰⵏⵜ, ⵎⴰⵏⴰ ⴰ ⵉⵜⵜⵊⴰ ⴰⴷ ⵢⵉⵍⵉ ⵓⵏⵣⴰⵍ ⵅⴼ 
ⵜⵎⴰⴳⵍⴰⵢⵜ ⴷ ⵜⵙⵏⵜⴰⵢⵜ ⴷ ⵜⵓⴳⵉ ⴷⴳ ⵜⵎⴰⵎⴽⵜ ⵜⴰⵙⴳⵎⴰⵏⵜ;

ⴰⵙⵕⵚⵚⴰ ⵏ ⵓⵙⵎⵓⵜⵜⴳ ⴷ ⵜⵙⵖⵉⵢⵜ ⴷⵉ ⵜⵓⴷⵔⵜ ⵜⴰⵣⵣⵓⵍⴰⵏⵜ;

ⵜⵉⴳⴰⵡⵜ ⵏ ⵓⵏⴱⴰⴹ ⵉⵖⵓⴷⴰⵏ ⴷⴳ ⵓⵙⵡⵓⴷⴷⵓ ⵏ ⵜⵖⴰⵔⴰⵙⵜ ⵜⴰⵣⵣⵓⵍⴰⵏⵜ ⵏ ⵉⵎⵙⵖⴰⵏⵏ ⵉⵅⴷⴷⵎⵏ ⴷⴳ 
ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ, ⴷ ⵓⵙⵙⵓⵖⵓⵍ ⵏ ⵜⵉⵣⵉ ⵏ ⵜⵍⴰⵍⵉⵏ ⵏⵏⵙ ⴷ ⵜⵎⵙⴽⴰⵔ ⵏⵏⵙ ⴷ 
ⵓⵙⵖⵉⵡⵙ ⵏ ⵜⴼⴰⴷⵉⵡⵉⵏ ⵏ ⵜⵡⵓⵔⵉ ⵏⵏⵙ ⴷ ⵜⵔⴰⵔⵓⵜ ⵏⵏⵙ, ⵙ ⵓⵙⵡⵓⴷⴷⵓ ⵓⵔ ⵉⵏⵏⵓⵎⵙⵏ ⴷⴳ ⵓⵙⵡⵉⵔ 
ⴰⵏⵎⵏⴰⴹ ⵉⵎⵉⴽ ⵙ ⵉⵎⵉⴽ ⵙ ⵓⵎⵛⴰⵡⴰⵕ ⴰⴽⴷ ⵉⵎⴳⴳⴰⵢⵏ ⴷ ⵉⵎⵙⵎⴷⴰⵢ ⵏⵏⵙⵏ ⴷⴳ ⵉⵏⵎⴰⵍⵍⵓⵢⵏ ⵏ ⵓⵙⴳⵎⵉ;

ⴰⵙⵕⵚⵚⴰ ⵏ ⵓⵙⵓⵜⴳ ⵉⵜⵜⵓⵔⵙⵍⵏ  ⵉⴹⵎⵎⵏⵏ ⴰⵙⵉⵍⵉ ⴰⵣⵣⵓⵍⴰⵏ ⵉⵜⵜⵙⵏⴷⵏ  ⵅⴼ ⵓⵙⵓⴳⵔ ⴷ ⵜⵔⴰⵔⵓⵜ, 
ⴷ ⵓⵣⵔⴰⴽ ⵏ ⵜⵖⴰⵔⵉⵡⵉⵏ ⵏ ⵜⴰⵣⵣⵓⵍⵜ, ⴷ ⵡⴰⵇⵇⴰⵏ ⵏ ⵜⵎⵙⵜⴳⴳⴰⵔⵜ ⴰⴽⴷ ⵜⵎⵙⵙⵉⴹⵏⵜ.

  ⴰⵥⵟⵟⴰ ⵢⵓⵙⴰⵏ ⴰⴽⴷ ⵉⴼⵔⴷⵉⵙⵏ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵜ ⴷ ⵉⵎⵉⵔⵏ ⵏⵏⵙ:

ⵉⵜⵜⵙⵖⵍⴼ ⵓⵙⵇⵇⵉⵎ ⵙ ⵜⵓⴳⵉ ⵏ ⵉⵙⵏⴼⵍⵏ ⵏ ⵜⵓⵚⴽⵉⵡⵜ ⴷⵉ ⵜⵙⵉⵍⴰ ⵏ ⵓⵥⵟⵟⴰ  ⵏ ⵔⵅⵅⵓ ⵏ ⵉⵎⵉⵔⵏ ⵏ ⵓⵙⴳⵎⵉ, 
ⵃⵎⴰ ⴰⴷ ⵜⵜⵡⴰⴳⴳⵏ ⵉⵣⵔⵔⵓⵢⵏ ⵎⵙⴰⵙⴰⵏⵜ ⴷⴳ ⵓⴳⵏⵙⵓ ⵏⵏⵙ, ⴰⵎⵢⴰ:

ⴰⵙⵉⴷⴼ ⵏ ⵓⵙⵍⵎⴷ ⴰⵎⵣⵡⴰⵔⵓ ⴷⴳ ⵓⵙⵍⵎⴷ ⴰⵎⵏⵣⵓ, ⴷ ⵓⵙⴹⴼⵕ ⵏ  ⵓⵙⵍⵎⴷ ⵏ ⵓⵙⵎⵓⵜⵜⴳ ⵙ ⵓⵙⵍⵎⴷ 
ⵏ ⵓⵏⵎⴷⵉ, ⴷⴳ ⵢⵉⴳⵔ ⵏ ⵢⵉⵎⵉⵔ ⵏ ⵓⵙⵍⵎⴷ ⵓⵛⵛⵉⵍ;

ⴰⵙⴷⵓⵙ ⵏ ⵜⵙⵖⵏⵜ ⵜⴰⵎⵥⵍⴰⵢⵜ ⴷ ⵜⵙⵉⵥⴹⵕⵜ ⵏ ⵓⵙⵍⵎⴷ ⵏ ⵓⵙⵎⴷⵉ, ⴷⴳ ⵢⵉⴳⵔ ⵏ ⵓⵙⵎⵓⵜⵜⴳ ⴷ 
ⵓⵙⵡⴰⵍⴰ ⵖⵔ ⵜⴹⴼⵕⵜ ⵏ ⵜⵖⵓⵔⵉ ⴷⴳ ⵓⵙⵍⵎⴷ ⴰⵏⴰⴼⵍⵍⴰ, ⵏⵉⵖ ⵉⵙⵎⵓⵜⵜⴳ ⵉⵣⵣⵓⵍⴰⵏⵏ ⵉⵎⵥⴹⴰⵕⵏ;

ⵜⵓⵥⵓⵜ ⵏ ⵓⵙⵡⴰⵍⴰ ⵉⴱⴷⴷⵏ ⵅⴼ ⵓⵙⵎⵓⵜⵜⴳ ⴰⵣⵣⵓⵍⴰⵏ ⴷⴳ ⵓⵙⵍⵎⴷ ⴰⵏⵎⵍⴰⵏ, ⵙ ⵓⵙⵉⴷⴼ ⵏⵏⵙ ⴷⴳ ⵓⵏⵎⴰⵍⴰ 
ⴰⴱⵉⴷⴰⴳⵓⵊⵉ ⵉⵎⵙⴰⵙⴰⵏ, ⵙ ⵓⵙⴷⵓⵙ ⵏ ⵓⵣⵔⵔⵓⵢ ⵏ ⵡⴰⴷⴰⴼ, ⵙ ⵓⵙⵔⵓⵙ ⵏ ⵉⵎⵉⵔⵏ ⵏ ⵓⵙⵍⵎⴷ ⴰⵣⵣⵓⵍⴰⵏ 
ⵣⴳ ⵓⵙⵍⵎⴷ ⵏ ⵓⵙⵎⵓⵜⵜⴳ ⵜⵜⵙⴰⵍⴰ ⵙ ⵓⵙⵍⵎⴷ ⴰⵏⵎⴷⵉ, ⵜⴰⵥⵍⴰⵢⵜ ⵍⴱⴰⴽⴰⵍⵓⵕⵢⴰ ⵜⴰⵣⵣⵓⵍⴰⵏⵜ ;

ⴰⵙⴷⵓⵙ ⵏ ⵓⵏⵎⴰⵍⴰ ⵏ ⵜⵓⵔⴰⴳⵜ-ⵎⴰⵙⵜⵔ-ⴷⵓⴽⵟⵓⵕⴰ ⵉ ⵓⵙⵍⵎⴷ ⴰⵏⴰⴼⵍⵍⴰ, ⴷ ⵓⵙⵡⵊⴷ ⵏ ⵜⴼⴰⴷⵉⵡⵉⵏ 
ⵏ ⵓⵙⵎⵀⵍ ⴰⵎⵏⵍⵍⵉ ⴰⵎⴷⵢⴰⵏ ⵉ ⵓⵜⵡⴰⵍ ⴰⴱⵉⴷⴰⴳⵓⵊⵉ ⴰⵎⵙⴷⴰⵡ, ⵙ ⵜⴳⵎⵉ ⵜⴰⵙⵓⵍⴰⵏⵜ ⵉ ⵓⵎⵖⵉⵏⵏ ⵏ 
ⵉⵎⵃⴹⴰⵕⵏ, ⴷ ⵓⵙⵔⵇⴱ ⵏ ⵉⵎⵃⴹⴰⵕⵏ ⵃⵎⴰ ⴰⴷ ⴳⴳⵏ ⵜⵓⵔⴰⴳⵜ ⵜⴰⵣⵓⵍⴰⵏⵜ ⴷⴳ ⵓⵙⵍⵎⴷ ⴰⵏⴰⴼⵍⵍⴰ, ⵙ 
ⵓⵎⵙⵢⴰⵏⴰⵡ ⵏ ⵉⵙⵎⵓⵜⵜⴳⵏ ⵉⵥⵍⵉⵏ ⴷ ⵉⵎⴰⵢⵏⵓⵜⵏ;

ⵃⵎⴰ ⴰⴷ ⵙⵀⵡⵏⵏ ⵅⴼ ⵉⵏⵍⵎⴰⴷⵏ ⴰⵎⵓⵙⵙⵓ ⴷⴳ ⵓⵙⵡⴰⵍⴰ ⴷ ⵡⴰⵍⵍⴰⵙ ⵏ ⵓⵙⵡⴰⵍⴰ, ⴷ ⵜⴹⴼⵕⵉ ⵜⴰⴽⴰⵢⴰⵢⵜ ⵏ 
ⵢⵉⵎⵉⵔ ⴰⵏⵎⵍⴰⵏ ⵙ ⵓⵙⵎⵓⵜⵜⴳ ⵉ ⵓⵣⵎⵣ ⴰⵣⴳⵔⴰⵔ, ⴷ ⵓⵙⵉⵍⵉ ⴷⴳ ⵓⵙⵡⵉⵔ ⵏ ⵓⵙⵖⵔⵜ ⴷ ⵜⵙⵍⴽⵏⵜ ⴷ ⵜⵙⵓⵍⵜ 
ⵉ ⵡⴰⴷⴰⴼ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⴷⵍⵙⴰⵏ, ⵉⵙⵙⵓⵎⵔ ⵓⵙⵇⵇⵉⵎ  ⵍⵓⵎⵎⵏ ⵎⴰⵏⴰ ⴰ:

ⵜⵓⴳⵉ ⵏ ⵉⵎⴰⵜⵜⵉⵡⵏ ⵏ ⵓⵣⴷⴷⵓⵢ ⵊⴰⵔ ⵉⴳⵔⴰⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⴷⴳ ⵓⵙⵡⵉⵔ ⵏ ⵉⵖⴰⵡⴰⵙⵏ ⴷ 
ⵉⵙⵎⵓⵜⵜⴳⵏ ⴷ ⵉⵙⴰⴽⵉⵢⵏ ⵊⴰⵔ ⵉⵣⵎⵣⵏ  ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ ⴷⵉ ⵇⵇⴰⵄ ⵉⴳⵔⴰⵏ;

ⴰⵙⴱⵓⵖⵍⵓ ⵏ ⵓⵏⵎⴰⵍⴰ ⵏ ⵓⵙⵡⴰⵍⴰ ⴷⴳ ⵓⵙⵍⵎⴷ ⴰⵏⵎⵍⴰⵏ ⴷ ⵓⵙⵎⵓⵜⵜⴳ ⴰⵣⵣⵓⵍⴰⵏ, ⵉ ⵜⵏⴼⵔⵓⵜ ⵏ ⵜⵓⴳⴷⵓⵜ 
ⵏ ⵉⵣⵎⵣⵏ, ⴷ ⵓⵙⴷⵓⵙ ⵏ ⵓⵎⵃⵉⵣⵡⴰⵔ ⴷ ⵜⵣⵔⴼⵜ ⵜⴰⵏⴰⵎⵓⵏⵜ ⴷ ⵜⵎⴷⵔⴰⵡⵜ ⴷⴳ ⵓⴼⵙⵙⴰⵢ ⵏ 
ⵜⵎⵓⴽⵔⵉⵙⵉⵏ: ⵉⴼⵉⵍ ⴰⵏⵎⵍⴰⵏ ⴷ ⵓⴱⵓⵢ, ⴷ ⵡⴰⵍⴰⵙ ⴰⵏⵎⵍⴰⵏ;

ⴰⵙⵎⵔⵙⵍ ⵏ ⵉⵙⴰⴽⵉⵢⵢⵏ ⴷ ⵓⵙⵎⴰⴷ ⵊⴰⵔ ⵉⵎⵉⵔⵏ ⴷ ⵜⵥⵍⴰⵢⵉⵏ ⴷⴳ ⵓⵙⵍⵎⴷ ⴰⵏⴰⴼⵍⵍⴰ, ⴷⴳ ⵓⵎⵏⵉⴷ ⵏ 
ⵜⵓⵚⴽⴰ ⵏ ⵓⵏⵎⴰⵍⴰ ⴰⵏⴰⵎⵓⵔ ⵏ ⵜⵙⵍⴽⵏⵜ;

ⵉⵅⵚⵚⴰ ⴰⴷ ⵜⵉⵍⵉ ⴷⵉⵏⵏⵉ ⵜⵓⵇⵇⵏⴰ ⵊⴰⵔ ⵜⵙⴷⴰⵡⵉⵜ ⴷ ⵓⵙⵎⵓⵜⵜⴳ ⴰⵣⵣⵓⵍⴰⵏ ⴷ ⵜⵎⵔⵙⴰⵍ ⵏ ⵓⵔⵣⵣⵓ, 
ⵙ ⵓⵣⵣⵔⴰⵢ ⵏ ⵓⵏⵎⴰⵍⴰ ⵏ ⵓⵙⵡⴰⵍⴰ ⴷ ⵉⵙⴰⴽⵉⵢⵢⵏ ⴷ ⵉⵎⵉⵔⵢⵏ ⵉⵎⵙⴷⴰⵡⵉⵢⵏ, ⴰⴷ ⵢⵉⵍⵉ ⵉⵎⵙⴰⵙⴰ ⴰⴽⴷ 
ⵓⵙⵎⵢⴰⵏⴰⵡ ⵏ ⵓⴼⵙⴰⵔ ⴷⴳ ⵓⵙⵎⵓⵜⵜⴳ ⴰⵣⵣⵓⵍⴰⵏ;

ⴰⵙⵕⵚⵚⵉ ⵏ ⵓⵏⵎⴰⵍⴰ ⵏ ⵜⴳⴷⴰⵣⴰⵍⵜ ⵏ ⵉⵙⵍⴽⵉⵏⵏ ⵉⵣⵣⵓⵍⴰⵏⵏ ⵉⵜⵜⵡⴰⵎⵥⵏ ⴷⴳ ⵉⵙⵎⵓⵜⵜⴳⵏ ⴰⵔⵎⵙⴷⴰⵡⵏ, 
ⴷ ⵜⵉⴽⴽⵉ ⵉ ⵢⵉⵏⵏⵉ ⵉ ⵖⴰ ⵍⵍⴰⵏ  ⵉⵣⵎⵣⵏ ⵏ ⵜⴹⴼⵕⵉ ⵏ ⵓⵙⵎⵓⵜⵜⴳ ⴷⴳ ⵓⵙⵍⵎⴷ ⴰⵏⴰⴼⵍⵍⴰ, ⴱⴷⴷⵏ ⵅⴼ 
ⵉⵙⴱⴷⴰⴷⵏ ⵉⵎⴰⵙⵙⴰⵏⵏ ⴷ ⵓⵍⵓⴳ ⵏ ⵡⴰⴳⴳⵯⴰⵜⵏ ⵉⵥⵍⵉⵏ;

ⵜⵓⴳⵉ ⵏ ⵜⴼⴰⴷⵉⵡⵉⵏ ⵏ ⵓⵎⵎⵔⵡⵙ ⵊⴰⵔ ⵉⵖⴰⵡⴰⵙⵏ ⵏ ⵓⵙⵉⴷⵍⴼ ⴷ ⵉⵖⴰⵡⴰⵙⵏ ⵏ ⵜⴳⵎⵉ ⵜⴰⵏⴼⴳⴰⵏⵜ ⴷ 
ⵉⵏⵎⴰⵍⴰⵜⵏ ⵏ ⵉⵙⴰⴽⵉⵢⵢⵏ ⴰⴽⴷ ⵉⵖⴰⵡⴰⵙⵏ  ⴷ ⵓⵙⵡⵉⵔⵏ ⵏ ⵓⵙⵍⵎⴷ ⴰⵎⴰⵜⴰⵢ ⴷ ⵓⵣⵣⵓⵍⴰⵏ, ⵙ ⵓⵕⵚⵚⵉ ⵏ 
ⵓⵏⵎⴰⵍⴰ ⵏ ⵜⵙⵍⴽⵏⵜ ⴷ ⵉⵙⴰⴽⵉⵢⵢⵏ.

  ⴰⵏⴰⵡ ⴰⴱⵉⴷⴰⴳⵓⵊⵉ ⴷ ⵓⵙⵎⵓⵜⵜⴳⴰⵏ ⵉⵜⵜⵡⴰⴱⴷⴷ ⵅⴼ ⵓⵎⵢⴰⵏⴰⵡ ⴷ ⵓⵏⵓⵕⵥⵎ ⴷ ⵜⵓⵎⵙⵉⵙⵜ ⴷ 
ⵓⵙⵏⴼⵍⵓⵍ:

ⵓⵔ ⴷⵉⵏⵏⵉ ⵛⴰ ⵜⴰⵖⴰⵔⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴱⵍⴰ ⵓⵙⵎⵀⵍ ⵏ ⵓⵎⴷⵢⴰ ⴰⴱⵉⴷⴰⴳⵓⵊⵉ, ⵎⵉⵏⵣⵉ ⵉⴳⴰ ⵜⴰⵙⵉⵍⴰ 
ⵏ ⵜⵡⵓⵔⵉ ⵏ ⵜⵉⵏⵎⵍ ⵙ ⵉⴼⵔⴷⵉⵙⵏ ⵏⵏⵙ ⵉⵎⵢⴰⵏⴰⵡⵏ ⵙ ⵣⵣⴰⴳⵙ ⵉ ⵜⵜⴳ ⵜⴰⵡⵓⵔⵉ ⵏⵏⵙ ⴷⵉ ⵜⴳⵎⵉ ⴷ ⵓⵙⵍⵎⴷ 
ⴷ ⵓⵙⵎⵓⵜⵜⴳ.

ⵣⴳ ⵎⴰⵏⴰ ⴰ, ⵉⵜⵜⵡⴰⵍⴰ ⵓⵙⵇⵇⵉⵎ ⴱⵍⵍⵉ ⴰⵙⵎⴰⵢⵏⵓ ⵏ ⵓⵎⴷⵢⴰ ⴰⴱⵉⴷⴰⴳⵓⵊⵉ ⵉⵜⵜⵡⴰⵚⴽⵓⵏ ⵉⴳⴰ ⵜⴰⵎⵙⵙⵉⵍⵉⵜ ⵏ 
ⵓⵙⵓⴼⵖ ⵏ ⵉⵡⵜⵜⴰⵙⵏ ⵏ ⵓⵙⵏⴼⵍ, ⵃⵎⴰ ⴰⴷ ⴷ ⵉⴼⴼⵖ ⵎⴰⵏ ⴰⵢⴰ:

  ⴷⴳ ⵓⵙⵡⵉⵔ ⵏ  ⵓⵜⵡⴰⵍ ⴷ ⵜⵎⵢⴰⴷⴰⵙⵉⵏ ⵜⵉⴱⵉⴷⴰⴳⵓⵊⵉⵢⵉⵏ : 

ⵜⵉⴳⴰⵡⵜ ⵏ ⵜⵖⴰⵔⴰⵙⵜ ⵜⴰⵏⴰⵎⵓⵔⵜ ⵉⵎⵙⴰⵙⴰⵏ, ⴰⴽⴷ ⵉⴼⵔⴷⵉⵙⵏ ⵉⵏⵎⵏⴰⴹⵏ, ⴷⴳ ⵓⵙⵡⵉⵔ ⵏ ⵜⵣⵓⵏⵉ ⴷ 
ⵉⵎⵉⵔⵏ ⴷ ⵉⴳⵊⴷⵉⵢⵢⵏ ⵏ ⵜⵖⵓⵔⵉ ⴷⴳ ⵜⵉⴽⵍⵉⵢⵢⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⵉⵜⵜⵡⴰⴱⴷⴷ ⵅⴼ 
ⵜⵎⵢⴰⵖⵜ ⴷ ⵓⵙⵎⴰⴷ ⵏ ⵜⵎⵜⵜⴰⵢ ⴷ ⵜⵥⵍⴰⵢⵜ, ⴷ ⵜⵡⵓⵔⵉ ⵏ ⵓⵙⵓⵜⴳ, ⴷ ⵜⵎⵢⴰⵖⵜ ⵏ ⵓⵙⵡⴰⵍⴰ ⴰⵙⴳⵎⴰⵏ;

ⵉⵅⵚⵚⴰ ⵉⵙⴰⵜⵉⵢⵢⵏ ⵉⵙⴰⵖⵓⵍⵏ ⵉⵎⴰⵙⵙⴰⵏⵏ ⴷ ⵏⵉⵜⵏⵉ ⵉ ⵖⴰ ⵉⴳⴳⵏ ⴰⵜⵡⴰⵍ ⵉ ⵇⵇⴰⵄ ⵉⵣⵎⵣⵏ ⴷⴳ ⵉⴳⵔⴰⵏ 
ⵏ ⵓⵙⵍⵎⴷ ⴰⵏⵎⵍⴰⵏ ⴷ ⵓⵏⴰⴼⵍⵍⴰ ⴷ ⵓⵇⴱⵓⵔⵉ ⴷ ⵓⵙⵎⵓⵜⵜⴳ ⴰⵣⵣⵓⵍⴰⵏ, ⵙ ⵓⵙⵡⵓⵜⵜⵓ ⵏ ⵜⵡⵓⵔⵉ ⵏ ⵉⵣⵎⵣⵏ 
ⴰ, ⴷ  ⵜⵥⵍⴰⵢⵜ ⵏⵏⵙⵏ ⴷⵉ ⵜⵖⴰⵔⴰⵙⵜ ⵜⴰⵏⵎⵍⴰⵏⵜ ⵏ ⵉⵏⵍⵎⴰⴷⵏ, ⴷ ⵜⵡⵓⵔⵉ ⵏⵏⵙ ⴷⴳ ⵓⵙⵎⵓⵔⵙ ⵏ ⵓⵙⵍⵎⴷ;

ⵜⴰⵙⵉⵍⴰⵡⵜ ⵏ ⵜⵙⵉⵍⴰ ⵉⵛⵛⴰⵔⵏ ⵉ ⴽⵓ ⴰⵣⵎⵣ, ⵉⵜⵜⵉⵍⵉ ⴰⵎ ⵓⵙⴰⵜⵉ ⴰⵙⴰⵖⵓⵍ ⵏ ⵜⵓⵙⵙⵏⴰ ⴷ ⵉⴼⵓⴽⵙⵏ 
ⴷ ⵜⵙⵓⴳⵔⵉⵏ ⵉⴷⵙⵍⴰⵏⵏ ⵉ ⵉⵜⵜⵅⵚⵚⴰ ⴰⴷ ⵜⵜⵡⴰⵎⵖⵏ ⵣⴳ ⵓⵏⵍⵎⴰⴷ ⴷ ⵜⵏⵍⵎⴰⴷⵜ ⴷⵉ ⴽⵓ ⵜⵉⴳⵉⵔⴰ ⵏ 
ⵓⵙⴳⴳⵯⴰⵙ ⴷ ⴽⵓ ⵓⵙⵡⵉⵔ ⴷ ⵢⵉⵎⵉⵔ ⴰⵏⵎⵍⴰⵏ ⵏⵉⵖ ⵏ ⵓⵙⵎⵓⵜⵜⴳ;

ⴰⵙⵢⴰⵏⴰⵡ ⵏ ⵜⵎⵢⴰⴷⴰⵙⵉⵏ ⵜⵉⴱⵉⴷⴰⴳⵓⵊⵉⵏ ⵉ ⴷ ⵖⴰ ⵢⴰⵙⵏ ⴰⴽⴷ ⵇⵇⴰⵄ ⵉⵙⵓⵔⵙⵏ ⵏ ⵓⵙⵖⵓⵔⵉ ⴷ ⵓⵙⵍⵎⴷ 
ⴷ ⵓⵙⵎⵓⵜⵜⴳ;

ⴰⵕⵥⴰⵎ ⵏ ⵜⵎⵢⴰⵇⵇⴰⵏⵜ ⵜⴰⵙⴳⵎⴰⵏⵜ ⵅⴼ ⵓⵏⵣⴰⵍ ⵅⴼ ⵜⵎⵢⴰⵖⵜ ⵜⵓⵎⵏⵉⴳⵜ ⵏ ⵉⵏⵍⵎⴰⴷⵏ, ⴷ ⵓⵙⵔⴽⴱ ⵏ 
ⵜⵙⵏⵜⴰⵢⵜ ⴷ ⵜⵓⴳⵉ ⴷ ⵓⵙⵏⴰⴷ ⵏⵏⵙ ⵅⴼ ⵜⵎⴰⴳⵍⴰⵢⵜ ⴷ ⵜⵙⵉⵎⴰⵏⵜ ⵜⴰⴱⵉⴷⴰⴳⵓⵊⵉⵜ.

  ⴷⴳ ⵢⵉⴳⵔ ⵏ ⵜⴱⵔⵉⴷⵉⵏ ⴷ ⵉⵖⴰⵡⴰⵙⵏ : 

ⴰⵣⵣⵔⴰⵢ ⵏ ⵜⴱⵔⵉⴷⵉⵏ ⴷ ⵉⵖⴰⵡⴰⵙⵏ ⴷ ⵜⵖⴰⵔⴰⵙⵉⵏ ⵜⵉⴱⵉⴷⴰⴳⵓⵊⵉⵏ, ⵃⵎⴰ ⴰⴷ ⵉⵍⵉⵏ ⴼⵙⵓⵙⵏⵜ 
ⵎⵢⴰⵏⴰⵡⵏⵜ, ⴷ ⵓⵙⵡⴰⵍⴰ ⵏⵏⵙ ⵖⵔ ⵜⵓⵚⴽⴰ ⵜⴰⵡⵏⴳⵉⵎⵜ ⵏ ⵓⵏⵍⵎⴰⴷ ⴷ ⵜⵏⵍⵎⴰⴷⵜ, ⴷ ⵜⴳⵎⵉ ⵏ ⵉⴼⵓⴽⵙⵏ ⵏ 
ⵉⵏⵥⵉ ⴷ ⵓⵙⴼⵙⵉ ⴷ ⵓⵙⵎⵉⵙⵉ ⴷ ⵓⵙⵡⵉⵏⴳⵎ ⴰⵣⵖⴰⵏ ⵖⴰⵔⵙⵏ;

ⵉⵅⵚⵚⴰ ⵜⵉⴱⵔⵉⴷⵉⵏ ⴰⴷ ⵜⵜⴰⵡⵉⵏ ⴷⴳ ⵓⵏⵍⵎⴰⴷ ⴷ ⵜⵏⵍⵎⴰⴷⵜ ⵎⵉⵏⵣⵉ ⴳⴰⵏ ⴰⵡⵜⵜⴰⵙ ⵏ ⵜⵉⴳⴰⵡⵜ 
ⵜⴰⵙⴳⵎⴰⵏⵜ, ⴰⴷ ⵜⵏ ⵙⵔⵇⴱⵏ ⵅⴼ ⵜⴳⵎⵉ ⵏ ⵜⴷⵍⵙⴰ ⵏ ⵜⴼⴹⵓⵍⵉⵜ ⵜⴰⵡⵏⴳⵉⵎⵜ ⴷ ⵓⵣⵖⴰⵏ ⴷ ⵜⵎⵙⵙⵏⵜⵉⵜ 
ⴷ ⵜⵎⴰⴳⵍⴰⵢⵜ ⴷ ⵜⵎⵢⴰⵖⵜ ⴰⴽⵉⴷⵙ ⴰⵎ ⵓⵎⵛⵔⵉⵛ; ⵙ ⵓⵙⵉⴷⴼ ⵏⵏⵙ ⴷ ⵓⵙⵎⴰⴳⵍ ⵏⵏⵙ, ⴷⴳ ⵢⵉⴳⵔ ⵏ 
ⵜⵡⵓⵔⵉ ⵜⴰⵎⴳⵔⵓⵜ, ⴰⴷ ⵢⵓⵔⵣⵓ ⴰⴷ ⵉⵙⵏⴼⵍ ⴰⴷ ⵉⴷⵔⵓ ⴷⴳ ⵓⵙⵡⵓⴷⴷⵓ, ⴰⴷ ⵉⵙⴷⵓⵙ ⵜⴰⴷⵍⵙⴰ ⵏ 
ⵜⴳⵯⵎⴰⵏⵉⵜ ⵖⵔ ⵜⵎⵔⵙⵍⵜ ⴷ ⵓⵣⵓⵛⵛⵍ ⵖⴰⵔⵙ;

ⴰⵙⵡⵊⴷ ⵏ ⵓⵡⵏⴰⴹ ⵏ ⵜⵡⵓⵔⵉ ⵜⵓⵙⵏⵉⵙⵜ ⴷⵉ ⵜⵎⵔⵙⴰⵍ ⵜⵉⵎⵣⵡⵓⵔⴰ ⴷ ⵜⵉⵏⵏⵉ ⵏ ⵓⵏⵎⴷⵉ, ⴷⴳ ⵢⵉⴳⵔ 
ⵏ ⵜⵎⵢⴰⵇⵇⴰⵏⵜ ⵉⵜⵜⵓⵙⵍⴳⵏⵏ ⵏ ⵜⵓⵙⵙⵏⴰ ⵜⵉⵎⵉⵥⵉⵕⵜ ⵙ ⵜⵓⵙⵙⵏⴰ ⵜⵓⵙⵏⵉⵙⵜ ⴷ ⵜⵡⵓⵔⵉ ⵏ ⵓⵙⴰⵔⵎ, ⴷ 
ⵓⵙⵡⵊⴷ ⵏ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⴷⴳ ⵢⵉⴳⵔ ⵏ ⵓⵙⴳⵎⵉ ⴰⵡⵏⴹⴰⵏ ⴷ ⵓⵎⵓⵙⵙⵓ ⵏ ⵓⵏⵏⵓⵕⵥⵎ ⴷ ⵜⵓⴳⵉ;

ⴰⵏⵏⵓⵕⵥⵎ ⵅⴼ ⵜⵎⵜⵜⴰⵢⵉⵏ ⵜⵉⵏⵎⵍⴰⵏⵉⵏ ⵉⵜⵜⴰⵡⵉⵏ ⴷⵉ ⵜⴳⵎⵉ ⵜⴰⵙⵉⵎⴰⵏⵜ ⴷ ⵓⵙⴳⵎⵉ ⵏ ⵜⵓⴷⵔⵜ, ⴷ 
ⵓⵙⴷⵓⵙ ⵏ ⵓⵎⵏⴰⴷ ⵏ ⵜⵖⴰⵔⵉⵡⵉⵏ ⴷ ⵓⵙⴷⵓⵙ ⵏ ⵜⵉⵣⵉ;

ⴰⵙⴷⵓⵙ ⵏ ⵓⵙⵉⴷⴼ ⵏ ⵜⵎⵢⴰⴷⴰⵙⵜ ⵜⴰⵣⵔⴼⴰⵏⵜ, ⴷⴳ ⵜⴱⵔⵉⴷⵉⵏ ⴷ ⵉⵖⴰⵡⴰⵙⵏ, ⵙ ⵓⵙⴷⵓⵙ ⵏ ⵜⵉⵣⵉ 
ⵉⵜⵜⵡⴰⴱⴹⴰⵏ ⴷ ⵜⵎⵙⴽⵔⵜ ⵜⵓⵖⵔⵉⵎⵜ ⴷ ⵜⵎⵙⴽⵔⵜ ⵜⴰⴷⵉⵎⵓⵇⵔⴰⵜⵉⵜ ⴷⴳ ⵓⵡⵏⴰⴹ ⴰⵏⵎⵍⴰⵏ ⴷ ⵎⵉⵏ 
ⴷⴰⵙ ⵉⵏⵏⴹⵏ;
 
ⴰⴷ ⵜⵉⵍⵉ ⵜⵉⴳⵎⵉ ⵜⴰⴷⵍⵙⴰⵏⵜ ⵜⴰⵎⴰⵜⴰⵢⵜ ⴷ ⵉⵊⵊ ⵏ ⵓⵙⴳⵓⵎ ⴰⴷⵙⵍⴰⵏ ⵏ ⵜⴱⵔⵉⴷⵉⵏ ⵏ ⵜⵖⵓⵔⵉ ⵜⴰⵜⵔⴰⵔⵜ, 
ⴷ ⵜⵙⵓⴳⵔⵜ ⵜⴰⵍⴳⴷⵉⵙⵜ ⵜⴰⵙⵜⵔⴰⵜⵉⵊⵉⵜ, ⴷ ⵓⵙⴷⵓⵙ ⵏ ⵜⴷⵍⵙⴰ ⵜⴰⵏⴰⵎⵓⵔⵜ ⵙ ⵉⴼⵔⴷⴰⵙ ⵏⵏⵙ 
ⵉⵎⵢⴰⵏⴰⵡⵏ, ⴷ ⵓⵙⴷⵓⵙ ⵏ ⵜⵉⵍⵉⵜ ⵏⵏⵙ ⴷⴳ ⵓⵖⴰⵡⴰⵙ ⴰⵏⵎⵍⴰⵏ, ⵙ ⵓⵣⵔⴰⴽ ⵏ ⵉⵙⴱⴷⴰⴷⵏ ⵉⴱⵉⴷⴰⵖⵓⵊⵉⵢⵢⵏ 
ⴷ ⵉⵎⴰⵙⵙⴰⵏⵏ ⴷⴳ ⵢⵉⴳⵔ ⴰ.

  ⴷⴳ ⵢⵉⴳⵔ ⵏ ⵉⵎⴰⵜⵜⵉⵡⵏ ⵏ ⵜⵎⵔⵙⵍⵜ:

ⵜⵓⴳⵉ ⵏ ⵓⴳⵔⴰⵡ ⴰⵙⵓⵍⴰⵏ ⵉ ⵓⵙⵎⴰⵢⵏⵓ ⴷ ⵜⵓⵎⵙⵉⵙⵜ ⵉⵙⵓⵍⴰⵏⵏ ⵏ ⵜⴱⵔⵉⴷⵉⵏ ⴷ ⵉⵖⴰⵡⴰⵙⵏ ⵉ ⵅⴼ 
ⵉⵙⴷⴷⵉⴷ ⵓⵍⵓⴳⵏ ⴷⴳ ⵓⵎⵏⵏⵉ 107, ⴷ ⵓⵏⵎⴰⵍⴰ ⵏⵏⵙ ⵙ ⵓⴹⵕⵉⵚ ⵓⵍⴳⵉⵏ;

ⴰⵙⵕⵚⵚⵉ ⵏ ⵜⵓⵚⴽⵉⵡⵉⵏ ⵜⵉⵏⴰⵎⵓⵔⵉⵏ ⴷ ⵜⵏⵎⵏⴰⴹⵉⵏ ⵉ ⵓⵔⵣⵣⵓ ⴷ ⵜⵓⴳⵉ ⴰⴱⵉⴷⴰⴳⵓⵊⵉ ⴷⵉ ⵜⴱⵔⵉⴷⵉⵏ 
ⴷ ⵉⵖⴰⵡⴰⵙⵏ ⴷ ⵉⵙⵎⵓⵜⵜⴳⵏ ⵉ ⵜⴳⵎⵉ ⵏ ⵜⵙⵔⵜⵉⵜ ⵏ ⵜⵓⴳⵉ ⴷ ⵓⵙⵎⴰⵢⵏⵓ ⴷⴳ ⵢⵉⴳⵔ ⴰ (ⵜⵉⴽⴰⴷⵉⵎⵉⵢⵉⵏ, 
ⵜⵉⵙⴷⴰⵡⵉⵢⵉⵏ, ⵍⵓⵎⵎⵏ ⵜⴰⵖⵉⵡⴰⵏⵜ ⵏ ⵜⵓⵙⵙⵏⴰ ⵏ ⵓⵙⴳⵎⵉ, ⵜⵉⵏⵎⴰⵍ ⵜⵉⵏⴰⴼⵍⵍⴰⵜⵉⵏ ⴷ ⵉⵎⵎⴰⵙⵏ ⵉⵏⵎⵏⴰⴹⵏ 
ⵏ ⵓⵙⵎⵓⵜⵜⴳ ⵏ ⵉⵙⴰⵜⴰⵢⵏ...);

ⴰⵙⵙⵓⵖⵓⵍ ⵏ ⵜⵉⵣⵉ ⵉ ⵜⵙⴷⵍⵉⵙⵉⵏ ⵜⵉⵏⵎⵍⴰⵏⵉⵏ, ⵙ ⵜⴼⵔⵉⵡⵉⵏ ⴷ ⵎⵉⵍⵜⵉⵎⵉⴷⵢⴰ, ⴷ ⵓⵙⵡⵊⴷ ⵏ 
ⵜⵙⴷⵍⵉⵙⵉⵏ ⵏ ⵉⵙⵓⴳⴰⵎ ⵉ ⵉⵏⵍⵎⴰⴷⵏ ⴷ ⵉⵎⴳⴳⴰⵢⵏ ⴷⵉ ⵜⵓⴷⵔⵜ ⵜⴰⵙⴳⵎⴰⵏⵜ ⴷ ⵜⴷⵍⵙⴰⵏⵜ, ⵙ ⵉⵙⵎⵉⵍⵏ  
ⴷ ⵉⵙⵡⵉⵔⵏ ⵏ ⵓⵡⵜⴰⵢ;

ⴰⵙⴷⵓⵙ ⵏ ⵡⴰⴷⴰⴼ ⴰⵜⵉⴽⵏⵓⵍⵓⵊⵉ ⵏ ⵓⵙⵏⵖⵎⵙ ⴷ ⵓⵎⵢⴰⵡⴰⴹ ⴷⵉ ⵜⵏⴽⵔⴰ ⵙ ⵜⵖⴰⵔⴰ ⵏ ⵓⵙⵍⵎⴷ, ⴷ 
ⵓⵙⵡⵊⴷ ⵏ ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵜⴰⵎⴰⵢⵏⵓⵜ ⵏ ⵜⵎⵓⵏⵜ ⴰⴽⴷ ⵏ ⵉⵙⵎⴰⵢⵏⵓⵜⵏ ⵉⵎⵓⵟⵟⵓⵏⵏ, ⵍⵓⵎⵎⵏ ⴷⴳ 
ⵓⵙⵡⵉⵔ ⵏ ⵜⴱⵔⵉⴷⵉⵏ ⴷ ⵉⵖⴰⵡⴰⵙⵏ ⴷ ⵉⵙⵎⵓⵜⵜⴳⵏ ⵣⴳ ⵓⵣⵎⵣ ⴰⵎⵣⵡⴰⵔⵓ ⵏ ⵓⵙⵍⵎⴷ, ⵙ ⵓⵙⵉⴷⴼ ⵏ 
ⵉⵖⴰⵡⴰⵙⵏ ⵉⵙⴳⵎⴰⵏⵏ ⵉⵍⵉⴽⵟⵕⵓⵏⵉⵢⵏ, ⴷ ⵉⵎⴰⵙⵙⵏ ⵉⵎⵢⴰⵖⵏ ⴷ ⵜⵔⵙⴰⵍ ⵜⵉⵎⵓⵟⵟⵓⵏⵉⵏ ⴷⴳ ⵓⵙⵖⵓⵔⵉ. 

  ⴳ  ⵓⴱⴰⵔⴰⵣ  ⵏ  ⵡⴰⴽⵓⴷ  ⵉⵥⵍⵉⵏ  ⵙ  ⵜⵖⵔⵉ  ⴷ  ⵓⵍⵎⵎⵓⴷ :

ⴰⵙⵏⴼⵍ  ⵏ  ⵡⴰⴽⵓⴷ  ⴷ  ⵓⵙⵡⵓⴷⴷⵓ  ⵏ  ⵡⴰⴽⵓⴷ  ⴰⵏⵎⵍⴰⵏ,  ⴷ  ⵓⵙⵙⴼⵙⵓⵙ  ⵏ  ⵉⵖⴰⵡⴰⵙⵏ,  ⴷ  ⵓⵎⵙⴰⵙⴰ  
ⵏ  ⵡⴰⴽⵓⴷ   ⴷ  ⵓⵙⵓⵏⵏⴹ  ⵏ  ⵜⵉⵏⵎⵍ  ⴳ  ⵜⵙⴳⴳⵉⵡⵉⵏ  ⴰⴳⴳⵓⴳⵏⵉⵏ,  ⴷ  ⵜⵉⵍⵍⵉ  ⵖⵓⵔ  ⵍⵍⴰⵏ  ⵡⴰⴷⴷⴰⴷⵏ  
ⵥⵍⵉⵏⵉⵏ  ⴷ ⵡⵉⴷ  ⵛⵇⵇⴰⵏⵉⵏ.

  ⴳ  ⵓⴱⴰⵔⴰⵣ  ⵏ  ⵓⵙⵓⵜⴳ  ⴷ  ⵉⵔⵉⵎⵏ :

ⴰⵙⵖⵓⴷⵓ  ⵉⵙⵎⴷⵏ  ⵉ  ⵓⵏⴳⵔⴰⵡ  ⵏ  ⵓⵙⵓⵜⴳ  ⴷ  ⵉⵔⵉⵎⵏ,  ⵙ  ⵜⵖⴰⵔⴰⵙⵜ  ⵍⵍⵉ  ⴳ  ⵜⵍⵍⴰ  ⵜⴳⴰⴷⴷⴰ  
ⴳ  ⵡⴰⵏⵏⴰⵣⵏ  ⵏⴳⵔ  ⵉⵏⵍⵎⴰⴷⵏ  ⴷ  ⵜⵏⵍⵎⴰⴷⵉⵏ, ⴷ  ⵓⵙⵔⵇⴱ  ⵏ  ⵜⵉⵖⵉⵙⵜ,  ⴽⵓ  ⵢⴰⵏ  ⴷ  ⵜⵣⵎⵎⴰⵔ  
ⵍⵍⵉ  ⵏⵏ  ⵉⴳⴰ.

ⴰⴷ  ⵜⵜⵓⵥⵍⴰⵢⵏⵜ  ⵜⵖⴰⵔⴰⵙⵉⵏ  ⴷ  ⵉⵖⴰⵡⴰⵙⵏ  ⵙ  ⵎⴰⴷ  ⴷ  ⵢⵓⵛⴽⴰⵏ  ⴷ  ⵡⴰⴷⴷⵓⵔ  ⴷ  ⵡⴰⵜⵉⴳ  
ⵍⵍⵉ  ⵉⵍⵍⴰⵏ  ⵖⵓⵔ  ⵓⵙⵓⵜⴳ,  ⵎⴰⵢⴰⴷ  ⵙ  ⵜⵖⴰⵔⴰⵙⵜ  ⵏ  ⵓⵙⵎⵖⵔ  ⵏ  ⵜⵥⵥⵉⴹⵕⵉⵡⵉⵏ  ⵏ  ⵓⵙⵎⵔⵙ  ⵏ  
ⵓⵙⵓⵜⴳ  ⵙ  ⵓⵙⵎⵓⵜⵜⴳ  ⴷ  ⵓⵙⵓⵜⴳ  ⴰⵏⵉⵎⴰⵏ. ⴰⵙⴷⵓⵙ  ⵏ  ⵜⵙⵓⴳⵔⵉⵏ  ⴷ  ⵓⵙⵎⵔⵙ  ⵏ  ⵜⵎⴰⵙⵙⴰⵏⵉⵏ, 
ⴷ  ⵓⵥⵍⴰⵢ  ⵏ  ⵉⵎⵔⵉⵔⵉ  ⵏ  ⵉⵍⵎⵎⵓⴷⵏ  ⵍⵍⵉ  ⴷ  ⵉⵇⵇⴰⵏⵏ  ⴰⴼⴰⴷ   ⴰⴷ  ⵢⵉⵍⵉ  ⵓⵎⵎⵓⵜⵜⵉ  ⵙ  ⵓⵙⵡⵉⵔ  
ⵢⴰⴹⵏ, ⵎⴰⵢⴰⴷ  ⴳ  ⵓⴷⵖⴰⵔ  ⵏ  ⵜⴽⴰⵕⴹⴰ  ⵜⴰⵏⵎⵍⴰⵏⵜ.

ⴰⵙⴷⵓⵙ  ⵏ  ⵢⴰⵏ  ⵓⵙⴰⵜⵉ  ⴰⵏⴰⵎⵓⵔ  ⵏ  ⵜⵓⴳⴳⴰ,  ⵍⵍⵉ  ⵉⵥⴹⴰⵕⵏ  ⴰⴷ  ⵢⴰⵡⵙ  ⴳ  ⵓⵙⵏⵎⴰⵍⴰ  ⴷ  
ⵜⵙⵏⴰⵡⴰⵢⵜ  ⵏ  ⵉⵙⵍⴽⵉⵏⵏ  ⴷ  ⵉⴷⵉⴱⵍⵓⵎⵏ,  ⵎⴰⵢⴰⴷ  ⴳ  ⵓⴱⴰⵔⴰⵣ  ⴰⵏⴰⵎⵓⵔ  ⵏⵖⴷ  ⴰⴳⵔⴰⵖⵍⴰⵏ.

ⴰⵙⵔⵓⵙ  ⵏ  ⵢⴰⵏ  ⵓⵏⴳⵔⴰⵡ  ⵉⵥⵍⵉⵏ  ⵙ  ⵓⵙⵖⵣⵏ  ⵏ  ⵜⵙⵓⴳⵔⵉⵏ  ⵏ  ⵉⵔⵉⵎⵏ  ⵉⵣⵣⵓⵍⴰⵏⵏ,  ⵉ  ⴰⵢⵜ  
ⵜⵎⵓⵣⴰⵢⵜ  ⵜⴰⵣⵣⵓⵍⴰⵏⵜ.

ⴰⵙⵔⵓⵙ  ⵏ  ⵢⴰⵏ  ⵉⵔⵉⵎ  ⵉⵥⵍⵉⵏ  ⵙ  ⵡⴰⴷⴰⴼ  ⵏ  ⵜⵖⵓⵔⵉⵡⵉⵏ  ⴰⵜⵜⵓⵢⵏⵉⵏ,  ⵉ  ⵡⵉⵍⵍⵉ  ⵓⵔ  ⵓⵎⵥⵏⵉⵏ  
ⵍⴱⴰⴽⴽ.  

  ⴳ  ⵓⴱⴰⵔⴰⵣ  ⵏ  ⵓⵙⵡⴰⵍⴰ  ⴰⵙⴳⵎⴰⵏ  ⴷ  ⵡⵓⵣⵣⵓⵍⴰⵏ :

ⴰⵣⵣⵔⴰⵢ  ⵉⵙⵎⴷⵏ  ⵏ  ⵓⵏⴳⵔⴰⵡ  ⵏ  ⵓⵙⵡⴰⵍⴰ  ⴰⵙⴳⵎⴰⵏ  ⴷ  ⵡⵓⵣⵣⵓⵍⴰⵏ  ⴷ  ⵓⵎⵙⴷⴰⵡ,  ⵙ  ⵜⵖⴰⵔⴰⵙⵜ  
ⵏ  ⵓⵙⵎⴰⵢⵏⵓ  ⵏⵏⵙ,  ⴷ  ⵡⴰⵣⵣⵔⴰⵢ  ⵏ  ⵓⵔⵎⵎⵓⵙ  ⵏⵏⵙ,  ⵓⵍⴰ  ⵜⵉⵖⴰⵔⴰⵙⵉⵏ  ⵏⵏⵙ  ⴰⵙⵙ ⴰ.  ⵉⵇⵇⴰⵏ  ⴷ  
ⴰⴷ  ⵜⵉⵍⵉ  ⵢⴰⵜ  ⵜⴰⵏⵏⴰⵢⵜ  ⵜⴰⵏⴰⵎⵓⵔⵜ  ⵍⵍⵉ  ⵙⵔⵙ  ⵉⵥⵍⵉⵏ,  ⴷ  ⵓⵙⵖⵔⵜ  ⵏ  ⵉⵙⵓⴳⴰⵎ  ⵏⵏⵙ,  ⴷ  ⴰⴷ  
ⵖⵓⵔⵙ  ⵉⵍⵉⵏⵜ  ⵜⴼⴰⴷⵉⵡⵉⵏ  ⵍⵍⵉ  ⵔⴰⴷ  ⵢⴰⵡⵙ  ⴳ  ⵜⵏⴽⵔⴰ  ⵏⵏⵙ, ⴰⴼⴰⴷ  ⴰⴷ  ⵉⵙⴽⵔ  ⵜⵉⵍⴰⵍⵉⵏ  ⵏⵏⵙ  
ⵜⵉⵎⴰⵢⵏⵓⵜⵉⵏ,  ⵍⵍⵉ  ⴱⴷⴷⵏⵉⵏ  ⵅⴼ  ⵓⵙⵏⴰⵍ  ⴰⴱⵉⴷⴰⴳⵓⵊⵉ  ⵉⵙⵓⵍⵏ  ⴷ  ⵓⵙⵡⴰⵍⴰ  ⵏ  ⵣⵉⴽⴽ,  ⴰⴼⴰⴷ  
ⴰⴷ  ⵏⴰⵡⵙ  ⵉ  ⵓⵏⵍⵎⴰⴷ  ⴰ  ⵉⵙⴽⵔ  ⴰⵙⵏⵜⵉ  ⵏⵏⵙ  ⴰⵏⵉⵎⴰⵏ,  ⵣⵖ  ⴰⵙⵡⵉⵔ  ⴰⵎⵣⵡⴰⵔⵓ  ⴰⵔ  ⵡⴰⴷ  
ⵉⴳⴰⵏ  ⴰⵎⴰⵜⴰⵢ, ⴷ ⵓⵙⵔⵇⴱ  ⵏ  ⵡⵉⵍⵍⵉ  ⴰⵇⵇⵔⴰⵏⵉⵏ,  ⴷ  ⵓⵙⴷⵓⵙ  ⵏ  ⵓⵙⴳⵎⵉ  ⵅⴼ  ⵓⵙⵜⴰⵢ,  ⴷⴷⵓ  
ⵏ  ⵓⵎⴰⵍⵓ  ⵏ  ⵉⵙⵓⵊⴷⵏ  ⵏ  ⵉⵏⵍⵎⴰⴷⵏ  ⴷ  ⵜⵏⵍⵎⴰⴷⵉⵏ  ⴷ  ⵜⵥⵓⵥⴹⵉⵏ  ⵏⵏⵙⵏ  ⴷ  ⵜⵥⵥⵉⴹⵕⵉⵡⵉⵏ  ⵏⵏⵙⵏ.

  ⵉⵎⵉⵥ  ⵉⵥⵉⵍⵏ  ⵏ  ⵜⵓⵜⵍⴰⵢⵉⵏ  ⴷ  ⵓⵙⵎⵢⴰⵏⴰⵡ  ⵏ  ⵜⵓⵜⵍⴰⵢⵉⵏ  ⵏ  ⵓⵙⵍⵎⴷ:

ⴳ  ⵎⴰⴷ  ⵉⵥⵍⵉⵏ  ⵙ  ⵡⴰⴷⴷⵓⵔ  ⴰⵅⴰⵜⴰⵔ  ⵍⵍⵉ  ⵉⵍⵍⴰⵏ  ⴷⴰⵔ  ⵜⵓⵜⵍⴰⵢⵉⵏ  ⴳ  ⵓⴱⴰⵔⴰⵣ  ⵏ  ⵓⵙⴼⵓⵍⴽⵉ  
ⵏ  ⵜⵖⴰⵔⴰ  ⵏ  ⵉⵍⵎⵎⵓⴷⵏ, ⴷ  ⵓⵙⵎⵓⵔⵙ  ⴰⵏⵎⵍⴰⵏ,  ⴷ  ⵜⴰⵜⵜⴰⵢⵜ  ⵏ  ⵜⵔⴰⵔⵓⵜ  ⵜⴰⵏⵎⵍⴰⵏⵜ,  ⵙⵡⴰ  ⵜⵉⵏ  
ⵓⴳⵏⵙ  ⵓⵍⴰ ⴱⵕⵕⴰ,  ⴰⵔ  ⵉⵥⵕⵕⴰ  ⵓⵙⵇⵇⵉⵎ,  ⵎⴰⵙ ⵉⴳⴰ  ⵓⵍⵎⵎⵓⴷ  ⵏ  ⵜⵓⵜⵍⴰⵢⵉⵏ  ⵢⴰⵜ  ⵜⵔⵙⵍⵜ  
ⵜⴰⴷⵙⵍⴰⵏⵜ  ⴳ  ⵓⴱⵔⵉⴷ  ⵏ  ⵓⵙⴷⵓⵙ  ⵏ  ⵜⵖⴰⵔⴰ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ, ⵎⴰⵛⵛ  ⵉⵇⵇⴰⵏ  ⴷ  
ⴰⴷ  ⵉⵥⵍⵉ  ⵡⴰⴷⴷⴰⴷ  ⵏ  ⴽⵓ  ⵜⵓⵜⵍⴰⵢⵜ  ⴳ  ⵓⴳⵏⵙ  ⵏ  ⵜⵉⵏⵎⵍ, ⵙ  ⵢⴰⵜ  ⵜⵎⴰⵎⴽⵜ  ⵉⴼⴰⵡⵏ, ⴷ  ⴰⵔ  
ⵉⵜⵜⵉⵏⵉ  ⵓⵙⵇⵇⵉⵎ  ⵎⴰⵙ  ⵉⵅⵚⵚⴰ  ⴰⴷ  ⵉⵜⵜⵓⵙⵔⴰⵙ  ⵢⴰⵏ  ⵓⵜⵡⴰⵍ  ⴰⵙⵏⵉⵍⵙ  ⵉⴳⴰⵏ  ⴰⵎⴰⵢⵏⵓ,  ⵍⵍⵉ  
ⵉⴱⵉⴷⴷⵏ  ⵅⴼ  ⵓⵎⵢⴰⵏⴰⵡ  ⴰⵙⵏⵉⵍⵙ  ⴷ  ⵜⵡⴰⵍⴰ  ⵜⴰⵙⵏⵉⵍⵙⵜ,  ⵍⵍⵉ   ⵉⵔⴰⵏ  ⴰⴷ  ⵜⵉⵍⵉ :

ⴰⴷ  ⵙⵢⴰⴼⴰⵏ  ⵉⵏⵍⵎⴰⴷⵏ  ⴳ  ⵓⵍⵎⵎⵓⴷ  ⵏ  ⴽⵕⴰⴹⵜ  ⵜⵓⵜⵍⴰⵢⵉⵏ  ⴳ  ⵓⵙⵍⵎⴷ  ⴰⵎⵏⵣⵓ  ⴷ  ⵓⵎⵣⵡⴰⵔⵓ,  
ⴰⴷ  ⵜⵏⵜ  ⵉⴳⴰⵏ  ⴷ  ⵜⵄⵕⴰⴱⵜ  ⵍⵍⵉ  ⵉⴳⴰⵏ  ⵜⵓⵜⵍⴰⵢⵜ  ⵜⴰⴷⵙⵍⴰⵏⵜ, ⴷ  ⵜⵎⴰⵣⵉⵖⵜ  ⵍⵍⵉ  ⵉⴳⴰⵏ  
ⵜⵓⵜⵍⴰⵢⵜ  ⵏ  ⵓⵏⵢⴰⵍⴽⴰⵎ,  ⴷ  ⵜⴼⵔⴰⵏⵙⵉⵙⵜ  ⵍⵍⵉ  ⵉⴳⴰⵏ  ⵜⵓⵜⵍⴰⵢⵜ  ⵏ  ⵓⵕⵥⵥⵓⵎ,  ⵏⵙⵎⴷⴰⵙⵏⵜ  
ⵜⴰⵏⴳⵍⵉⵣⵜ  ⵙⴳ  ⵓⵙⴳⴳⵯⴰⵙ  ⴰⵙⵎⴰⵜⵜⴰⴳ  ⴰⵎⵣⵡⴰⵔⵓ ( ⵙⴳ  ⵓⵙⴳⴳⵯⴰⵙ ⴰⵎⵏⵣⵓ ⵡⵉⵙⵙ  ⴽⴽⵓⵥ  ⴳ  
ⵓⵙⴳⴳⴰⵙ  ⵏ  2025), ⵜⵉⵍⵉ  ⴷⴰⵖ  ⵢⴰⵜ  ⵜⵓⵜⵍⴰⵢⵜ  ⵢⴰⴹⵏⵉⵏ  ⵉ  ⵡⴰⵏⵏⴰ  ⵉⵔⴰⵏ,  ⵙⴳ ⵓⵙⴳⴳⵯⴰⵙ 
ⴰⵎⵣⵡⴰⵔⵓ  ⵏ  ⵓⵙⵉⵏⴰⵏ  ⵏ  ⵓⵙⵎⴷⵉ,  ⵙⵍⴰⵡⴰⵏ ⴰⴽⴽⵯ  ⵜⵓⵜⵍⴰⵢⵜ  ⵜⴰⵙⴱⵏⵢⵓⵍⵜ.

ⴰⵙⵎⵢⴰⵏⴰⵡ  ⵏ  ⵜⵓⵜⵍⴰⵢⵉⵏ  ⵏ  ⵓⵙⵍⵎⴷ, ⵙ  ⵜⵖⴰⵔⴰⵙⵜ  ⵏ  ⵓⵣⵣⴳⵉⵔ  ⵏ  ⵜⵡⴰⵍⴰ  ⵜⴰⵙⵏⵉⵍⵙⵜ ⵉⵎⵉⴽ  
ⵙ  ⵉⵎⵉⴽ,  ⵍⵍⵉ  ⵉⴳⴰⵏ  ⴰⵎⵎⴰⴽ  ⵏ ⵓⵙⵖⵓⴷⵓ ⵏ  ⵜⵓⵜⵍⴰⵢⵉⵏ,  ⵙ  ⵜⵖⴰⵔⴰⵙⵜ  ⵏ  ⵓⵍⵎⵎⵓⴷ  ⵏⵏⵙⵏⵜ,  
ⵎⴰⵢⴰⴷ  ⵙ  ⵓⵙⵍⵎⴷ  ⵏ  ⴽⵔⴰ  ⵏ  ⵜⵓⵎⴰⵢⵉⵏ  ⵏⵖⴷ  ⵜⵉⵎⵢⵉⵡⵏⵉⵏ  ⴳ  ⴽⵔⴰ  ⵏ  ⵜⵎⵜⵜⵉⵡⵉⵏ,  ⵙ ⴰⵎⵎⴰⵙ  
ⵏ  ⵜⵓⵜⵍⴰⵢⵜ  ⵜⴰⴼⵔⴰⵏⵙⵉⵙⵜ,  ⵙⴳ  ⵓⵙⵍⵎⴷ  ⴰⵙⵉⵏⴰⵏ  ⵏ  ⵓⵙⵎⴷⵉ  ⴳ  ⵓⵙⵡⵉⵔ  ⵍⵍⵉ  ⴷ  ⵢⴰⵥⵏ,  
ⴷ  ⵓⵙⵍⵎⴷ  ⴰⵙⵎⴰⵜⵜⴰⴳ  ⴳ  ⵓⵙⵡⵉⵔ  ⴰⵏⴰⵎⵎⴰⵙ.  ⴰⵎⵎⴰ  ⵜⵉⵏⴳⵍⵉⵣⵜ  ⵏⵜⵜⴰⵜ  ⵔⴰⴷ  ⵜⵉⵍⵉ  ⵙⴳ  
ⵓⵙⵍⵎⴷ  ⴰⵙⵉⵏⴰⵏ  ⵏ  ⵓⵙⵎⴷⵉ  ⴳ  ⵓⵙⵡⵉⵔ  ⴰⵏⴰⵎⵎⴰⵙ;  ⵎⴰⵢⴰⴷ  ⵔⴰⴷ  ⵢⴰⵡⵙ  ⴰⴼⴰⴷ  ⴰⴷ  ⵉⵙⵙⵏ  
ⵡⴰⵍⵍⵉ  ⵢⵓⵎⵥⵏ  ⵍⴱⴰⴽ  ⵜⵓⵜⵍⴰⵢⵜ ⵜⴰⵄⵕⴰⴱⵜ, ⵢⵉⵥⴹⵉⵕ  ⴰⴷ ⵉⵙⴰⵡⴰⵍ  ⵙ  ⵜⵎⴰⵣⵉⵖⵜ,  ⵉⵙⵙⵏ  
ⴰⵡⴷ  ⵙⵏⴰⵜ  ⵜⵓⵜⵍⴰⵢⵉⵏ  ⵢⴰⴹⵏ  ⴳ  ⵎⴰⴷ ⴰⴽⴽⵯ  ⵉⴷⵔⵓⵙⵏ.

ⴰⵙⴽⴰⵏ  ⴰⴷ  ⴰⵙⵏⵉⵍⵙ  ⵉⴳⴰⵏ  ⴰⵎⵢⴰⵏⴰⵡ,  ⵉⵥⴹⴰⵕ  ⴰⴷ  ⵉⴼⵙⵉ  ⵜⴰⵎⵓⴽⵔⵉⵙⵜ  ⵜⴰⵙⵏⵉⵍⵙⵜ  ⵍⵍⵉ  
ⵉⵍⵍⴰⵏ  ⴰⵙⵙ ⴰ  ⴰⴽⵓⴷ  ⵏⵏⴰ  ⵉⵔⴰ  ⵓⵏⵍⵎⴰⴷ  ⴰⴷ  ⵉⴽⵛⵎ  ⵙ  ⵜⵙⴷⴰⵡⵉⵜ,  ⵢⴰⵡⵙ  ⵉ  ⵓⵎⵃⴹⴰⵕ  
ⴰⵎⵖⵔⴰⴱⵉ  ⴰⴷ  ⵢⴰⵇⵇⵔⴰ  ⵙ  ⵎⵏⵏⴰⵡⵜ  ⵜⵓⵜⵍⴰⵢⵉⵏ,  ⵙⵡⴰ  ⴳ  ⵜⵙⴷⴰⵡⵉⵜ ⵜⴰⵎⵖⵔⴰⴱⵉⵜ  ⵏⵖⴷ  ⴳ  
ⴱⵕⵕⴰ.



16 ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵏ ⵓⵙⴳⴳⴷ 2015-2030

  ⵥⵍⵉⵏⵜ  ⵜⴼⴰⴷⵉⵡⵉⵏ  ⵏ  ⵓⵣⵣⴳⵉⵔ  ⵏ  ⵓⵜⵡⴰⵍ  ⴰⵙⵏⵉⵍⵙ  ⵙ  ⵎⵏⵏⴰⵡⵜ  ⵜⵎⵙⵍⵖⵉⵡⵉⵏ  ⵍⵍⵉ  ⴳ  
ⵉⵍⵍⴰ ⵎⴰⵢⴰⴷ :

ⴰⵙⵔⵓⵙ  ⵏ  ⵢⴰⵏ  ⵓⵙⴰⵜⵉ  ⴰⵏⴰⵎⵓⵔ  ⵏ  ⵜⵙⴰⵖⵓⵍⵜ  ⵉⵛⵛⴰⵔⵏ, ⵉⵥⵍⵉⵏ  ⵙ  ⵜⵓⵜⵍⴰⵢⵉⵏ  ⵜⵉⵏⴰⵎⵓⵔⵉⵏ  ⴷ  
ⵜⵉⴱⵕⵕⴰⵏⵉⵏ  ⵍⵍⵉ  ⵜⵜⴰⵡⵖⵔⴰⵏⵉⵏ ⴳ ⵜⵉⵏⵎⵍ,  ⴰⵙⴰⵜⵉ  ⴰⴷ  ⵔⴰ  ⵉⵥⵍⵉ  ⵉⵙⵡⵉⵔⵏ  ⵏ  ⵜⵙⴰⵖⵓⵍⵜ  ⵏ  
ⵓⵍⵎⵎⵓⴷ  ⵏ  ⵜⵓⵜⵍⴰⵢⵉⵏ,  ⴷⴷⵓ  ⵏ  ⵓⵎⴰⵍⵓ  ⵏ  ⴽⵔⴰ  ⵏ  ⵉⵏⵎⵎⴰⵍⵏ  ⵥⵍⵉⵏⵉⵏ;

ⴰⵙⵔⵓⵙ  ⵏ  ⵢⴰⵏ  ⵓⵏⴳⵔⴰⵡ  ⵏ  ⵜⵓⴳⴳⴰ  ⵉⵥⵍⵉⵏ  ⵙ  ⵓⵍⵎⵎⵓⴷ  ⵏ  ⵜⵓⵜⵍⴰⵢⵉⵏ;

ⴰⴷ  ⵉⵍⵉⵏⵜ  ⵜⵓⴳⴳⴰⵙ  ⴳⴳⵓⵜⵏⵉⵏ  ⴳ  ⵓⴱⴰⵔⴰⵣ  ⵏ  ⵜⴳⵎⵉ  ⵏ  ⵜⵓⵜⵍⴰⵢⵜ  ⵜⴰⵄⵕⴰⴱⵜ,  ⴷ  ⵓⵙⵎⴰⵢⵏⵓ  ⵏ  
ⵜⵖⴰⵔⴰⵙⵉⵏ  ⵏ  ⵓⵙⵍⵎⴷ  ⵏⵏⵙ,  ⴷ  ⵉⵎⴰⵙⵙⵏ  ⵥⵍⵉⵏⵉⵏ  ⵙ  ⵓⵙⵇⵇⵓⵍ  ⵏ  ⵉⵙⵡⵉⵔⵏ  ⵏ  ⵓⵍⵎⵎⵓⴷ  ⵏⵏⵙ;

ⴰⴷ  ⵉⵙⵓⵍ  ⵓⵙⵎⵙⴰⵙⴰ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⵍⵍⵉ  ⵉⵙⴽⵔ  ⵓⵙⵉⵏⴰⴳ  ⴰⴳⵍⴷⴰⵏ ⵏ  ⵜⵓⵙⵙⵏⴰ  
ⵜⴰⵎⴰⵣⵉⵖⵜ,  ⵉⵍⵉⵏⵜ  ⵜⵙⵙⵓⴳⵔⴰ  ⵜⵉⵏⴼⴳⴰⵏⵉⵏ  ⴷ  ⵉⵙⵓⴳⴰⵎ  ⵉⴷⵉⴷⴰⴽⵜⵉⵏ  ⵏ  ⵓⵙⵍⵎⴷ  ⵏⵏⵙ,  ⵙ  
ⴰⵢⵍⵍⵉ  ⵉⵍⵍⴰⵏ  ⴳ  ⵜⵎⵏⴹⴰⵡⵜ,  ⵍⵍⵉ  ⵉⵙⴰⵡⵍⵏ  ⵅⴼ  ⵓⵙⵍⴳⵏ  ⴰⵎⴰⴷⴷⴰⵙ  ⵍⵍⵉ  ⵉⵥⵍⵉⵏ  ⵉⵣⵎⴰⵣ  ⵏ  
ⵓⵣⵣⴳⵉⵔ  ⵏ  ⵡⵓⴷⵎ  ⴰⵎⴰⴷⴷⵓⴷ  ⵏ  ⵜⵎⴰⵣⵉⵖⵜ,  ⴷ  ⵜⵖⴰⵔⴰⵙⵉⵏ  ⵏ  ⵓⵙⵉⴷⴼ  ⵏⵏⵙ  ⴳ  ⵓⴱⴰⵔⴰⵣ  
ⵏ  ⵓⵙⵍⵎⴷ  ⴷ  ⵉⴱⴰⵔⴰⵣⵏ  ⴰⴹⵏⵉⵏ  ⵏ  ⵜⵓⴷⵔⵜ  ⵜⴰⵎⴰⵜⴰⵢⵜ  ⵍⵍⵉ  ⴷ  ⴰⴽⴽⵯ  ⵉⵣⵡⴰⵔⵏ;

ⴰⵙⵎⵀⵍ  ⵏ  ⵜⴽⴰⴷⵉⵎⵉⵜ  ⵏ  ⵎⵓⵃⵎⵎⴰⴷ  ⵡⵉⵙⵙ  ⵚⴹⵉⵚ  ⵏ  ⵜⵓⵜⵍⴰⵢⵜ  ⵜⴰⵄⵕⴰⴱⵜ;

ⴰⵙⵎⵀⵍ  ⵏ  ⵓⵙⵇⵇⵉⵎ  ⴰⵏⴰⵎⵓⵔ  ⵏ  ⵜⵓⵜⵍⴰⵢⵉⵏ  ⴷ  ⵜⵓⵙⵙⵏⴰ  ⵜⴰⵎⵖⵔⴰⴱⵉⵜ,  ⵍⵍⵉ  ⵅⴼ  ⵉⵙⴰⵡⵍ  
ⵓⵎⵏⵏⵉ  ⵡⵉⵙⵙ 5  ⵏ  ⵜⵎⵏⴹⴰⵡⵜ;

ⴰⵙⴼⵓⵍⴽⵉ  ⵏ  ⵓⵙⵡⵉⵔ  ⵏ  ⵓⵙⵎⵓⵜⵜⴳ  ⴷ  ⵓⵙⵍⵎⴷ  ⴷ  ⵓⵙⵖⴰⵔⴰ  ⴰⵙⴳⵎⴰⵏ, ⵙ ⵜⵖⴰⵔⴰⵙⵜ  ⵏ  
ⵓⵙⴷⵓⵙ  ⵏ  ⵉⵙⵍⵎⴰⴷⵏ  ⴷ  ⵜⵙⵍⵎⴰⴷⵉⵏ  ⵏ  ⵜⵓⵜⵍⴰⵢⵉⵏ  ⴷ  ⵉⵎⵙⵜⴳⴳⴰⵔⵏ  ⴷ  ⵜⵎⵙⵜⴳⴳⴰⵔⵉⵏ  
ⵜⵉⵙⴳⵎⴰⵏⵉⵏ,  ⴷ  ⵓⵙⵏⴼⵍ  ⵏ  ⵜⵣⵎⵎⴰⵔ  ⵏⵏⵙⵏ  ⵜⵉⵙⵎⴰⵜⵜⴰⴳⵉⵏ  ⴷ  ⵜⵉⵣⵣⵓⵍⴰⵏⵉⵏ, ⴷ  ⵓⵙⵎⴰⵢⵏⵓ  ⵏ  
ⵓⵙⵎⵓⵜⵜⴳ  ⵏⵏⵙⵏ  ⴰⴷⵙⵍⴰⵏ  ⴷ  ⵓⵙⵓⵍⴰⵏ, ⴷ  ⵓⵙⵎⵔⵙ  ⵏ  ⵜⵖⴰⵔⴰⵙⵉⵏ  ⵜⵉⴱⵉⴷⴰⴳⵓⵊⵉⵏ  ⵜⵉⵎⴰⵢⵏⵓⵜⵉⵏ  
ⴳ  ⵓⴱⴰⵔⴰⵣ  ⵏ  ⵓⵍⵎⵎⵓⴷ  ⵏ  ⵜⵓⵜⵍⴰⵢⵉⵏ,  ⴷ  ⵜⵓⵙⵙⵏⴰ  ⵏ  ⵉⵎⴰⵙⵙⵏ  ⵏ  ⵓⵙⵏⵖⵎⵙ  ⴷ  ⵓⵎⵢⴰⵡⴰⴹ  
ⵍⵍⵉ  ⵥⵍⵉⵏⵉⵏ  ⵙ  ⵜⵎⴰⵎⴽⵉⵏ  ⵏ  ⵓⵍⵎⵎⵓⴷ  ⵏ  ⵜⵓⵜⵍⴰⵢⵉⵏ  ⴷ  ⵓⵙⵍⵎⴷ  ⵏⵏⵙⵏⵜ;

ⴰⴷ  ⵟⵟⴰⴼⵏⵜ  ⵜⵎⵔⵙⴰⵍ  ⵏ  ⵓⵙⴳⵎⵉ  ⵉⵙⵓⴳⴰⵎ  ⴷ  ⵜⵙⴷⵍⵉⵙⵉⵏ  ⵏ ⴽⵔⴰ ⵉⴳⴰⵜ  ⴰⵏⴰⵡ,  ⴰⴼⴰⴷ  
ⵢⵉⵍⵉ  ⵓⵙⴷⵓⵙ  ⵏ  ⵜⵖⵔⵉ  ⴷ  ⵜⵉⵔⵔⴰ  ⴷ  ⵓⵡⵏⵏⵉ, ⴰⵛⴽⵓ  ⴳⴰⵏⵜ  ⵜⵉⴼⴰⴷⵉⵡⵉⵏ  ⵍⵍⵉ  ⴷ  ⵇⵇⴰⵏⵏⵉⵏ  
ⴳ  ⵓⴱⴰⵔⴰⵣ  ⵏ  ⵓⵍⵎⵎⵓⴷ  ⵏ  ⵜⵓⵜⵍⴰⵢⵉⵏ;

ⵓⵏⵓⴳ 4

ⴰⵙⵓⵎⵓ ⴷ  ⵜⴰⴳⴰⴷⴷⴰ ⴳ 
ⵡⴰⵏⵏⴰⵣⵏ  ⵏ  ⵓⵍⵎⵎⵓⴷ  ⵏ  

ⵜⵓⵜⵍⴰⵢⵉⵏ

ⴰⵙⴷⵓⵙ  ⵏ  ⵓⵎⵢⴰⴳⴰⵜ  
ⴰⵙⵏⵉⵍⵙ  ⵙ ⵓⵙⵜⴰⵍ  ⴷ  

ⵉⵎⵉⴽ  ⵙ  ⵉⵎⵉⴽ

ⴰⴷ  ⵉⵍⵉⵏⵜ  ⵜⵓⵜⵍⴰⵢⵉⵏ  
ⵜⵉⵏⴰⵎⵓⵔⵉⵏ  ⵜⵉⵎⴰⴷⴷⵓⴷⵉⵏ  ⴳ  
ⵓⵙⵡⵉⵔ  ⵏ  ⵡⴰⴷⴷⵓⵔ  ⵏⵏⵙⵏⵜ  

ⴰⴷⵙⵜⴰⵔ  ⴷ  ⵓⵏⴰⵎⵓⵏ

ⴽⵕⴰⴹⵜ  ⵜⵔⵙⴰⵍ

ⵓⵏⵓⴳ 5

ⵓⵏⵓⴳ 6

ⵙⵉⵏ  ⵉⵡⵜⵜⴰⵙ  ⵥⵍⵉⵏⵉⵏ

ⴰⴷⴷⴰⴷ  ⵏ  ⵜⵓⵜⵍⴰⵢⵉⵏ  ⴳ  ⵓⴱⴰⵔⴰⵣ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  
ⵓⵔⵣⵣⵓ  ⴰⵎⴰⵙⵙⴰⵏ

ⴰⴷ  ⵉⵙⵙⵏ  ⵡⴰⵍⵍⵉ  ⵢⵓⵎⵥⵏ  
ⵍⴱⴰⴽ    ⵜⵓⵜⵍⴰⵢⵜ  ⵜⴰⵄⵕⴰⴱⵜ,  
ⵢⵉⵥⴹⵉⵕ  ⴰⴷ  ⵉⵏⵢⴰⵍⴽⴰⵎ  ⵙ  
ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ,  ⵉⵙⵙⵏ  
ⵉ  ⵙⵏⴰⵜ  ⵜⵓⵜⵍⴰⵢⵉⵏ  ⵢⴰⴹⵏ  ⴳ  

ⵎⴰⴷ  ⴰⴽⴽⵯ  ⵉⴷⵔⵓⵙⵏ

ⵜⵓⵜⵍⴰⵢⵜ ⵍⵍⵉ ⴷ 
ⵉⵇⵇⴰⵏⵏ ⴳ ⴽⵔⴰ 
ⵉⴳⴰⵜ ⵉⵙⵡⵉⵔⵏ 
ⵏ ⵓⵙⵍⵎⴷ ⴰⵏⵎⵍⴰⵏ, 

ⴰⵛⴽⵓ ⵜⴳⴰ 
ⵜⵓⵜⵍⴰⵢⵜ ⵏ ⵜⵉⵏⵎⵍ 

ⴷ ⵜⵓⵜⵍⴰⵢⵜ ⵏ  
ⵓⵙⵍⵎⴷ

ⴰⴷ  ⵜⵉⵍⵉ  
ⴳ  ⵓⵙⵡⵉⵔ  
ⵏ  ⵓⵙⵉⵏⴰⵏ  ⵏ  
ⵓⵙⵎⴷⵉ  

ⵜⵓⵜⵍⴰⵢⵜ  ⵍⵍⵉ  
ⴷ  ⵉⵇⵇⴰⵏⵏ,  
ⴰⵛⴽⵓ  ⵜⴳⴰ  
ⵜⵓⵜⵍⴰⵢⵜ  

ⵏ  ⵜⵉⵏⵎⵍ ⴳ  
ⵉⵙⵡⵉⵔⵏ  ⵏ 

ⵓⵙⵍⵎⴷ  ⵉⵎⵉⴽ  
ⵙ  ⵉⵎⵉⴽ  ⵜⵓⵜⵍⴰⵢⵜ  

ⵏ  ⵓⵙⵍⵎⴷ  
ⴳ  ⴽⵔⴰ  ⵏ  

ⵜⵓⵎⴰⵢⵉⵏ  ⵏⵖⴷ  
ⵜⵉⵎⵢⵉⵡⵏⵉⵏ  
ⵉⵎⵉⴽ  ⵙ  
ⵉⵎⵉⴽ  ⵙⴳ  
ⵓⵙⵡⵉⵔ  
ⵏ  ⵓⵙⵉⵏⴰⵏ  
ⵏ  ⵓⵙⵎⴷⵉ  
ⴷ  ⵓⵙⵍⵎⴷ  
ⴰⵏⴰⴼⵍⵍⴰ  ⴷ  
ⵓⵙⵎⵓⵜⵜⴳ   
ⴰⵣⵣⵓⵍⴰⵏ

ⵜⵓⵜⵍⴰⵢⵜ ⵍⵍⵉ 
ⴷ ⵉⵇⵇⴰⵏⵏ, ⴰⵛⴽⵓ 
ⵜⴳⴰ  ⵜⵓⵜⵍⴰⵢⵜ 
ⵏ ⵜⵉⵏⵎⵍ ⵙⴳ 

ⵓⵙⵡⵉⵔ ⵏ ⵓⵙⵍⵎⴷ 
ⵏ ⵓⵙⵎⵓⵜⵜⴳ ⴰⴼⴰⴷ  
ⴰⴷ ⴰⴽⴽⵯ ⵜⵉⵍⵉ ⴳ  
ⵓⵙⴳⴳⵯⴰⵙ ⵡⵉⵙⵙ 
ⴽⴽⵓⵥ ⵏ ⵓⵙⵡⵉⵔ  

ⴰⵣⴰⵡⵔⴰⵏ

ⵜⵓⵜⵍⴰⵢⵜ  
ⵏ  ⵓⵙⵍⵎⴷ  
ⴳ  ⴽⵔⴰ  ⵏ  

ⵜⵓⵎⴰⵢⵉⵏ  ⵏⵖⴷ  
ⵜⵉⵎⵢⵉⵡⵏⵉⵏ  

ⵙⴳ  ⵓⵙⵡⵉⵔ  
ⵏ  ⵓⵙⵉⵏⴰⵏ  ⵏ  
ⵓⵙⵎⵓⵜⵜⴳ

ⵜⵓⵜⵍⴰⵢⵜ  ⵍⵍⵉ  
ⴷ  ⵉⵇⵇⴰⵏⵏ  
ⴳ  ⵓⵙⵍⵎⴷ  
ⴰⵣⴰⵡⵔⴰⵏ,  

ⴰⴼⴰⴷ  ⴰⴷ ⴰⴽⴽⵯ 
ⵜⵉⵍⵉ  ⵉⵎⵉⴽ  
ⵙ  ⵉⵎⵉⴽ   ⴳ  
ⵓⵙⵍⵎⴷ  ⴰⵏⵎⵍⴰⵏ

ⵜⴰⵏⴼⵔⵓⵜ  ⵏ  
ⵓⵙⵎⵢⴰⵏⴰⵡ  
ⵏ  ⵉⵙⵜⴰⵢⵏ  

ⵉⵙⵏⵉⵍⵙⵏ  ⴳ  
ⵉⵙⵓⴽⴰ  ⴷ  
ⵉⵥⵍⴰⵢⵏ  ⴷ  
ⵉⵙⵎⵓⵜⵜⴳⵏ  
ⴷ  ⵓⵔⵣⵣⵓ  
ⴳ  ⵓⵙⵍⵎⴷ  
ⴰⵏⴰⴼⵍⵍⴰ  ⴷ  
ⵓⵙⵙⵏⵜⵉ  
ⵏ  ⵓⵙⴰⴽⴰ  

ⴰⵙⵎⴰⵜⵜⴰⴳ  
ⴷ  ⵉⴳⵣⵣⵓⵎⵏ  
ⵏ  ⵓⵔⵣⵣⵓ  
ⵥⵍⵉⵏⵉⵏ

ⵜⴰⵄⵕⴰⴱⵜ ⵜⴰⵎⴰⵣⵉⵖⵜ ⵜⴰⴼⵔⴰⵏⵙⵉⵙⵜ ⵜⴰⵏⴳⵍⵉⵣⵜ
ⵜⵓⵜⵍⴰⵢⵜ  

ⵜⴰⴱⵕⵕⴰⵏⵉⵜ  
ⵜⵉⵙⵙ ⴽⵕⴰⴹⵜ  

ⵉ ⵏⵏⴰ ⵉⵔⴰⵏ

ⴰⵣⵣⴳⵉⵔ  ⵉⵎⵉⴽ  
ⵙ  ⵉⵎⵉⴽ  ⵏ  ⵜⵡⴰⵍⴰ  

ⵜⴰⵙⵏⵉⵍⵙⵜ,  ⵎⴰⵙ  ⵜⴳⴰ  
ⵢⴰⵏ  ⵡⴰⵎⵎⴰⴽ  ⵏ  ⵓⵙⴷⵓⵙ  
ⵏ  ⵉⵎⵉⵥ  ⵏ  ⵜⵓⵜⵍⴰⵢⵉⵏ  ⵙ  
ⵜⵖⴰⵔⴰⵙⵜ  ⵏ  ⵓⵙⵍⵎⴷ  

ⵙⵉⵙⵏⵜ



18 ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵏ ⵓⵙⴳⴳⴷ 2015-2030

  ⵜⴰⵏⴽⵔⴰ  ⵙ  ⵓⵙⵎⵓⵜⵜⴳ  ⴰⵣⵣⵓⵍⴰⵏ :

ⴰⵙⵖⵓⴷⵓ  ⵏ  ⵓⵙⵎⵓⵜⵜⴳ  ⴰⵣⵣⵓⵍⴰⵏ,  ⴷ  ⵓⵙⵓⵜⴳ  ⵏ  ⵜⵉⵍⴰⵍⵜ  ⵏⵏⵙ  ⴷ  ⵡⴰⴷⴷⵓⵔ  ⵏⵏⵙ,  ⴰⵛⴽⵓ  ⵉⴳⴰ  ⵢⴰⵏ  
ⵓⴱⴰⵔⴰⵣ  ⵍⵍⵉ  ⴳ  ⵜⵜⵍⵓⵍⵏⵜ  ⵜⵙⵙⵓⴳⵔⴰ  ⵜⵉⵎⴷⴰⵏⵉⵏ  ⵍⵍⵉ  ⵔⴰⴷ  ⵢⴰⵡⵙ ⴳ ⵜⵏⴽⵔⴰ  ⵏ  ⵜⴷⴰⵎⵙⴰ  ⴷ  ⴰⵢⵍⵍⵉ  
ⵔⴰⵏⵜ  ⵜⵎⵙⵙⵏⵜⵉⵢⵉⵏ, ⵙⵍⴰⵡⴰⵏⵜ  ⴰⴽⴽⵯ  ⴰⴳⴰⴷⴰⵣ  ⵏ  ⵜⵡⵓⵔⵉ.

ⵉⵥⵍⵉ  ⵎⴰⵢⴰ  ⴷ  ⵙ  ⵓⵏⵏⵓⵕⵥⵎ  ⵏ  ⵉⴱⵔⵉⴷⵏ  ⵉⵎⴰⵢⵏⵓⵜⵏ  ⵙ  ⵜⵖⴰⵔⴰⵙⵜ  ⵏ   ⵓⵣⵣⴳⵉⵔ  ⵏ  ⴽⵕⴰⴹ  ⵉⵙⵡⴰⵍⴰⵜⵏ  
ⵉⴷⵙⵍⴰⵏⵏ :

ⴰⵏⵏⵓⵕⵥⵎ  ⴷ  ⵓⵍⵖⴷⵓⴷⵉ  ⴷ  ⵓⵎⵓⵙⵙⵓ  ⵏⴳⵔ  ⴽⵔⴰ  ⵉⴳⴰⵜ  ⵉⵙⵡⵉⵔⵏ (ⴰⵙⵎⴰⵜⵜⴰⴳ-  ⴰⵙⵎⴷⵉ  
ⴰⵏⴰⴼⵍⵍⴰ)  ⵎⵏⵉⴷ  ⵏ  ⵓⵏⵍⵎⴰⴷ  ⴳ  ⵜⵉⵣⵉ  ⵍⵍⵉ  ⵉⵜⵜⴽⴽⴰ  ⵓⵙⵎⵓⵜⵜⴳ,  ⵙ ⵜⵖⴰⵔⴰⵙⵜ  ⵏ  ⵓⵣⵣⴳⵉⵔ  
ⵏ  ⵉⵙⴰⴷⴼⵏ  ⵏⴳⵔ  ⵓⵙⵍⵎⴷ  ⴰⵎⴰⵜⴰⵢ  ⴷ  ⵓⵙⵎⵓⵜⵜⴳ  ⴰⵣⵣⵓⵍⴰⵏ,  ⴳ  ⵉⵎⵏⵉⴷⵏ  ⵙ  ⵙⵉⵏ;

ⴰⵙⵔⵓⵙ  ⵏ  ⵉⵎⴰⵙⵙⵏ  ⵏ  ⵓⵙⵡⴰⵍⴰ  ⵣⵉⴽ,  ⵙⴳ  ⵜⵣⵡⵉⵔⵉ  ⵏ  ⵓⵙⵡⵉⵔ  ⵏ  ⵓⵙⵎⵓⵜⵜⴳ;

ⴰⵙⵙⵏⵜⵉ  ⵏ  ⵉⵙⵓⴽⴰ  ⵏ   ⵓⵙⵎⵓⵜⵜⴳ  ⴰⵣⵣⵓⵍⴰⵏ,  ⵣⵓⵏ ⴷ  ⵍⴱⴰⴽ  ⴰⵣⵣⵓⵍⴰⵏ,  ⴷ  ⵓⵣⵣⵔⴰⵢ  ⵏ  ⵉⵎⴰⵙⵙⵏ  
ⵏ   ⵓⵙⵜⴰⵢ  ⴷ  ⵡⴰⴷⴰⴼ  ⵍⵍⵉ  ⵙⵔⵙ  ⵉⵥⵍⵉⵏ;

ⴰⵎⵙⴰⵙⴰ  ⵏⴳⵔ  ⵉⵙⵎⵓⵜⵜⴳⵏ  ⵉⵎⵉⵥⵉⵕⵏ  ⴷ  ⵉⵔⵉⵎⵏ  ⵓⵙⵏⵉⵙⵏ.

  ⵜⴰⵏⴽⵔⴰ  ⵙ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ :

ⵍⵍⵉ  ⴳ  ⵉⵍⴰ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ  ⵢⴰⵏ  ⵡⴰⴷⴷⵓⵔ  ⵉⴳⴰⵏ  ⴰⵙⵜⵔⴰⵜⵉⵊⵉ  ⴳ  
ⵓⴱⴰⵔⴰⵣ  ⵏ  ⵜⴳⵎⵉ  ⵏ  ⵜⵎⵉⵣⴰⵔ, ⴳ  ⵉⴳⵔⴰⵏ  ⵏ  ⵜⴷⴰⵎⵙⴰ  ⴷ  ⵜⴷⵍⵙⴰ ⴷ  ⵉⴱⴰⵔⴰⵣⵏ  ⵉⵏⴰⵎⵓⵏⵏ,  ⵉⴳ  
ⵜⴰⵎⵏⵜⵉⵍⵜ  ⵏ  ⵓⵙⴷⵓⵙ  ⵏ  ⵡⴰⴷⴷⵓⵔ  ⵏⵏⵙⵏⵜ  ⴳ  ⵓⴱⴰⵔⴰⵣ  ⴰⴳⵔⴰⵖⵍⴰⵏ,  ⵀⴰⵏⵏ  ⵜⵉⵏⵎⵍ  ⵜⴰⵎⵖⵔⴰⴱⵉⵜ  ⵉⵇⵇⴰⵏ  
ⴷ  ⴰⴷ  ⵜⵙⵏⴼⵍ  ⴰⵙⴷⵓⵙ  ⵏⵏⵙ  ⵉⵥⵍⵉⵏ  ⵙ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ,  ⴰⴼⴰⴷ  ⴰⴷ  
ⵜⴽⵛⵎ ⴰⵡⴷ  ⵏⵜⵜⴰⵜ  ⴳ  ⵜⵓⴷⵔⵜ  ⵏ  ⵜⴳⵎⵉ  ⵍⵍⵉ  ⵥⵕⴰⵏⵜ  ⵎⵏⵏⴰⵡⵜ  ⵜⵎⵉⵣⴰⵔ  ⵍⵍⵉ  ⴷ  ⵜⵜⴷⵓⵙⵏⵉⵏ.

ⵉⵖ  ⵏⵔⴰ  ⴰⴷ  ⵏⵍⴽⵎ  ⵉⵡⵜⵜⴰⵙⵏ    ⵥⵍⵉⵏⵉⵏ  ⵙ  ⵜⴳⵎⵉ  ⵏ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ,  
ⵉⵇⵇⴰⵏ  ⴷ  ⴰⴷ  ⵏⴹⴼⵓⵕ  ⵢⴰⵜ  ⵜⵙⵔⵜⵉⵜ  ⵏ  ⵉⵎⴰⵍ  ⵍⵍⵉ  ⵉⴱⴷⴷⵏ  ⵅⴼ  ⵜⵔⵙⴰⵍ  ⴰⴷ :

ⴰⵙⴷⵓⵙ  ⵏ  ⵜⴷⵍⵙⴰ  ⵏ  ⵓⵔⵣⵣⵓ  ⵙⴳ  ⵓⵙⵍⵎ  ⴰⵏⵎⵍⴰⵏ,

ⴰⵔⵔⴰⵣ  ⵙⴳ  ⵜⵏⴰⵟⵟⵓⴼⵉⵏ  ⵏ  ⵓⵔⵣⵣⵓ ⴳ  ⴽⵔⴰ  ⵉⴳⴰⵜ  ⵉⴱⴰⵔⴰⵣⵏ,  ⴰⴼⴰⴷ  ⵜⴷⵓⵙ  ⵜⵖⴰⵔⴰ  ⵏ  
ⵜⴱⵔⵉⴷⵉⵏ  ⴷ  ⵉⵖⴰⵡⴰⵙⵏ,  ⴳ  ⵓⵙⵡⵉⵔ  ⵏ  ⵓⵙⵍⵎⴷ  ⴰⵏⵎⵍⴰⵏ,  ⵙⵍⴰⵡⴰⵏⵜ  ⴰⴽⴽⵯ   ⴳ  ⵓⵙⵡⵉⵔ  ⵏ  ⵓⵙⵉⵏⴰⵏ  
ⵏ  ⵓⵙⵎⴷⵉ,  ⴷ  ⵓⵙⵡⵉⵔ  ⵏ  ⵓⵙⵍⵎⴷ  ⴰⵏⴰⴼⵍⵍⴰ,  ⴷ  ⵓⵙⵖⵓⴷⵓ  ⵏ  ⵓⵙⵎⵓⵜⵜⴳ   ⵏ  ⵉⵙⵓⵜⴰ  ⵉⵙⴳⵎⴰⵏⵏ;
  
ⴰⵙⵙⵏⵜⵉ  ⵏ  ⵉⴳⵊⴷⴰ  ⵉⵎⴰⵢⵏⵓⵜⵏ  ⵏ  ⵜⴳⵎⵉ  ⵜⴰⴷⴰⵎⵙⴰⵏⵜ  ⴷ  ⵜⴽⵏⵓⵍⵓⵊⵉⵜ,  ⵉⴱⴷⴷⵏ  ⵅⴼ  ⵜⵎⴷⵔⴰⵡⵜ  
ⴷ  ⵓⵎⵢⴰⵡⴰⵙ  ⵏⴳⵔ  ⵜⵎⵙⵙⵏⵜⵉⵜ  ⴷ  ⴽⵔⴰ  ⴳⴰⵏⵜ  ⵜⵎⵔⵙⴰⵍ  ⵏ  ⵓⵔⵣⵣⵓ,  ⴷ  ⵓⵙⵔⵇⴱ  ⵏ  ⵉⵥⵍⴰⵢⵏ  
ⵉⵎⴰⵢⵏⵓⵜⵏ  ⴳ  ⵉⴱⴰⵔⴰⵣⵏ  ⵉⵎⴰⵙⵙⴰⵏⵏ  ⴷ  ⵉⵜⵉⴽⵏⵓⵍⵓⵊⵉⵏ  ⴷ  ⵉⵎⴳⵓⵔⴰⵏⵏ  ⴷ  ⵉⴷⵍⵙⴰⵏⵏ;

ⴰⵎⵙⴰⵙⴰ  ⴳ  ⵉⴱⴰⵔⴰⵣⵏ  ⵏ  ⵓⵔⵣⵣⵓ  ⵏⴳⵔ  ⵉⵙⵎⵓⵜⵜⴳⵏ  ⵉⵎⵉⵥⵉⵕⵏ  ⴷ  ⵉⵔⵉⵎⵏ  ⵓⵙⵏⵉⵙⵏ,  ⴷ  ⵏⴳⵔ  
ⵎⴰ  ⵉⴳⴰⵏ  ⵜⵉⵎⴰⵙⵙⴰⵏⵉⵏ  ⵜⵓⵙⴷⵉⴷⵉⵏ  ⴷ  ⵜⵉⵜⵉⵇⵏⵉⵏ  ⴷ  ⵜⵓⵙⵏⵉⵙⵉⵏ,  ⴷ  ⵎⴰ  ⵉⴳⴰⵏ  ⵜⵉⵎⴰⵙⵙⴰⵏⵉⵏ  
ⵜⵉⵏⴼⴳⴰⵏⵉⵏ  ⴷ  ⵜⵉⵏⴰⵎⵓⵏⵉⵏ,  ⴷ  ⵉⵔⵣⵣⵓⵜⵏ  ⵏ  ⵜⵥⵓⵕⵉ  ⴷ  ⵜⵙⴽⵍⴰ;

ⴰⵙⵉⴳⵜ  ⵏ  ⵜⵎⵔⵙⴰⵍ  ⵜⵉⵎⵙⴷⴰⵡⵉⵏ  ⵏ  ⵓⵔⵣⵣⵓ  ⴰⴽⴰⴷⵉⵎⵉ  ⴷ  ⵓⵎⴰⵙⵙⴰⵏ  ⴷ  ⵓⵜⵉⴽⵏⵓⵍⵓⵊⵉ,  ⴷ  
ⵓⵙⵏⵎⴰⵍⴰ  ⵏⵏⵙ  ⴳ  ⵎⴰⴷ  ⵉⵥⵍⵉⵏ  ⵙ  ⵜⵣⵓⵏⵉⵡⵉⵏ  ⵜⵉⴳⵏⵙⴰⵏⵉⵏ  ⵏ  ⵜⵙⴷⴰⵡⵉⵜ  ⴷ  ⵉⵙⵏⵜⴰⵢ  ⵏⵏⵙ  ⴳ  
ⵓⴱⴰⵔⴰⵣ  ⵏ  ⵜⵖⵓⵔⵉ,  ⴷ  ⵓⵎⵢⴰⵙⵙⴰ  ⵏⵏⵙ  ⴰⴽⴷ  ⵉⵙⴰⵔⵎⵏ  ⴷ  ⵉⵙⵉⵏⴰⴳⵏ  ⴷ  ⵡⴰⵎⵎⴰⵙⵏ  ⵉⵏⴰⵎⵓⵔⵏ  
ⴷ  ⵉⴳⵔⴰⵖⵍⴰⵏⵏ  ⵏ  ⵓⵔⵣⵣⵓ  ⴷ  ⵓⵙⵏⴼⵍⵓⵍ;

ⴰⵙⴷⵓⵙ  ⵏ  ⵓⵎⵢⴰⵡⴰⵙ  ⵏⴳⵔ  ⵜⵎⵔⵙⴰⵍ  ⵏ  ⵓⵔⵣⵣⵓ  ⴷ  ⵜⵎⵔⵙⴰⵍ  ⵜⵉⵏⴰⵎⵓⵔⵉⵏ  ⵥⵍⵉⵏⵉⵏ  ⵙ  ⵓⵏⴳⵔⴰⵡ  
ⵏ  ⵜⵣⵣⵉⴷⴳⴰ  ⴷ  ⵓⵙⵓⵙⵙⵏ  ⴷ  ⵡⴰⵔⴰⵢ  ⵏ  ⵜⵉⵍⵉⵜ  ⵜⴰⵡⵏⴳⵉⵎⵜ;

ⵜⴳⴰ  ⵜⴰⵜⵉⴽⵏⵓⵍⵓⵊⵉⵜ  ⵏ  ⵓⵙⵏⵖⵎⵙ  ⴷ  ⵓⵏⵢⴰⵍⴽⴰⵎ  ⴷ  ⴰⵢⵍⵍⵉ  ⵜⴰⴽⴽⴰ  ⵜⵎⴷⵔⴰⵡⵜ  ⵏ  ⵜⵎⵔⵙⴰⵍ  ⴷ  
ⵓⵎⵢⴰⵡⴰⵙ  ⴰⴳⵔⴰⵖⵍⴰⵏ  ⵢⴰⵏ  ⵓⵙⴰⴷⴼ  ⴰⴷⵙⵍⴰⵏ  ⵍⵍⵉ  ⴷ  ⵉⵇⵇⴰⵏⵏ  ⴰⴼⴰⴷ  ⴰⴷ  ⵜⵉⵍⵉ  ⵜⵏⴽⵔⴰ  ⵉⵖⵓⴷⴰⵏ  
ⴳ  ⵓⴱⴰⵔⴰⵣ  ⵏ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ,  ⴷ  ⵡⴰⴷⴰⴼ  ⵙ  ⵡⴰⵎⵓⵏ  ⵏ  ⵜⵓⵙⵙⵏⴰ;

ⴰⵣⵎⵣⵣⵓ  ⵏ  ⵓⵣⴷⴷⵓⵢ  ⴷ  ⵓⵙⵡⴰⵍⴰ  ⵏⴳⵔ  ⴽⵔⴰ  ⵉⴳⴰⵜ  ⵉⴳⵎⴰⵎⵏ  ⵍⵍⵉ  ⴷⴰⵔ  ⵉⵍⵍⴰ  ⵓⵎⵢⴰⵙⵙⴰ  
ⴷ  ⵓⴱⴰⵔⴰⵣ  ⵏ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ,  ⵙ  ⵜⵖⴰⵔⴰⵙⵜ  ⵏ  ⵓⵣⵎⵣⵣⵓ  ⵏ  
ⵢⴰⵏ  ⵓⵙⵇⵇⵉⵎ  ⴰⵏⴰⵎⵓⵔ  ⵉⵥⵍⵉⵏ  ⵙ  ⵜⵙⵜⵔⴰⵜⵉⵊⵉⵜ  ⵏ  ⵓⵔⵣⵣⵓ,  ⵉⵍⵉⵏ  ⴳⵉⵙ  ⵉⵎⵔⵣⵓⵜⵏ  ⵏ  ⴽⵔⴰ  
ⵉⴳⴰⵜ  ⵉⵥⵍⴰⵢⵏ;

ⴰⵍⵍⴰⵍ  ⵉⵎⵉⴽ  ⵙ  ⵉⵎⵉⴽ  ⵏ  ⵓⵙⵖⵍ  ⵏ  ⵜⵎⴰⵖⵓⵏⵜ  ⵜⴰⴳⵏⵙⴰⵏⵜ ⵜⴰⵎⵙⴰⵔⵉⵜ ⵉⵥⵍⵉⵏ  ⵙ  ⵓⵙⵉⵥⵕⴼ  ⵏ  
ⵓⵔⵣⵣⵓ  ⴰⵎⴰⵙⵙⴰⵏ,  ⴰⴼⴰⴷ  ⴰⴷ  ⵉⵖⵍⵉ  ⵙ  ⵓⵙⵖⵍ  ⵏ  1%  ⴳ  ⵎⴰⴷ  ⴷ  ⵢⴰⵥⵏ,  ⴷ  1,5%   ⴳ  
ⵓⵙⴳⴳⵯⴰⵙ  ⵏ  2025, ⴷ  2%  ⴳ ⵓⵙⴳⴳⵯⴰⵙ  ⵏ  2030,  ⴷ  ⴰⴷ  ⵉⵍⵉⵏⵜ  ⵜⵣⵎⵎⴰⵔ  ⴰⴼⴰⴷ  ⴰⴷ  
ⴳⴳⵓⵜⵏ  ⵉⵙⵓⴳⴰⵎ  ⵏ  ⵓⵙⵉⵥⵕⴼ  ⵏ  ⵓⵔⵣⵣⵓ  ⴳ  ⵜⵎⵔⵙⴰⵍ  ⵏ  ⵓⵙⵍⵎⴷ  ⴰⵏⴰⴼⵍⵍⴰ,  ⴷ  ⴰⴷ ⵉⵍⵉ ⵙ  
ⵡⴰⵏⴰⵡ  ⵏ  ⵓⵔⵣⵣⵓ ⴰⵏⴽⵛⴰⵎ;

ⴰⵙⵔⵓⵙ  ⵏ  ⵢⴰⵏ  ⵓⵏⴳⵔⴰⵡ  ⵏ  ⵜⵏⴱⴰⴹⵜ  ⴷ  ⵓⵙⵡⵓⴷⴷⵓ   ⵉⵖⵓⴷⴰⵏ  ⵉⵍⵍⴰⵏ  ⵙ  ⵉⵏⵎⵎⴰⵍⵏ  ⴼⴰⵡⵏⵉⵏ,  
ⴰⴼⴰⴷ  ⴰⴷ  ⵜⵉⵍⵉ  ⵜⵉⴹⴰⴼ  ⴷ  ⵓⵙⵓⵜⴳ  ⵏ  ⵓⵔⵣⵣⵓ  ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  ⴷ  ⵓⵙⵏⴼⵍⵓⵍ.

  ⴰⴼⴰⴷ  ⴰⴷ  ⵢⵉⵍⵉ  ⵓⵏⴱⴰⴹ  ⵉⴳⴰⵏ  ⴰⵎⵍⴰⵡⵉ  ⴳ  ⵎⴰⴷ  ⵉⵥⵍⵉⵏ  ⵙ  ⵓⵙⴳⵎⵉ  ⴷ  ⵓⵙⵎⵓⵜⵜⴳ:

ⵉⴳⴰ  ⵓⵏⴱⴰⴹ  ⵢⴰⵜ  ⴳ  ⵜⵎⵓⴽⵔⵉⵙⵉⵏ  ⵍⵍⵉ  ⵢⵓⵙⵙⵏ  ⵜⵉⵏⵎⵍ  ⵙⴳ  ⵜⵎⵔⴰⵡⵉⵏ  ⵏ  ⵉⵙⴳⴳⵯⴰⵙⵏ,  ⵙⵡⴰ  ⴳ 
ⵎⴰⴷ  ⵉⵥⵍⵉⵏ  ⵙ  ⵜⵍⴰⵡⵉⵜ ⵏ  ⵓⵙⵡⵓⴷⴷⵓ,  ⵏⵖⴷ  ⵉⵙⵡⵉⵔⵏ  ⵏⵏⵙ  ⴰⴹⵏⵉⵏ  ⵍⵍⵉ  ⵍⵉⵏⵉⵏ  ⵙ  ⵜⵎⴷⵔⴰⵡⵜ  ⴷ  
ⵜⵡⴽⴰⵢⵜ  ⴷ  ⵓⵣⴷⴷⴰⵢ  ⵏ  ⵜⵎⵙⵜⴳⴳⴰⵔⵜ  ⴷ  ⵓⵙⵓⵜⴳ  ⴷ  ⵓⵙⵉⴹⵏ.

ⵉⵖ  ⴰⴽⴽⵯ  ⵏⵥⵕⴰ  ⴰⵢⵍⵍⵉ  ⵉⵇⵇⵍⵏ  ⵙ  ⵜⵉⵏⵎⵍ,  ⴳ  ⵓⴱⴰⵔⴰⵣ  ⵏ  ⵜⴳⵎⵉ  ⴷ  ⵓⵙⵖⴰⵔⴰ  ⵏ  ⵓⴼⴳⴰⵏ,  ⵀⴰⵏⵏ  
ⵜⵉⵏⵎⵍ  ⵜⴰⵎⵖⵔⴰⴱⵉⵜ  ⵉⵇⵇⴰⵏ  ⴷ  ⴰⴷ  ⵜⴽⵛⵎ  ⵜⵉⵡⵓⵔⵉⵡⵉⵏ  ⴰⴷ,  ⴷ  ⴰⴷ  ⵖⵓⵔⵙ  ⵉⵍⵉⵏⵜ  ⵜⴼⴰⴷⵉⵡⵉⵏ  ⵏ  
ⵓⵏⴱⴰⴹ  ⴰⴷ,  ⴰⴼⴰⴷ  ⴰⴷ  ⴷⴰⵔⵙ  ⵜⵉⵍⵉ  ⵜⵍⴰⵡⵉⵜ  ⴳ  ⴽⵔⴰ  ⵉⴳⴰⵜ  ⵜⴰⵢⴰⴼⵓⵜⵉⵏ  ⵏⵏⵙ.

ⴳ  ⵎⴰⴷ  ⵉⵥⵍⵉⵏ  ⵙ  ⵜⵎⵓⴽⵔⵉⵙⵉⵏ  ⵍⵍⵉ  ⴷ  ⵉⵇⵇⴰⵏ  ⴰⴷ  ⴼⵙⵉⵏⵜ  ⴳ  ⵓⴱⴰⵔⴰⵣ  ⴰⴷ, ⵏⵥⴹⴰⵕ  ⴰⴷ  ⵜⵏⵜ  
ⵏⵥⵍⵉ  ⴳ  ⵉⵙⵡⵉⵔⵏ  ⴰⴷ :

ⴰⵙⵡⵉⵔ  ⵏ  ⵓⵙⵎⵙⴰⵙⴰ  ⵏⴳⵔ  ⵜⵙⵔⵜⴰⵢ  ⴷ  ⵉⵖⴰⵡⴰⵙⵏ  ⵉⴳⴷⵓⴷⴰⵏⵏ.

ⴰⵙⵡⵉⵔ  ⵏ  ⵓⵙⴷⵓⵙ  ⵏ  ⵓⵏⴳⵔⴰⵡ  ⵉⵥⵍⵉⵏ  ⵙ  ⵓⵏⴱⴰⴹ  ⴰⵏⴰⴽⴰⵍ,  ⵍⵍⵉ  ⵉⵥⵓⵥⵥⴹⵏ ⵜⴰⵙⴳⴰⵡⴰⵏⵜ  ⵉⴳⵎⴰⵏ, 
ⵙ  ⵜⵖⴰⵔⴰⵙⵜ  ⵏ :
  

ⴰⵥⵍⴰⵢ  ⵉⴼⴰⵡⵏ  ⵏ  ⵜⵏⴱⴰⴹⵉⵏ  ⴷ  ⵜⵍⴰⵍⵉⵏ  ⵏⴳⵔ  ⴰⵡⴰⵏⴽ  ⵍⵍⵉ  ⵉⵙⵔⵓⵙⵏ  ⵉⵙⵡⴰⵍⴰⵜⵏ  ⵉⵅⴰⵜⴰⵔⵏ  
ⴷ  ⵉⵙⵜⴰⵢⵏ  ⵉⵙⵜⵔⴰⵜⵉⵊⵉⵏ  ⴷ  ⵉⵎⴰⵙⵙⵏ  ⵏ  ⵓⵙⵎⵔⵙ,  ⴷ  ⵜⵉⴹⴰⴼ  ⴷ  ⵓⵙⵓⵜⴳ, ⴷ  
ⵜⴽⴰⴷⵉⵎⵉⵜⵉⵏ  ⵜⵉⵏⵎⵏⴰⴹⵉⵏ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵜⵎⵔⵙⴰⵍ  ⵍⵍⵉ  ⴰⵙ  ⴹⴼⵓⵕⵏⵉⵏ,  
ⴷ  ⵜⵙⴷⴰⵡⵉⵜⵉⵏ  ⴷ  ⵜⵎⵔⵙⴰⵍ ⵏ  ⵓⵙⵍⵎⴷ  ⴰⵏⴰⴼⵍⵍⴰ  ⴷ  ⵓⵔⵣⵣⵓ,  ⵍⵍⵉ  ⵖⵓⵔ  ⵍⵍⴰⵏ  ⵉⵥⵍⴰⵢⵏ  
ⴷ  ⵜⵎⵙⴽⵉⵔⵉⵏ  ⵏ  ⵓⵙⵡⵓⴷⴷⵓ  ⴳ  ⵓⵙⵡⵉⵔ  ⴰⵏⴰⴽⴰⵍ,  ⴷ  ⴰⴷ  ⵖⵓⵔⵙⵏⵜ  ⵜⵉⵍⵉ  ⵜⵙⵉⵎⴰⵏⵜ  
ⴳ  ⵎⴰⴷ  ⵉⵥⵍⵉⵏ  ⵙ  ⵜⵙⵙⵓⴳⵔⴰ  ⵜⵉⵏⴼⴳⴰⵏⵉⵏ,  ⴷ  ⵓⴳⵎⵎⴰⴹ  ⵓⵙⵍⵉⴳ;

ⴰⵙⵔⵓⵙ  ⵏ  ⵜⵙⵉⵎⴰⵏⵜ  ⵏ  ⵜⵎⵔⵙⵍⵜ  ⵎⴰⵙ  ⵜⴳⴰ  ⴰⴳⵣⵣⵓⵎ  ⴰⴷⵙⵍⴰⵏ  ⵏ  ⵜⵉⵏⵎⵍ,  ⴷ  ⵓⵙⵎⵔⵙⵍ  
ⵏ  ⵜⵡⵏⴳⵉⵎⵜ  ⵉⵥⵍⵉⵏ  ⵙ  ⵓⵙⵏⵜⵉ  ⵏ  ⵜⵎⵔⵙⵍⵜ,  ⴰⴼⴰⴷ  ⴰⴷ  ⴰⵙ  ⵜⵉⵍⵉ  ⵜⴳⵎⵉ  ⵜⴰⵙⵓⵍⴰⵏⵜ  
ⴷ  ⵓⵙⵡⵓⴷⴷⵓ  ⴰⵎⵍⴰⵡⵉ;

ⴰⵣⵣⴳⵉⵔ  ⵏ  ⵜⴰⵔⵏⴰⵎⵎⴰⵙⵜ  ⴷ  ⵓⵙⴷⵓⵙ  ⵏ  ⵓⵙⵎⵔⵙ  ⵏⵏⵙ,  ⵙ  ⵎⴰⴷ  ⴷ  ⵢⵓⵙⴰⵏ  ⴷ  
ⵉⵙⵡⴰⵍⴰⵜⵏ  ⵏ  ⵜⵙⴳⴰⵡⴰⵏⵜ  ⵉⴳⵎⴰⵏ.

ⴰⵙⵡⵉⵔ  ⵏ  ⵓⵙⴷⵓⵙ  ⵏ  ⵜⵔⵙⴰⵍ  ⵏ  ⵜⵎⴷⵔⴰⵡⵜ  ⵏⴳⵔ  ⵉⴳⵎⴰⵎⵏ  ⴳ  ⵢⴰⵏ  ⵓⵙⴰⵜⵉ  ⵉⴳⴰⵏ  ⴰⵏⵎⵖⵓⵏ,  ⵏⴳⵔ  
ⴰⵡⴰⵏⴽ  ⴷ  ⵜⵎⵔⵙⴰⵍ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⵖ  ⵢⴰⵜ  ⵜⵙⴳⴰ,  ⴷ ⵉⵎⵙⴽⵉⵔⵏ  ⵉⴷⵎⵙⴰⵏⵏ  ⴷ  
ⵓⴳⵎⵎⴰⴹ  ⵓⵙⵍⵉⴳ, ⴷ  ⵜⵎⵔⵙⴰⵍ  ⵜⵉⴳⴷⵓⴷⴰⵏⵉⵏ  ⵜⵉⵏⴰⴽⴰⵍⵉⵏ,  ⴰⴼⴰⴷ  ⴰⴷ  ⵜⵉⵍⵉ  ⵜⵏⴽⵔⴰ  ⵙ  ⵜⵉⵏⵎⵍ.

ⴰⵙⵡⵉⵔ  ⵉⵥⵍⵉⵏ  ⵙ  ⵓⵙⴷⵓⵙ  ⵏ  ⵓⵏⴳⵔⴰⵡ  ⵏ  ⵓⵙⵏⵖⵎⵙ  ⵉⴳⴰⵏ  ⵡⵉⵏ  ⵜⵎⵔⵙⴰⵍ,  ⴰⴼⴰⴷ  ⴰⴷ  ⵜⵉⵍⵉ  
ⵜⴳⵎⵉ  ⴷ  ⵓⵙⵓⵜⴳ  ⵉ  ⵓⵏⴳⵔⴰⵡ  ⴰⵙⴳⵎⴰⵏ,  ⵎⴰⵢⴰ  ⴷ  ⵉⵅⴰⵚⵚⴰ  ⵜ :
 

ⵜⵓⴳⵉ  ⵏ  ⵢⴰⵏ  ⵓⵏⴳⵔⴰⵡ  ⵏ  ⵓⵙⵏⵖⵎⵙ  ⴰⵎⵏⵢⴰⴽⵛⴰⵎ ⵉⵣⴷⵉⵏ  ⴷ  ⵢⴰⵜ  ⵜⵙⵉⵍⴰ ⵏ ⵉⵙⴼⴽⴰ  
ⵜⴰⵏⴰⵎⵓⵔⵜ,  ⵍⵍⵉ  ⴷ  ⵉⵜⵜⴰⵡⵉⵏ  ⵜⵉⵎⵓⵛⴰ  ⵥⵍⵉⵏⵉⵏ  ⵙ  ⴽⵔⴰ  ⵉⴳⴰⵜ  ⵉⴼⵔⴷⵉⵙⵏ  ⵏ  ⵜⵉⵏⵎⵍ, 
ⴰⵢⵍⵍⵉ  ⵔⴰⴷ  ⵢⴰⵡⵙ  ⵉ  ⵉⵎⵙⵜⴳⴳⴰⵔⵏ  ⴰⴷ  ⴰⵎⵥⵏ  ⵜⴰⵖⵜⴰⵙⵜ  ⴷ  ⵢⵓⵙⴰⵏ;

ⴰⵙⵔⵓⵙ  ⵏ  ⵉⵎⴰⵙⵙⵏ  ⵍⵍⵉ  ⵔⴰⴷ  ⵉⴼⵔⵓ  ⴰⴷⴰⴼ  ⵙ  ⵉⵏⵖⵎⵉⵙⵏ   ⵚⵃⴰⵏⵉⵏ,  ⴷ  ⵓⵣⵓⵣⵣⵔ  ⵏⵏⵙⵏ,  
ⵙ  ⴰⵢⵍⵍⵉ  ⴷ  ⵢⵓⵛⴽⴰⵏ  ⴳ  ⵓⵣⵔⴼ  ⵏ  ⵡⴰⴷⴰⴼ  ⵙ  ⵉⵏⵖⵎⵉⵙⵏ    ⵍⵍⵉ  ⵉⵍⵍⴰⵏ  ⴳ  ⵜⵎⵏⴹⴰⵡⵜ.

ⴰⵙⵡⵉⵔ  ⵏ  ⵓⵙⵥⵕⴼ  ⵏ  ⵓⵏⴳⵔⴰⵡ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ :

ⵉⴱⵉⴷⴷ  ⵓⵙⵥⵕⴼ  ⵏ  ⵓⵏⴳⵔⴰⵡ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ  ⵅⴼ  ⵎⵏⵏⴰⵡ  
ⵉⵎⵏⵣⴰⵢⵏ  ⵙⵡⴰⵍⴰⵏⵉⵏ  ⴷ  ⵉⵙⵜⴰⵢⵏ  ⵉⵅⴰⵜⴰⵔⵏ,  ⵍⵍⵉ ⵔⴰⴷ  ⴰⴽⴽⵯ  ⵏⵙⵎⵓⵏ  ⴳ  ⵎⴰⵢⴰ ⴷ :

  ⵉⵎⵏⵣⴰⵢⵏ  ⵙⵡⴰⵍⴰⵏⵉⵏ :

ⵉⴳⴰ  ⵓⵙⵥⵕⴼ  ⵏ  ⵜⵉⵏⵎⵍ  ⵢⴰⵏ  ⵓⵙⵙⴰⵔⵓ  ⴳ  ⵓⴱⴰⵔⴰⵣ  ⵏ  ⵓⵙⵖⴰⵔⴰ  ⵏ  ⵓⴼⵔⴷⵉⵙ  ⴰⵏⴼⴳⴰⵏ  ⴷ  
ⵜⴳⵎⵉ  ⵏ  ⵜⵎⴰⵣⵉⵔⵜ,  ⵖⵉⴽ ⵍⵍⵉ  ⵉⴳⴰ  ⴰⵙⵥⵕⴼ  ⵅⴼ  ⵢⴰⵜ  ⵜⵏⴰⴼⵓⵜ  ⵜⴰⴳⴷⵓⴷⴰⵏⵜ.  ⵉⵇⵇⴰⵏ  ⴷ  
ⴰⴷ  ⵜⵎⵙⴰⵙⴰ  ⵜⵎⵙⴰⵙⵜⴰⵍⵜ  ⵏⵏⵙ  ⴷ  ⵜⴰⵜⵜⵓⵢⵉⵏ  ⵜⵉⵏⵎⵍⴰⵏⵉⵏ  ⵏ  ⵉⵎⴰⵍ  ⴷ   ⵉⵙⵜⴰⵢⵏ ⵉⵙⵜⵔⴰⵜⵉⵊⵉⵏ  
ⵏ  ⵍⵎⴰⵖⵔⵉⴱ;

ⴰⵔ  ⵙⵓⵍ  ⵉⵜⵜⴰⵙⵉ  ⵓⵡⴰⵏⴽ  ⴰⴳⵣⵣⵓⵎ  ⵎⵇⵇⵓⵔⵏ  ⴳ  ⵓⵙⵥⵕⴼ  ⴷ  ⴰⵔ  ⵉⵙⵙⵉⴳⵓⵜ  ⵉⵖⴱⵓⵍⴰ  ⵏⵏⵙ;

ⵜⴰⵏⴼⵔⵓⵜ  ⵏ  ⵡⴰⵔⴰⵜⵉⴳ  ⵏ  ⵓⵙⵍⵎⴷ  ⵉⴳⴰⵏ  ⴱⵣⵣⵉⵣ,  ⴰⵛⴽⵓ  ⵉⵇⵇⴰⵏ  ⴷ  ⴰⵡⴰⵏⴽ  ⴰⴷ  ⵜ   ⵉⵙⴽⵔ;
  
ⴰⴷ  ⵓⵔ  ⵉⵜⵜⵢⴰⴽⴽⴰⵙ  ⵉ  ⴰⵡⴷ  ⵢⴰⵏ  ⴰⴷ   ⵢⴰⵇⵇⵔⴰ  ⴹⴰⵕⴰⵜ  ⵏ  ⵓⵙⵍⵎⴷ  ⵉⴳⴰⵏ  ⵡⵉⵏ  
ⴱⵣⵣⵉⵣ  ⵙ  ⴽⵔⴰ  ⵏ  ⵜⵎⵏⵜⵉⵍⵜ  ⵉⵥⵍⵉⵏ  ⵙ  ⵉⴷⵔⵉⵎⵏ,  ⵉⵖ  ⴳⵉⵙ  ⵍⵍⴰⵏⵜ  ⵜⴼⴰⴷⵉⵡⵉⵏ  ⵍⵍⵉ  
ⴷ  ⵇⵇⴰⵏⵏⵉⵏ  ⵉ  ⵎⴰⵢⴰ  ⵏⵏ;

ⵜⵓⵛⵛⵔⴽⴰ  ⴳ  ⵜⵓⴳⵓⵏⵜ  ⵏ  ⵓⵎⵢⴰⵡⴰⵙ  ⴰⵏⴰⵎⵓⵔ  ⵉⵥⵍⵉⵏ  ⵙ    ⵓⵙⵥⵕⴼ  ⵏ  ⵜⵉⵏⵎⵍ.

  ⵉⵙⵜⴰⵢⵏ  ⵉⵅⴰⵜⴰⵔⵏ :

ⴰⵥⵍⴰⵢ  ⵏ  ⵓⵙⵥⵕⴼ  ⴷ  ⵢⵙⴰⵏ,  ⴷ  ⵓⵙⵡⵓⴷⴷⵓ  ⵏⵏⵙ  ⵙ  ⵜⵎⴰⵎⴽⵜ  ⵉⵖⵓⴷⴰⵏ,  ⵍⵍⵉ  ⵔⴰⴷ  
ⵢⴰⵊⵊ  ⵜⵉⵏⵎⵍ  ⴰⴷ  ⵜⵍⴽⵎ  ⴰⵙⵡⵉⵔ  ⵏ  ⵓⵙⵓⵎⵓ  ⴷ  ⵓⵙⴳⵉⴷⴷⵉ  ⵏ  ⵜⵡⵏⴰⵍ  ⴷ  ⵜⵖⴰⵔⴰ  ⴷ  
ⵜⴳⵎⵉ  ⵏ  ⵓⴼⴳⴰⵏ  ⴷ  ⵜⵉⵏ  ⵡⴰⵎⵓⵏ;

ⵜⴰⵙⵜⵜⵓⵢⵜ  ⵉⵙⵓⵍⵏ  ⵏ  ⵜⵎⵙⴰⵙⵜⴰⵍⵜ  ⵉⵥⵍⵉⵏ  ⵙ  ⵓⵙⵥⵕⴼ  ⵏ  ⵜⵉⵏⵎⵍ  ⴷ  ⵓⵙⴷⵓⵙ  ⵏⵏⵙ;

ⴰⵙⵎⴰⵢⵏⵓ  ⵏ  ⵜⵣⵣⵓⵍⵉⵏ  ⵏ  
ⵓⵙⵙⵖⵔ  ⴷ  ⵓⵙⵎⵓⵜⵜⴳ  ⴷ  

ⵓⵙⵡⵓⴷⴷⵓⴰⵏⴱⴰⴹ  ⵉⵥⵉⵍⵏ  ⵉ  
ⵓⵏⴳⵔⴰⵡ  ⵏ  ⵓⵙⴳⵎⵉ  

ⴷ  ⵓⵙⵎⵓⵜⵜⴳ

ⵜⵓⵥⴽⵉⵡⵜ  ⴱⴰⵀⵔⴰ  
ⵉⵎⵙⴰⵙⴰⵏ  ⴷ  ⵉⴼⵔⴷⵉⵙⵏ  
ⵏ  ⵜⵉⵏⵎⵍ  ⵜⴰⵎⵖⵔⴰⴱⵉⵜ  

ⴷ  ⵉⵙⵡⵉⵔⵏ  ⵏⵏⵙ

ⴰⵙⵎⵔⵙⵍ  ⵏ  ⵉⵎⵢⴰⵙⵙⴰⵜⵏ  
ⴰⴽⴷ  ⴽⵔⴰ  ⵉⴳⴰ ⵜ  

ⵉⵙⵡⵉⵔⵏ  ⴷ  ⵡⴰⵏⴰⵡⵏ  ⵏ  
ⵓⵙⴳⵎⵉ  ⴷ  ⵓⵙⵎⵓⵜⵜⴳ

ⵉⵎⵉⵥ  ⵏ  ⵜⵓⵜⵍⴰⵢⵉⵏ  
ⵜⵜⵓⵖⵔⴰⵏⵉⵏ  ⴷ  ⵓⵙⵎⵢⴰⵏⴰⵡ  
ⵏ  ⵜⵓⵜⵍⴰⵢⵉⵏ  ⵏ  ⵓⵙⵙⵖⵔ

ⴰⵎⴷⵢⴰ  ⴰⴱⵉⴷⴰⴳⵓⵊⵉ  ⴷ  ⵡⵉⵏ  
ⵓⵙⵎⵓⵜⵜⴳ,  ⵉⴱⴷⴷⵏ  ⵅⴼ  
ⵓⵎⵢⴰⵏⴰⵡ  ⴷ  ⵓⵏⵏⵓⵕⵥⵎ  ⴷ  
ⵓⵎⵙⴰⵙⴰ  ⴷ  ⵓⵙⵏⴼⵍⵓⵍ

ⵜⴰⵏⴽⵔⴰ  ⵙ  ⵓⵔⵣⵣⵓ  
ⴰⵎⴰⵙⵙⴰⵏ  ⴷ  ⵓⵜⵉⵇⵏⵉ  

ⴷ  ⵓⵙⵏⴼⵍⵓⵍ

ⵙⴰ  ⵏ  ⵜⵎⵙⵙⵉⵍⵉⵜⵉⵏ  ⵏ  
ⵜⵉⵏⵎⵍ  ⵏ  ⵜⵖⴰⵔⴰ  ⵉ  ⴽⵔⴰ  

ⵉⴳⴰ ⵜ  ⵢⴰⵏ

ⴰⵙⵜⴰⵢ  ⵏ  ⵓⵙⵖⵉⵡⵙ  ⵏ  ⵎⵏⵏⴰⵡ  ⵉⵙⴳⴳⵯⴰⵙⵏ  ⵉ   ⵜⵎⵙⴰⵙⵜⴰⵍⵜ  ⵉⵥⵍⵉⵏ  ⵙ  ⵓⵙⵥⵕⴼ  ⵏ  
ⵓⵏⴳⵔⴰⵡ,  ⴷ  ⵡⴰⵔⴰⵢ  ⵏ  ⵜⵎⵙⴰⵙⵜⴰⵍⵜ   ⴰⴷ  ⴰⴽⵓⴷ  ⵏⵏⴰ  ⵓⵔ  ⵉⵔⵚⵉ  ⵓⴱⴰⵔⴰⵣ  ⴰⴷⵎⵙⴰⵏ  
ⴷ   ⵓⵥⵕⴼⴰⵏ;

ⴰⵙⵖⵓⴷⵓ  ⵏ  ⵓⵙⵥⵕⴼ  ⴰⴳⴷⵓⴷⴰⵏ  ⵉⵥⵍⵉⵏ  ⵙ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ,  
ⴷ  ⵜⵏⴼⵔⵓⵜ  ⵏ  ⵓⵎⵙⴰⵙⴰ  ⵏ  ⵓⵙⵡⵓⴷⴷⵓ  ⵏⵏⵙ  ⴷ  ⵓⵙⵙⴰⵔⵓ  ⴳ  ⵓⴱⴰⵔⴰⵣ  ⵏ  ⵓⵙⴳⵎⵉ  ⴷ  
ⵓⵙⵎⵓⵜⵜⴳ  ⴷ  ⵓⵎⴰⵙⵙⴰⵏ,  ⴷ  ⵓⵙⵡⵓⴷⴷⵓ  ⵏ  ⵜⴰⵔⵔⴰⵢⵉⵏ  ⵜⵉⵥⵕⴼⴰⵏⵉⵏ  ⴷ  ⵓⵙⵀⵡⵏ  ⵏⵏⵙⵏⵜ;

ⴰⵙⵎⴰⵜⴰ  ⴷ  ⵓⵣⵓⵛⵛⵍ  ⵏ   ⵓⵙⵍⵎⴷ  ⴰⵣⴰⵡⵔⴰⵏ  ⴳ  ⵉⵙⵡⵉⵔⵏ  ⵏ  ⵓⵙⵍⵎⴷ  ⴰⵏⴰⵎⵎⴰⵙ,  ⵙ  
ⵜⵓⵛⵛⵔⴽⴰ  ⵏ  ⵉⴼⵔⴷⵉⵙⵏ  ⴽⵔⴰ  ⴳⴰⵏ,  ⵙⵍⴰⵡⴰⵏⵜ  ⴰⴽⴽⵯ  ⵜⵉⴳⵔⴰⵡⵉⵏ  ⵜⵉⵏⴰⴽⴰⵍⵉⵏ,  ⴷ  ⵙ  ⴰⵢⵍⵍⵉ  
ⵉⴽⵛⵎⵏ  ⴳ  ⵜⵥⵍⴰⵢⵉⵏ  ⵏⵏⵙⵏⵜ,  ⴷ  ⴰⵢⵍⵍⵉ  ⵉⵙⵔⵙ  ⵓⵡⴰⵏⴽ  ⵏ  ⵜⴼⴰⴷⵉⵡⵉⵏ  ⴳ  ⵓⴱⴰⵔⴰⵣ  ⴰⴷ;

ⴰⵙⵖⵓⴷⵓ  ⵏ  ⵜⵎⴰⵎⴽⵉⵏ  ⵏ  ⵓⵏⵢⴰⵍⴽⴰⵎ  ⴷ  ⵡⵉⵍⵍⵉ  ⵙⵢⴰⴼⵓⵏⵉⵏ  ⴳ  ⵓⵙⵏⴰⵍ  ⴰⵏⴰⵎⵓⵏ,  ⴷ  ⵓⵙⴷⵓⵙ  
ⵏ  ⵉⵖⴰⵡⴰⵙⵏ  ⵏ  ⵓⵙⵏⴰⵍ  ⴰⵥⵕⴼⴰⵏ,  ⴰⴼⴰⴷ  ⴰⴷ  ⴰⵇⵇⵔⴰⵏ  ⵜⴰⵔⵡⴰ  ⵏ  ⵜⴰⵡⵊⵉⵡⵉⵏ  ⵥⵍⴹⵏⵉⵏ;

ⴰⵣⵣⴳⵉⵔ  ⵏ  ⵓⵙⵏⵓⵃⵢⵓ  ⵉⴼⵓⵍⴽⵉⵏ  ⴳ  ⵎⴰⴷ  ⵉⵥⵍⵉⵏ  ⵙ  ⵓⵙⵥⵕⴼ  ⵏ  ⵓⵙⵎⵖⵔ  ⵏ  ⵓⵙⵍⵎⴷ  
ⴳ  ⵓⴼⴰⵔⴰ,  ⴰⴼⴰⴷ  ⴰⴷ  ⵉⵍⵉⵃ  ⵉⵎⵣⴰⵔⴰⵢⵏ  ⵉⵏⴰⴽⴰⵍⵏ,  ⵢⵉⵍⵉ  ⵓⵙⵓⵎⵓ  ⵏⴳⵔ  ⵓⵔⴳⴰⵣ  ⴷ  
ⵜⵎⵖⴰⵔⵜ;

ⴰⵙⵎⵢⴰⵏⴰⵡ  ⵏ  ⵉⵙⵓⴳⴰⵎ  ⵏ  ⵓⵙⵥⵕⴼ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ,  
ⵙⵍⴰⵡⴰⵏⵜ  ⴰⴽⴽⵯ  ⴰⵙⴷⵓⵙ  ⵏ  ⵓⵎⵢⴰⵡⴰⵙ  ⴰⵏⴰⵎⵓⵔ  ⴷ  ⵓⵏⴳⵎⴰⴹ,  ⴷ  ⵓⵙⵔⵓⵙ  ⵏ  ⵢⴰⵜ  ⵜⴼⵏⵉⵇⵜ  
ⵍⵍⵉ  ⴳ   ⵉⴷⵔⴰ  ⵓⵡⴰⵏⴽ  ⴷ  ⵓⴳⵎⵎⴰⴹ  ⵓⵙⵍⵉⴳ,  ⴰⴼⴰⴷ  ⴰⴷ   ⵢⵉⵍⵉ  ⵓⵙⵎⴰⵜⴰ  ⵉ  ⵓⵙⵍⵎⴷ  
ⴷ  ⵓⵙⵎⵓⵜⵜⴳ,  ⵜⴼⵓⵍⴽⵉ  ⵜⵖⴰⵔⴰ  ⵏⵏⵙⵏ,  ⵎⴰⵢⴰⴷ  ⵔⴰⴷ   ⵉⴼⵔⵓ   ⵜⵓⵛⵛⵔⴽⴰ  ⵏ   ⵉⴼⵔⴷⵉⵙⵏ  
ⴰⴹⵏⵉⵏ,  ⵣⵓⵏ ⴷ  ⵜⵉⴳⵔⴰⵡⵉⵏ  ⵜⵉⵏⴰⴽⴰⵍⵉⵏ,  ⵜⵉⵎⵔⵙⴰⵍ  ⵜⵉⴳⴷⵓⴷⴰⵏⵉⵏ,  ⴰⴳⵎⵎⴰⴹ  ⵓⵙⵍⵉⴳ,  
ⵉⵜⵜⵓⴼⵔⴰ  ⵓⵙⵍⵎⴷ  ⴰⵏⴰⴼⵍⵍⴰ,  ⴷ  ⵓⵙⵉⵏⴰⵏ  ⵏ  ⵓⵙⵎⴷⵉ  ⴳ  ⵜⵉⵣⵉ  ⵏ  ⵉⵎⴰⵍ,  ⵎⴰⵛⵛ  ⵜⴰⵔⵡⴰ  
ⵏ  ⵜⵡⵊⵉⵡⵉⵏ  ⵥⵍⴹⵏⵉⵏ  ⵔⴰⴷ  ⴰⵇⵇⵔⴰⵏ  ⵙ  ⵡⴰⵔⴰⵜⵉⴳ.

3.  ⵡⵉⵙⵙ  ⴽⵕⴰⴹ :  ⴰⴼⴰⴷ  ⴰⴷ  ⵜⴳ  ⵜⵉⵏⵎⵍ  ⵜⵉⵏ  ⵜⵏⴽⵔⴰ  ⵜⵓⴼⵔⵉⴷⵜ  ⴷ  ⵜⵉⵏ  ⵡⴰⵎⵓⵏ

ⵜⴳⴰ  ⵜⵓⵚⴽⴰ  ⵏ  ⵜⵉⵏⵎⵍ  ⵏ  ⵓⵙⵉⴷⴼ  ⵓⴼⵔⵉⴷ  ⴷ  ⵜⵏⴽⵔⴰ  ⴷ  ⵜⴳⵎⵉ  ⵏ  ⵡⴰⵎⵓⵏ,  ⵢⴰⵏ  ⵓⵙⵜⴰⵢ  ⴰⵙⵜⵔⴰⵜⵉⵊⵉ  
ⴳ  ⵓⴱⵔⵉⴷ  ⵏ  ⵓⵙⵖⵓⴷⵓ  ⵏ  ⵓⵙⵍⵎⴷ,  ⵜⴳ  ⵢⴰⵜ  ⴳ  ⵉⵡⵜⵜⴰⵙⵏ  ⵏⵏⵙ  ⵅⴰⵜⵔⵏⵉⵏ.

ⴰⵔ  ⵜⵜⵉⵏⵉ  ⵜⴰⵏⵏⴰⵢⵜ  ⵜⴰⵙⵜⵔⴰⵜⵉⵊⵉⵜ  ⵏ  ⵓⵙⵇⵇⵉⵎ  ⴳ  ⵓⴱⴰⵔⴰⵣ  ⴰⴷ,  ⵎⴰⵙ  ⴷ  ⵉⵇⵇⴰⵏ  ⴰⴷ  ⵏⴰⵎⵥ  ⴳ  
ⵓⵙⴳⴷ  ⵏⵏⵖ  ⴷ  ⵡⴰⵜⵉⴳⵏ  ⵉⵏⴰⵎⵓⵔⵏ  ⵏ  ⵜⵎⴰⵣⵉⵔⵜ  ⵏⵏⵖ,  ⴷ  ⵜⵎⴰⴳⵉⵜ  ⵏⵏⵙ  ⵍⵍⵉ  ⵎⵓ  ⴳⴳⵓⵜⵏ  ⵉⴼⵔⴷⵉⵙⵏ  
ⵏⵏⵙ  ⴷ  ⵉⵙⵓⴳⴰⵎ  ⵏⵏⵙ,  ⴷ  ⵓⵙⴷⵓⵙ  ⵏ  ⵜⵎⵓⵔⵉ  ⴷ  ⵜⴷⵉⵎⵓⵇⵕⴰⵜⵉⵜ   ⴷ  ⵜⵎⵙⴽⵉⵔⵜ  ⵜⵓⵖⵔⵉⵎⵜ,  ⴷ  
ⵓⵎⵙⴰⵙⴰ  ⵏ  ⵉⵙⵎⵓⵜⵜⴳⵏ  ⴷ  ⵡⴰⵙⵙⴰⵔⵏ   ⵏ  ⵜⵎⴰⵣⵉⵔⵜ,  ⴷ  ⵜⵣⵣⵓⵍⵉⵏ  ⵜⵉⵎⴰⵢⵏⵓⵜⵉⵏ ⵜⵉⴳⵔⴰⵖⵍⴰⵏⵉⵏ  ⴷ  
ⵜⵉⵏ  ⵉⵎⴰⵍ,  ⴷ  ⴰⵢⵍⵍⵉ  ⴷ  ⵉⵇⵇⴰⵏ  ⵓⵙⵉⴷⴼ  ⴳ  ⵓⵥⵟⵟⴰ  ⴰⴷⵎⵙⴰⵏ  ⴷ  ⵓⵏⴰⵎⵓⵏ  ⴷ  ⵓⴷⵍⵙⴰⵏ,  ⴰⴼⴰⴷ  ⴰⴷ  
ⴰⴼⵉⵏ  ⵉⵄⵔⵔⵉⵎⵏ  ⵜⴰⵣⵣⵓⵍⵉⵏ  ⵏⵏⵙⵏ,  ⵜⵖⵓⴷⵓ  ⵜⵓⴷⵔⵜ  ⵏⵏⵙⵏ,  ⵢⵉⵍⵉ  ⴰⵙⵏ  ⵓⵙⵉⴷⴼ  ⵙ  ⵡⴰⵎⵓⵏ  ⵏⵏⵙⵏ,  ⴷ  
ⵜⵓⵛⵛⵔⴽⴰ  ⴳ  ⵜⴳⵎⵉ  ⵏ  ⵜⵎⴰⵣⵉⵔⵜ  ⵏⵏⵙⵏ.

ⵢⵉⴽⵍⵍⵉ  ⴷⴰⵖ   ⵜⵔⴰ  ⵜⴰⵏⵏⴰⵢⵜ  ⵜⴰⵙⵜⵔⴰⵜⵉⵊⵉⵜ  ⵏ  ⵓⵙⵇⵇⵉⵎ  ⴰⴷ  ⵜⴳ  ⵜⵉⵏⵎⵍ  ⵢⴰⵏ  ⵓⵀⵉⵔⵉ  ⵍⵍⵉ  
ⵔⴰⴷ  ⵢⴰⵍⵍ  ⴰⴷⵖⴰⵔ  ⵏ  ⵍⵎⴰⵖⵔⵉⴱ  ⵏⴳⵔ  ⵜⵎⵉⵣⴰⵔ  ⴰⴹⵏ,  ⵙ  ⵜⵖⴰⵔⴰⵙⵜ  ⵏ  ⵓⵙⴷⵓⵙ  ⵏ  ⵜⵓⵛⵛⵔⴽⴰ  ⵏ  
ⵜⵎⴰⵣⵉⵔⵜ  ⵏⵏⵖ  ⴳ  ⵡⴰⵎⵓⵏ  ⵏ  ⵜⵓⵙⵙⵏⴰ,  ⵍⵍⵉ  ⵉⴱⴷⴷⵏ  ⵅⴼ  ⵉⵎⵉⵥ  ⵏ  ⵜⵎⴰⵙⵙⴰⵏⵉⵏ  ⴷ  ⵜⵉⵜⵉⴽⵏⵓⵍⵓⵊⵉⵏ  
ⴷ  ⵜⵓⵙⵙⵏⵉⵡⵉⵏ  ⴷ  ⵜⵙⵙⵓⴳⴰⵔ,  ⴷ  ⵓⵙⵎⴰⵜⴰ  ⵏ  ⵓⵙⵎⵔⵙ  ⵏ  ⵉⵎⴰⵙⵙⵏ   ⵏ  ⵓⵙⵏⵖⵎⵙ  ⴷ  ⵓⵏⵢⴰⵍⴽⴰⵎ,  ⴷ  
ⵜⵏⴼⵔⵓⵜ  ⵏ  ⵓⵍⵎⵎⵓⴷ  ⴳ  ⵜⵉⵣⵉ  ⵏ  ⵜⵓⴷⵔⵜ  ⴰⴽⴽⵯ,  ⴷ  ⵓⵣⴷⴷⵓⵢ  ⵏ  ⵓⵔⵣⵣⵓ  ⴷ  ⵓⵙⵏⴼⵍⵓⵍ  ⵙ  ⵜⴳⵎⵉ,  
ⴷ  ⵓⵔⵇⴱ  ⵏ  ⵓⴳⵎⵎⴰⴹ  ⴰⴷⵎⵙⴰⵏ  ⵅⴼ  ⵓⵙⵉⴷⴼ  ⵙ  ⵜⴷⵉⵏⴰⵎⵉⵜ  ⴰⴷ,  ⴷ  ⵓⵙⵔⵇⴱ  ⵏ  ⵡⵉⵍⵍⵉ  ⴱⴰⵀⵔⴰ  
ⴰⵇⵇⵔⴰⵏⵉⵏ,  ⴷ  ⵓⵙⴷⵓⵙ  ⵏ  ⵜⵥⵉⴹⵥⵕⵉⵡⵉⵏ  ⵜⵉⵏⵖⵏⴰⵏⵉⵏ  ⵏ  ⵜⵎⴰⵣⵉⵔⵜ  ⵏⵖ  ⴳ  ⴽⵔⴰ  ⵉⴳⴰ ⵜ  ⵉⴳⵔⴰⵏ.

ⴰⵙⵎⵙⴰⵙⴰ  ⵏ  ⵉⵍⵎⵎⵓⴷⵏ   ⴷ  
ⵉⵙⵎⵓⵜⵜⴳⵏ  ⴷ  ⵡⴰⵙⵙⴰⵔⵏ  ⵏ  
ⵜⵎⴰⵣⵉⵔⵜ,  ⴷ  ⵜⵣⵣⵓⵍⵉⵏ  ⵏ  

ⵉⵎⴰⵍ,  ⴷ  ⵓⵙⵉⴷⴼ ⴰⵙⴷⵓⵙ  ⵏ  ⵓⵙⵉⴷⴼ  
ⴰⵏⴰⵎⵓⵏ  ⴰⴷⵙⵍⴰⵏ

ⴰⵙⴷⵓⵙ  ⵏ  ⵓⴷⵖⴰⵔ  ⵏ  
ⵍⵎⴰⵖⵔⵉⴱ  ⵏⴳⵔ  ⵜⵎⵉⵣⴰⵔ  

ⵍⵍⵉ  ⴷ  ⴰⵇⵇⵍⴰⵢⵏⵉⵏ

ⵜⵓⵛⵛⵔⴽⴰ  ⴳ  ⵜⴷⴰⵎⵙⴰ  
ⴷ  ⵡⴰⵎⵓⵏ  ⵏ  ⵜⵓⵙⵙⵏⴰ

ⴰⵙⴷⵓⵙ  ⵏ  ⵡⴰⵎⵓⵏ  
ⵏ  ⵜⵎⵓⵔⵉ  ⴷ  

ⵜⴷⵉⵎⵓⵇⵕⴰⵜⵉⵜ  ⴷ  
ⵓⵙⵓⵎⵓⵜⴰⵏⴼⵔⵓⵜ  ⵏ  ⵓⵍⵎⵎⵓⴷ  ⴳ  ⵜⵓⴷⵔⵜ  

ⴽⵔⴰ  ⵜⴽⴽⴰ

ⵚⴹⵉⵚⵜ  ⵏ  ⵜⵎⵙⵙⵉⵍⵉⵜⵉⵏ  ⵏ  ⵜⵉⵏⵎⵍ  ⵏ  
ⵜⵏⴽⵔⴰ  ⵙ  ⵓⴼⴳⴰⵏ  ⴷ  ⵡⴰⵎⵓⵏ



1 2
ⵜⵓⵛⵛⵔⴽⴰ  ⵉⵙⵓⵍⵏ  ⵏ  

ⵡⴰⵎⵓⵏ

ⵜⴰⵏⴰⵔⴰ  ⴷ  ⵜⵙⵙⵓⴳⵔⴰ  
ⵏ  ⵓⵙⵡⵓⴷⴷⵓ  ⵉⵕⵡⴰⵏ  ⴳ  
ⴽⵔⴰ  ⵉⴳⴰ  ⵜ  ⵉⵙⵡⵉⵔⵏ  

ⵏ  ⵜⵉⵏⵎⵍ

ⵙⵏⴰⵜ  ⵜⵎⵙⵙⵉⵍⵉⵜⵉⵏ  ⴰⴼⴰⴷ  
ⴰⴷ  ⵜⵉⵍⵉ  ⵜⵏⴰⵔⴰ  ⵉⵕⵡⴰⵏ  ⴷ  
ⵓⵙⵡⵓⴷⴷⵓ  ⵏ  ⵓⵙⵏⴼⵍ  ⵉⴳⴰⵏ  

ⴰⵎⴰⵢⵏⵓ

4. ⵡⵉⵙⵙ  ⴽⴽⵓⵥ :  ⴰⴼⴰⴷ  ⴰⴷ  ⵜⵉⵍⵉ  ⵜⵏⴰⵔⴰ  ⵉⵕⵡⴰⵏ  ⴷ  ⵓⵙⵡⵓⴷⴷⵓ  ⵏ  ⵓⵙⵏⴼⵍ  ⵉⴳⴰⵏ  ⴰⵎⴰⵢⵏⵓ

ⵉⴱⴷⴷ  ⵓⵣⵣⴳⵉⵔ  ⵉⵕⵡⴰⵏ  ⵏ  ⵜⵎⵙⵙⵉⵍⵉⵜⵉⵏ  ⵍⵍⵉ  ⵜⵙⴽⵔ  ⵜⴰⵏⵏⴰⵢⵜ  ⴰⴷ  ⵜⴰⵙⵜⵔⴰⵜⵉⵊⵉⵜ,  ⵅⴼ  ⵙⵏⴰⵜ  
ⵜⵖⴰⵡⵙⵉⵡⵉⵏ:

  ⴰⵎⵣⵡⴰⵔⵓ,  ⵉⵥⵍⵉ  ⵙ  ⵓⵍⵜⴰⵖ  ⴰⵏⴰⵎⵓⵏ;

  ⵡⵉⵙⵙ  ⵙⵉⵏ,  ⵉⵥⵍⵉ  ⵙ  ⵜⵏⴰⵔⴰ  ⴷ  ⵜⵙⵙⵓⴳⴰⵔ  ⵕⵡⴰⵏⵉⵏ  ⵏ  ⵓⵙⵡⵓⴷⴷⵓ.

  ⴰⴼⴰⴷ  ⴰⴷ  ⵢⵉⵍⵉ  ⵓⵍⵜⴰⵖ  ⴰⵏⴰⵎⵓⵏ,  ⵃⵎⴰ  ⴰⴷ  ⵜⵜⵓⵙⵜⵔⴰⵔ  ⵜⵉⵏⵎⵍ  ⵜⴰⵎⵖⵔⴰⴱⵉⵜ :

ⵜⴳⴰ  ⵜⵉⵣⵉ  ⵏⴳⵔ  2015  ⴰⵔ  2030  ⵢⴰⵏ  ⵡⴰⴽⵓⴷ  ⵏ  ⵓⵍⵜⴰⵖ,  ⵍⵍⵉ  ⵉⵥⵍⵉⵏ  ⵙ  ⵓⵙⵎⴰⵢⵏⵓ  ⵏ  ⵜⵉⵏⵎⵍ  
ⵜⴰⵎⵖⵔⴰⴱⵉⵜ,  ⵢⵉⵍⵉ  ⵖⵓⵔⵙ  ⵢⴰⵏ   ⵡⴰⵔⴰⵢ  ⴱⴰⵀⵔⴰ  ⵉⴳⴳⵓⵜⵏ,  ⴰⵛⴽⵓ  ⵎⴰⵢⴰ  ⵏⵏ  ⵉⴳⴰ  ⵜⴰⵏⴰⴼⵓⵜ  
ⵜⴰⵏⴰⵎⵓⵔⵜ ⵍⵍⵉ  ⴷ  ⴰⴽⴽⵯ ⵉⵣⵡⴰⵔⵏ,  ⴷⴰⵔ  ⵓⵡⴰⵏⴽ  ⴷ  ⵜⴳⵔⴰⵡⵉⵏ  ⵜⵉⵏⴰⴽⴰⵍⵉⵏ,  ⴷ  ⵜⵎⵔⵙⴰⵍ  ⵏ  ⵓⵙⴳⵎⵉ  
ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ,  ⴷ  ⵉⵏⵎⴰⵍⵍⵓⵜⵏ,  ⴷ  ⵓⴳⵎⵎⴰⴹ  ⵓⵙⵍⵉⴳ  ⴷ  ⵜⵡⵊⵉⵡⵉⵏ  ⴷ  ⵡⴰⵎⵓⵏ  ⵓⵖⵔⵉⵎ,  
ⴷ  ⴰⵢⵜ  ⵜⵓⵙⵙⵏⴰ  ⴷ  ⵜⵥⵓⵕⵉ  ⴷ  ⵓⵙⵏⵖⵎⵙ.

ⵍⵍⵉ  ⴳ  ⵉⵙⵙⵏ  ⵓⵙⵇⵇⵉⵎ  ⵎⴰⵙ  ⵉⴳⴰ  ⵓⵣⵣⴳⵉⵔ  ⵏ  ⵓⵙⵏⴼⵍ  ⴰⴷ  ⵢⴰⵜ  ⵜⵎⵙⵜⴳⴳⴰⵔⵜ  ⵉⴱⴹⴰⵏ  ⵏⴳⵔ  
ⵡⴰⵎⵓⵏ  ⴷ  ⵓⵡⴰⵏⴽ  ⴷ  ⵉⴼⵔⴷⵉⵙⵏ  ⴰⴹⵏ,  ⴰⵔ  ⵉⵜⵜⵉⵏⵉ  ⵓⵙⵇⵇⵉⵎ  ⵎⴰⵙ  ⴷ  ⵉⵇⵇⴰⵏ  ⴰⴷ  ⵜⵜⵢⴰⵔⴰ  ⵜⵓⵎⴰⵢⵜ  
ⵏ  ⵜⴰⵏⵏⴰⵢⵜ  ⵜⴰⵙⵜⵔⴰⵜⵉⵊⵉⵜ  ⵏ  ⵓⵙⵏⴼⵍ :  « ⴰⴼⴰⴷ  ⴰⴷ  ⵜⴳ  ⵜⵉⵏⵎⵍ  ⵜⵉⵏ  ⵓⵙⵓⵎⵓ  ⴷ  ⵜⵖⴰⵔⴰ  ⴷ  ⵜⵏⴽⵔⴰ,   
2015-2030 »  ⴳ  ⵓⵍⵓⴳⵏ- ⴰⵙⴰⵜⵉ,  ⵍⵍⵉ  ⵉⵙⵖⵣⴰⵏ  ⵓⴱⵕⵍⴰⵎⴰⵏ,  ⴰⵔ  ⵉⵍⵎⵎⴰ  ⵉⵜⵜⴳⴳⴰ  ⵢⴰⵜ  ⵜⵎⵖⵓⵏⵜ  
ⵜⴰⵏⴰⵎⵓⵔⵜ  ⵍⵍⵉ  ⴷ  ⵉⵇⵇⴰⵏ  ⴽⵓ  ⵢⴰⵏ  ⴰⴷ  ⵉⵙⵎⵔⵙ  ⵜⵓⵎⴰⵢⵉⵏ  ⵏⵏⵙ,  ⴹⴼⵓⵕⵏ  ⵉⴱⵔⵉⴷⵏ  ⵏⵏⵙ.

  ⴰⴷ  ⵜⵉⵍⵉ  ⵜⵏⴰⵔⴰ  ⴷ  ⵜⵙⵙⵓⴳⴰⵔ  ⵕⵡⴰⵏⵉⵏ  ⵏ  ⵓⵙⵡⵓⴷⴷⵓ :

ⵉⵇⵇⴰⵏ  ⴷ  ⴰⴼⴰⴷ  ⴰⴷ  ⵜⵉⵍⵉ  ⵜⵏⴰⵔⴰ,  ⴰⴷ  ⵢⵉⵍⵉ  ⵉⵎⴰⵏ  ⵏ  ⵓⵙⵏⴼⵍ,  ⴷ  ⵜⵉⵔⴰⵜ  ⵏ  ⵓⵙⵎⴰⵢⵏⵓ  ⴳ  ⵜⵎⴰⵎⴽⵉⵏ,  
ⴷ  ⵜⴱⵔⵉⴷⵜ  ⵏ  ⵉⴳⵉ  ⴷ  ⵓⵙⵡⵓⴷⴷⵓ  ⴳ  ⵉⴳⵔⴰⵏ  ⵏ   ⵜⵉⵏⵎⵍ  ⴷ  ⵉⴼⵔⴷⵉⵙⵏ  ⵏⵏⵙ  ⴽⵔⴰ  ⴳⴰⵏ,  ⵙⵡⴰ  ⴳ  
ⵓⵙⵡⵉⵔ  ⴰⵏⴰⵎⵎⴰⵙ  ⵏⵖⴷ  ⴰⵏⵎⵏⴰⴹ  ⵏⵖⴷ  ⴰⴷⵖⴰⵔⴰⵏ, ⴷ  ⵉⵍⵉⵏⵜ  ⵜⵙⵙⵓⴳⵔⴰ  ⵜⵉⵏⴼⴳⴰⵏⵉⵏ  ⵍⵍⵉ  ⵖⵓⵔ  ⵍⴰⵏⵜ  
ⵜⵥⵥⵉⴹⵕⵉⵡⵉⵏ  ⴷⵓⵙⵏⵉⵏ ⴳ ⵓⴱⴰⵔⴰⵣ  ⵏ  ⵓⵙⵡⵓⴷⴷⵓ  ⴷ  ⵓⵏⵢⴰⵍⴽⴰⵎ  ⴷ  ⵓⵣⵣⴳⵉⵔ  ⵉⵕⵡⴰⵏ  ⴷ  ⵜⵉⴹⴰⴼ,  ⴷ  
ⵜⵉⴽⴽⵉ  ⵏ  ⵜⵏⴰⴹⵉⵏ  ⴽⵔⴰ  ⵉⴳⴰ ⵜ  ⵜⴰⵙⵓⵜⵍⵜ  ⵅⴳ  ⵡⴰⴷⴷⴰⴷ  ⵏ  ⵓⵙⵏⴼⵍ  ⴷ  ⵎⴰⴷ  ⴳⵉⵙ  ⵉⵜⵜⵓⵙⴽⴰⵔⵏ  ⴷ  
ⵓⵙⵓⵜⴳ  ⵏ  ⵜⵢⴰⴼⵓⵜⵉⵏ  ⵏⵙ.  ⵜⵉⵙⵙⵓⴳⵔⴰ  ⵍⵍⵉ  ⴷⴰⵔ  ⵍⵍⴰⵏ  ⵉⵎⴰⵙⵙⵏ  ⵥⴹⴰⵕⵏⵉⵏ  ⴰⴷ  ⵙⵕⵚⵓⵏ  ⵜⴰⴷⵉⵏⴰⵎⵉⵜ  
ⴷ  ⵢⵓⵙⴰⵏ,  ⴷⴷⵓ  ⵏ  ⵓⵎⴰⵍⵓ  ⵏ  ⵜⴰⵔⵏⴰⵎⵎⴰⵙⵜ  ⴷ  ⵜⵙⵉⵎⴰⵏⵜ  ⵏ ⵜⵎⵔⵙⴰⵍ,  ⴷ  ⵓⴳⵏⵙ ⵏ ⵜⵙⴳⴰⵡⴰⵏⵜ  ⵜⴰⵏⵢⴰⴼⵜ.

ⵙⴳ  ⵉⴼⵔⵉⵙⵏ  ⵏ  ⵜⵏⴰⵔⴰ  ⴰⴷ,  ⴰⴷ  ⵜⵉⵥⴹⵉⵕ  ⴰⴷ  ⵜⵙⴷⵓⵙ  ⴰⵣⴷⴷⵓⵢ  ⵉⴳ  ⴰⵙⵓⵍⴰⵏ  ⴳ  ⵎⴰⴷ  ⵉⵥⵍⵉⵏ  ⵙ  
ⵉⵏⵎⵖⵓⵔⵏ,  ⵙⵡⴰ  ⴳ  ⵓⵙⵡⵉⵔ  ⴰⴷⵖⴰⵔⴰⵏ   ⵏⵖⴷ  ⴰⵏⵎⵏⴰⴹ  ⵏⵖⴷ  ⴰⵏⴰⵎⵎⴰⵙ, ⴷ  ⵎⴰⴷ  ⵉⵥⵍⵉⵏ  ⵙ  ⵉⵎⵙⴽⵉⵔⵏ  
ⴳ  ⵓⴳⵏⵙ  ⵏ  ⵜⵎⵔⵙⴰⵍ  ⵜⵉⵏⵎⵍⴰⵏⵉⵏ  ⴷ  ⵜⵉⵏ  ⵓⵙⵎⵓⵜⵜⴳ,  ⴷ  ⵓⵙⴷⵓⵙ  ⵏ  ⵓⵎⵛⴰⵡⴰⵔ  ⴷ  ⵉⵎⵙⴽⵉⵔⵏ  ⴷ  
ⵉⴳⵏⵙⴰⵙⵏ  ⵏⵏⵙⵏ,  ⴷ  ⵜⵓⵛⵛⵔⴽⴰ  ⵏⵏⵙⵏ  ⴳ  ⵓⵣⵣⴳⵉⵔ  ⵏ  ⵜⵎⵙⵙⵉⵍⵉⵜⵉⵏ  ⵏ  ⵓⵙⵏⴼⵍ  ⴷ  ⵓⵙⵓⵜⴳ  ⵏ  ⵜⴱⵔⵉⴷⵉⵏ  
ⵏ  ⵓⵙⵎⵔⵙ  ⵏⵏⵙⵜ.

ⵉⴳⴰ  ⴷⴰⵖ  ⵙⴳ  ⵉⴼⵔⵉⵙⵏ  ⵏ  ⵜⵏⴰⵔⴰ  ⴰⴷ,   ⵜⵓⵙⵙⵏⴰ  ⴱⴰⵀⵔⴰ  ⵉⴼⴰⵡⵏ  ⵏ  ⵓⴳⴰⵔⵓ  ⴷ ⵉⵎⵙⴰⵔⴰⵙⵏ  ⵏ  
ⵡⴰⵎⵓⵏ,  ⴷ  ⵉⵎⵉⵥ  ⵏ  ⵢⴰⵜ  ⵜⵎⵢⴰⴷⴰⵙⵜ   ⵜⴰⵎⴰⵢⵏⵓⵜ,  ⵉⴱⴷⴷⵏ  ⵅⴼ  ⵉⵎⵉⵥ  ⵏ  ⵜⵎⵢⴰⴷⴰⵙⵜ  ⵏ  ⵓⵙⵏⵜⵉ,  ⴷ  
ⵓⵣⵣⵔⴰⵢ  ⵏ  ⵜⵎⵢⴰⴷⴰⵙⵜ  ⵏ  ⵉⴳⵉ  ⵙ  ⵜⵡⴰⵍⴰ  ⴷ  ⵉⵎⵉⴽ  ⵙ  ⵉⵎⵉⴽ,  ⵜⴰⵎⵢⴰⴷⴰⵙⵜ  ⴰⴷ  ⵍⵍⵉ  ⵉⵙⵎⵓⵏⴰⵏ  
ⵏⴳⵔ  ⵉⵔⵉⵎ  ⴰⴽⵓⴷ ⵏⵏⴰ  ⴷ  ⵉⵇⵇⴰⵏ,  ⴷ  ⵓⵙⵓⵜⴳ  ⵏ  ⵜⵢⴰⴼⵓⵜⵉⵏ  ⵏⵏⵙ,  ⴷ  ⵓⵥⵍⴰⵢ  ⵏ  ⵉⵙⵓⴳⴰⵎ  ⵉⵥⵕⴼⴰⵏⵏ  ⴷ  
ⵢⵓⵙⴰⵏ, ⵎⴰⵢⴰ  ⴷ  ⴰⴽⴽⵯ,  ⵉⵥⴹⴰⵕ  ⴰⴷ  ⵉⵙⵙⵔⵅⵓ  ⵜⵉⴼⴰⴷⵉⵡⵉⵏ  ⵏ  ⵓⵣⵣⴳⵉⵔ  ⵏ  ⵓⵙⵎⵓⵔⵙ  ⵏ  ⵜⵏⴰⵔⴰ  ⴰⴷ.




